
ᓂᐢᑕᑦ ᐧᐃᑕᒪᑫᐧᐃᐣ

ᑭᐧᐁᑎᓄᐠ ᐅᐣᑌᕑᐃᔪ ᒪᐡᑭᑭᐧᐃ ᐃᐡᑯᓄ ᐱᒥᐧᐃᒋᑫᐧᐃᓂᐠ ᐧᐃᒋᐧᐃᑎᐧᐃᓂᐠ 

ᐃᓀᑫ ᐅᑎᔑᑲᓇᐧᐊᐸᒪᐧᐊᐣ ᐊᓂᔑᓂᓂᐧᐊᐣ ᒥᓇ ᐱᑯ ᐧᐃᓴᑯᑌᐧᐃᓂᓂᐧᐊᐣ 

ᑭᐧᐁᑎᓄᐠ ᐅᐣᑌᕑᐃᔪ ᑲᑕᔑᑫᓂᐨ. ᐊᑎᑲ ᑲᐧᒪᔦ ᒪᑕᓄᑲᑌᐠ ᐅᐧᐁ 

ᐱᒥᐧᐃᒋᑫᐧᐃᐣ, ᑲᐊᓂᔑᓂᓂᐧᐃ ᓂᑲᓂᑕᒪᑫᐧᐊᐨ ᒥᓇ ᑲᑭᑫᑕᓱᐧᐊᐨ 

ᑭᐊᓂᔑ ᓇᓇᒋᑭᒪᐧᐁᐧᐊᐠ ᐧᐁᒥᑎᑯᔑᐧᐃᐊᐦᑭᐠ, ᑭᐃᔑ ᒪᒪᓯᓇᐦᐃᑫᐧᐊᐠ, 

ᑭᒪᒪᐧᐃ ᒪᓯᓇᐦᐅᑎᓱᐧᐊᐠ ᒥᓇ ᐅᑭᔕᐳᓇᓇᐧᐊ ᐅᑐᓇᒋᑫᐧᐃᓂᐧᐊ 

ᐁᓇᑕᐧᐁᑕᒧᐧᐊᐨ ᒋᐊᔭᒪᑲᓂᐠ ᒪᐡᑭᑭᐧᐃ ᐃᐡᑯᓄᐧᐃᓂ. ᐁᐧᑲ ᐊᐱᐣ

ᒣᐧᑲᐨ ᑲᑭᒋ ᐅᑭᒪᑲᓄᐧᐃᐸᐣ ᐧᑲᔾᐢ ᑲᑭᑲᒥᐠ ᐅᑭᐯᔑᑯ ᓇᑭᐡᑲᐧᐊᐸᓂᐣ 

ᐅᐣᑌᕑᐃᔪ ᑭᒋᐅᑭᒪᐧᐃ ᓂᑲᓂᑕᒪᑫᐣ ᐁᑭᐧᐃᑕᒪᐧᐊᐨ ᐅᒪ ᐅᐣᑌᕑᐃᔪ 

ᐊᐦᑭᐠ ᐁᓇᑕᐧᐁᑕᐧᑲᐠ ᐅᐡᑭ ᒪᐡᑭᑭᐧᐃ ᐃᐡᑯᓄᑲᒥᐠ ᐧᐁᑎ ᑭᐧᐁᑎᓄᐠ ᒥᓇ 

ᐱᑯ ᐧᐁᑎ ᑭᐧᐁᑎᓄᐠ ᒋᐅᒋ ᐱᒥᐧᐃᒋᑲᑌᐠ ᒥᓇ ᑭᐧᐁᑎᓄᐠ ᒋᑕᓇᓄᑭᒪᑲᐠ 

ᒥᑕᐡ ᐅᒪ ᑫᑭᐅᒋ ᐧᐃᒋᒋᑲᑌᑭᐸᐣ ᑭᐡᐱᐣ ᑲᐃᔑ ᓇᓄᑌᓭᐧᐊᐨ 

ᒪᐡᑭᑭᐧᐃᓂᓂᐧᐊᐠ ᐧᑲᔭᐠ ᒋᑭᐊᓄᒋ ᐱᒥᐧᑲᔭᓂᑲᑌᑭᐸᐣ.

ᒥᐅᐧᐁ ᐊᔕ ᐧᐁᐡᑲᐨ ᑲᐱᒥᐧᐃᒋᐧᐃᑎᒪᑲᑭᐣ ᐊᓂᔑᓂᓂᐧᐃ ᑕᔑᑫᐧᐃᓇᐣ ᒥᓇ ᒪᐡᑭᑭᐧᐃ ᐃᐡᑯᓄᐧᐃᐣ, ᒥᓇ ᐃᐡᑯᓄᐧᐃᐣ ᑲᑭᐃᔑ ᐅᓇᑌᑭᐸᐣ ᒋᐃᔑ 

ᑲᓇᐧᐊᐸᒋᑫᑕᒪᑫᒪᑲᐠ, ᐊᒥᐦᐃᒪ ᑲᑭᐅᒋ ᒪᐡᑲᐧᐃ ᐅᑦᐱᑲᐸᐧᐃᒪᑲᐠ ᑲᑭᐃᔑ ᐊᔓᑕᒪᑫᒪᑲᐠ ᐅᒪ ᐃᐡᑯᓄᐧᐃᓂᐠ ᒋᐅᒋ ᒪᐧᐊᒋᐦᐃᐧᑕ ᐊᓂᔑᓂᓂᐧᐊᐠ ᒥᓯᐧᐁ 

ᑭᐧᐁᑎᓄᐠ ᒋᐱᐧᐃᑕᒧᐧᐊᐨ ᑲᐃᓀᑕᒧᐧᐊᐨ, ᑲᐸᑯᓭᑕᒧᐧᐊᐨ ᒥᓇ ᑲᒥᓴᐧᐁᑕᒧᐧᐊᐨ ᒋᐊᔭᓂᐠ ᒪᐡᑭᑭᐧᐃ ᐃᐡᑯᓄᐧᐃᓂ ᑭᐧᐁᑎᓄᐠ ᐃᓀᑫ. ᑭᒪᒋᔭᓂᒧᒋᑲᑌᐸᐣ ᑕᐡ 

ᒋᐊᔭᑲᐧᐃ ᓇᓇᑭᐡᑲᑐᓇᓄᐧᐊᐠ ᒣᐧᑲᐨ ᒪᐡᑭᑭᐧᐃ ᐃᐡᑯᓄᐦᐃᐧᐁᐧᐃ ᒪᐧᐊᒋᐦᐃᐧᐁᐧᐃᐣ ᑲᐃᔑᒋᑲᓄᐧᐊᑭᐸᐣ ᐧᐁᑎ ᓱ ᓭᐣᐟ ᒪᕑᐃ ᒣᐧᑲᐨ ᒉᐣᐧᐁᕑᐃ ᐱᓯᑦ 2003

ᑲᔭᑭᐧᐊᐠ ᒥᑕᐡ ᑲᑭᐃᔑᓇᑯᒥᑐᐧᐊᐸᐣ ᑌᐧᐯ ᐃᒪ ᒪᐡᑭᑭᐧᐃ ᐃᐡᑯᓄᐧᐃᐣ ᒋᑭᐅᒋ ᐧᐃᒋᒋᑲᑌᑭᐸᐣ ᑭᐡᐱᐣ ᓄᑕᐧᐃᐧᑕᐸᐣ ᑲᐊᓂᔑᓂᓂᐧᐃ ᓂᑲᓂᑕᒪᑫᐧᐊᐨ 

ᐊᓂᐣ ᐧᐃᓇᐧᐊ ᑫᐃᔑᓂᑲᑕᒧᐧᐊᐧᑫᐣ ᐃᐧᐁᓂ ᐅᒋ ᐃᐡᑯᓄᐦᐃᐧᐁᐧᐃᐣ, ᐱᐣᑎᑫᐱᐦᐅᑯᐧᐃᐣ, ᒥᓇ ᐅᑭᒪᐧᐃᓂᐠ ᑲᐅᒋ ᓂᑲᓂᑲᓇᐧᐊᐸᒋᑲᑌᐠ. ᒥᑕᐡ ᐃᐧᐁᓂ 

ᐊᓂᔑᓂᓂᐧᐊᐠ ᑲᑭᐧᐃᑕᒧᐧᐊᐨ ᓂᐧᓴᔦᐠ ᐃᓀᑫ ᑲᓇᐧᐊᐸᒋᑫᐧᐃᓇᐣ ᐊᒥᐦᐃᒪ ᑲᑭᐊᓄᒋ ᐧᐃᒋᒋᑲᑌᐠ ᐊᓂᔑᓇᐯ ᐊᐢᑭ ᐱᒥᐧᐃᒋᑫᐧᐃᓂᐠ, ᒥᐦᐅᐧᐁ ᒪᐧᐊᐨ 

ᓂᐢᑕᑦ ᐱᒥᐧᐃᒋᑫᐧᐃᐣ ᑲᑭᐅᒋ ᐧᐃᒋᑲᐸᐧᐃᒋᑲᑌᐠ ᓫᐁᐠᕑᐁᐠ ᑭᒋᐃᐡᑯᓄᑲᒥᐠ ᑲᑭᒪᓯᓇᐦᐅᑎᓱᐧᐊᐨ ᐅᑭᒪᑲᓇᐠ ᐁᓇᑯᑐᐧᐊᐨ ᐧᐃᒋᐧᐃᑎᐧᐃᐣ ᒋᑕᐧᑲᐠ ᒪᐡᑭᑭᐧᐃ

ᐃᐡᑯᓄᐧᐃᓂᐠ. ᐁᐧᑲ ᒥᓇ ᑯᑕᐠ ᑭᒋᑫᑯᐣ ᑭᐅᑎᓂᑲᑌ ᒣᐧᑲᐨ ᓂᑭᐱᓯᑦ 2003 ᑲᔭᑭᐧᐊᐠ ᒣᐧᑲᐨ ᑭᒋᒪᐡᑭᑭᐧᐃᓂ ᕑᐊᒋᕑ ᐢᐟᐊᓯᕑ ᑲᓂᑲᓂᐡᑲᐠ ᐃᐡᑯᓄᐧᐃᓂ, 

ᐁᐧᑲ ᐧᐊᐧᐁ ᑭᒋᐅᑭᒪᑲᓀᐢ ᐧᑲᔾᐢ ᑲᑭᑲᒥᐠ ᑲᑭᓇᑯᒥᑐᐧᐊᐸᐣ ᒣᐧᑲᐨ ᐁᑭᐅᑫᐧᐊᐸᐣ ᐊᑎᑯᓴᑲᐃᑲᓂᐠ ᒋᑭᐅᓇᓯᐧᑕᐸᐣ ᑫᐊᓱᐡᑲᒪᑫᐧᐃ ᐊᐱᑕᒪᑫᐧᐊᐨ ᐧᐃᓇᐧᐊ 

ᒋᐅᓇᑐᐧᐊᐨ ᒪᐧᐊᒋᐦᐃᑐᐧᐃᓇᐣ.

ᒪᐧᐊᐨ ᓂᐢᑕᑦ ᐁᒪᐧᐊᒋᐦᐃᑎᓇᓄᐧᐊᐠ, ᐱᒥᓂᔕᐦᐊᐣ ᑭᐸᐧᐊᒧᐧᐃᐣ ᑭᐃᔑᓂᑲᑌ, ᐧᐁᑎ ᐅᔕᐡᑯᓂᑲᒥᐠ ᑭᔑᒪᐧᐊᒋᐦᐃᑐᐧᐊᐠ ᒣᐧᑲᐨ ᓴᑭᐸᑲᐧᐃᐱᓯᑦ 2003 

ᑲᔭᑭᐧᐊᐠ. ᓂᓱᑯᐣ ᑲᑭᒪᐧᐊᒋᐦᐃᑎᓇᓄᐧᐊᐠ ᐊᐧᐊᔑᒣ 130 ᐊᓂᔑᓂᓂᐧᐃ ᑕᔑᑫᐧᐃᓂᐠ ᑭᐱᐅᐣᑐᓭᐧᐊᐠ ᒥᓯᐧᐁ ᑌᑎᐸᐦᐃ ᑭᐧᐁᑎᓄᐠ. ᒣᐧᑲᐨ ᑲᒪᐧᐊᒋᐦᐃᑎᐧᐊᐨ, 

ᑲᑭᐱᔕᐧᐊᐨ ᐅᑭᐱᓯᐣᑕᐧᐊᐧᐊᐣ ᑲᑭᐱᑎᐸᒋᒧᐧᐊᐨ ᑭᒋᐦᐊᐠ, ᐊᓂᔑᓇᐯ ᒪᐡᑭᑭᐧᐃᓂᐧᐊᐠ ᒥᓇ ᑲᒪᐡᑭᑭᐧᐃ ᐃᐡᑯᓄᐧᐊᐨ. ᑲᒪᐡᑭᑭᐧᐃ ᐃᐡᑯᓄᐧᐊᐨ ᑭᑎᐸᒋᒧᐧᐊᐠ 

ᐁᔑᐊᓂᒥᓭᐧᐊᐨ ᑲᐊᓂᔑᓂᓂᐧᐃᐧᐊᐨ ᐁᑲᐧᑫ ᒪᐡᑭᑭᐃᐡᑯᓄᐧᐊᐨ ᐃᒪ ᑲᑕᔑ ᐱᒥ ᐃᐡᑯᓄᐦᐃᐧᑕ ᐁᑲ ᓇᐱᐨ ᐁᐧᐃᐱᓯᐢᑫᒋᑲᑌᓂᐠ ᐅᑕᓂᔑᓂᓂᐧᐃ 

ᑭᑫᑕᒪᐧᐃᓂᐧᐊ ᒥᓇ ᑲᐃᔑᑭᒋᓀᑕᒧᐧᐊᐨ. ᑯᑕᑭᔭᐠ ᑫᐧᐃᓇᐧᐊ ᑭᑎᐸᒋᒧᐧᐊᐠ ᑲᓂᑲᓂᐡᑲᒧᐧᐊᐨ ᒪᐡᑭᑭᐧᐃ ᐃᐡᑯᓄᐧᐃᓂ ᐊᓂᐣ ᑲᐃᔑ ᑲᑭᑫᑕᒧᐧᐊᐨ ᒥᓇ 

ᑲᐊᐃᓀᑕᒧᐧᐊᐨ, ᑭᔭᑦ ᒣᐧᑲᐨ ᐊᒋᓇ ᑲᑭᐱᒋᐧᐊᐨ ᒥᓇ ᒣᐧᑲᐨ ᑲᐸᐱᑭᓯ ᐅᐧᑲᐱᐦᐃᑎᐧᐊᐨ. ᒥᓂᑯᐠ ᑲᑭᐃᔑ ᑭᔕᓄᑲᑕᒧᐧᐊᐨ ᐅᑕᓄᑭᐧᐃᓂᐧᐊ ᐊᒥᐦᐃᒪ 

ᑲᑭᐅᑎᓂᑲᑌᑭᐣ ᐅᓇᒋᑫᐧᐃᓇᐣ ᒋᐅᔑᒋᑲᑌᐠ ᐊᓂᔑᓂᓂ ᐱᑯ ᑫᐧᐃᐣ ᑲᐃᔑᐱᒪᑎᓯᐨ ᒋᑭᑭᓂᑲᑌᐠ ᐃᐧᐁ ᒪᐡᑭᑭᐧᐃ ᐃᐡᑯᓄᐧᐃᓂᐠ. ᐅᓄᐧᐁᓂᐧᐊᐣ 

ᐅᓇᒋᑫᐧᐃᓇᐣ ᑭᐊᒋᑲᑌᐧᐊᐣ ᑲᐃᔑ ᑎᐸᑐᑌᐠ ᒪᐡᑭᑭᐧᐃ ᐃᐡᑯᓄᐧᐃᐣ ᐊᓂᔑᓂᓂᐧᐃ ᒪᐧᐊᒋᐦᐃᑐᐧᐃᐣ ᐱᒥᓂᔕᐦᐊᐣ ᑭᐸᐧᐊᒧᐧᐃᐣ 2003 (ᐧᐃᐧᐊᐸᑕᒪᐣ ᓇᐣᑕ 

ᐧᐃᓇᐸᓯᓇᐦᐊᒪᐣ ᐊᓂᔑᓇᐯᐧᐃ ᐊᐱᑕᒪᑫᐧᐃ ᑎᐸᒋᒧᐧᐃᓂᐠ ᐱᐧᐊᐱᑯᐠ ᐃᓇᐧᑲᐦᐊᐣ://www.normed.ca/units/aboriginal_affairs/documents/
Default.aspx). ᐊᐱ ᑲᐊᓂᑭᔑᒋᑲᑌᐠ ᒪᐧᐊᒋᐦᐃᑐᐧᐃᐣ, ᑭᐊᔓᑕᒪᑫᐧᐊᐠ ᐃᐡᑯᓄᐧᐃᐣ ᑲᐱᒥᐧᐃᑐᐧᐊᐨ ᒥᓇᐧᐊ ᒋᑭᐧᐁ ᒪᐧᐊᒋᐦᐃᑎᓇᓄᐧᐊᐠ ᓂᓱᐊᐦᑭ 

ᑭᐃᓯᓭᓂᐠ. ᒥᑕᐡ ᑌᐧᐯ ᑲᑭᑐᑕᒧᐧᐊᐨ ᒥᓇᐧᐊ ᐁᑭᐅᓇᑐᐧᐊᐨ ᒋᒪᐧᐊᒋᐦᐃᑎᓇᓄᐧᐊᓂᐠ, ᒥᑕᐡ ᐅᒪ ᑲᑭᐅᑎᓂᑲᑌᐠ ᐅᐧᐁ ᑎᐸᒋᒧᐧᐃᐣ.

 
ᐧᐁᑎ ᐧᐁᐧᑫᑐᐠ ᐃᐡᑯᓂᑲᓂᐠ ᓂᓱᑯᐣ ᑭᒪᐧᐊᒋᐦᐃᑎᐧᐊᐠ ᒣᐧᑲᐨ ᐊᑲᐢᐟ ᐱᓯᐟ 2006 ᑲᔭᑭᐧᐊᐠ, ᒥᐧᑫᐣᑕᐣ ᒥᓇ ᑲᐱᒪᓄᑲᑕᒥᐣ ᐊᔕ ᑲᑭᒪᒋᑐᔭᐠ ᑭᐃᔑᓂᑲᑌ 

ᒪᐧᐊᒋᐦᐃᑐᐧᐃᐣ ᐁᐧᑲ ᐊᐧᐊᔑᒣ 95 ᑭᐱᔕᐧᐊᐠ ᐊᔑᐨ ᒥᓇ 75 ᐊᓂᔑᓂᓂᐧᐃ ᑕᔑᑫᐧᐃᓂᑲᐠ ᑲᑕᓇᓄᑭᑕᒪᑫᐧᐊᐨ ᒥᓇ ᑲᒪᐡᑭᑭᐧᐊᓄᑭᑕᒪᑫᐧᐊᐨ ᐧᐁᑎ 

ᒥᓯᐧᐁ ᑭᐧᐁᑎᓄᐠ ᐅᐣᑌᕑᐃᔪ. ᐅᐧᐁ ᓂᐧᔕ ᒪᐧᐊᒋᐦᐃᑐᐧᐃᐣ ᑲᑭᐅᐡᑭᓭᐠ ᑭᐊᐸᑕᐣ ᒪᒪᑕᐧᐃ ᐱᐧᐊᐱᑯᐠ ᑲᐅᒋᒪᓯᓇᑌᓯᒋᑫᒪᑲᐠ, ᐊᒥᐦᐃᒪ ᑲᑭᐅᒋ ᐃᓯᓭᓂᐠ 

ᒥᔑᐣ ᒋᐅᒋᑕᐧᑭᐧᐊᐨ ᒥᓇ ᒋᐅᒋ ᑕᐧᐃᓭᐧᐊᐨ ᑫᑯᐣ ᒋᐃᑭᑐᐧᐊᐨ ᒥᓇ ᒋᐸᑭᑎᓇᒧᐧᐊᐨ ᐅᑲᐧᑫᐧᑌᐧᐃᓂᐧᐊ ᒣᐧᑲᐨ ᑲᐱᒥ ᐊᓂᒧᑕᒧᐧᐊᐨ ᐸᐯᑌᐠ ᑫᑯᓇᐣ.

ᑭᒋᐦᐊᐠ ᐧᐃᓇᐧᐊ ᑭᐧᐊᐧᐃᑕᒪᑫᐧᐊᐠ ᐊᓂᔑᓂᓂᐧᐃ ᑭᑭᓄᐦᐊᒪᑫᐧᐃᓇᐣ. ᑭᐅᐡᑭ ᐸᑭᑎᓂᑲᑌᐧᐊᐣ ᑫᑯᓇᐣ ᑲᐊᓂᔑᐱᒪᓄᑲᑌᑭᐣ ᐃᐡᑯᓄᐧᐃᓂᐠ, ᒥᓇ ᑭᐊᔭᑲᓯᓄ 

ᐅᐧᑲᐱᐦᐃᑎᐧᐊᐠ ᐁᑭᓇᓇᑲᑕᐧᐊᐸᑕᒧᐧᐊᐨ ᐃᐡᑯᓄᐧᐃᐣ ᐁᔑᐱᒪᓄᑭᒪᑲᓂᐠ ᐊᑯᓇᐠ 2003 ᑲᑭᒪᐧᐊᒋᐦᐃᑎᐧᐊᐸᐣ, ᐊᒥᐅᓄ ᐊᑎᐟ ᐃᔑᒋᑫᐧᐃᓇᐣ ᑲᑭᓇ ᐃᒪ 

ᑲᑭᐱᔕᐧᐊᐨ ᑲᑭᐃᔑᐧᐃᒋᐧᑕᐧᐊᐨ.

ᒣᐧᑲᐨ ᓂᓱᑯᐣ ᑲᐱᒥ ᒪᐧᐊᒋᐦᐃᑎᓇᓄᐧᐊᐠ, ᐃᒪ ᑲᑭᐱᔕᐧᐊᐨ ᒥᐧᑫᐣᑕᐣ ᒪᐧᐊᒋᐦᐃᑐᐧᐃᓂᐠ ᒥᑐᓂ ᐅᑭᒋᑫᑕᒥᐦᐃᑯᓇᐧᐊ ᑲᓂᑲᓂᐡᑲᒥᓂᐨ ᒪᐡᑭᑭᐧᐃ 

ᐃᐡᑯᓄᐧᐃᓂ ᕑᐊᒋᕑ ᐢᕑᐊᓯᕑ, ᐊᔑᐨ ᒥᓇ ᑲᐧᐃᑕᓄᑭᒪᑲᐨ ᒥᓂᑯᐠ ᑲᑭᐃᔑᑲᐡᑭᑐᐧᐊᐨ ᐅᑐᓇᒋᑫᐧᐃᓂᐧᐊ ᒋᐊᐸᑕᓂᑭᐣ ᐧᐁᑎ ᒣᐧᑲᐨ ᓂᐢᑕᑦ 

ᒪᐧᐊᒋᐦᐃᑐᐧᐃᓂᐠ ᑲᑭᐅᓇᐸᒋᑲᑌᐧᑲᐸᐣ ᑫᑯᓇᐣ ᑫᐊᐸᑕᑭᐣ. ᒥᑕᐡ ᐅᐧᐁᓂ ᑲᑭᓇᐱ ᐧᐃᑕᒧᐧᐊᐨ ᑲᑭᐃᔑ ᒥᓴᐧᐁᑕᒧᐧᐊᐸᐣ ᒋᔑᑲᐧᑫᑌᐱᓂᑲᑌᐠ ᐧᑲᔭᐠ 

ᓂᓯᑐᑕᑐᐧᐃᐣ ᒋᑭᑭᒪᑲᐠ ᒣᐧᑲᐨ ᐱᒥᓂᔕᐦᐊᐣ ᑭᐸᐧᐊᒧᐧᐃᐣ ᒪᐧᐊᒋᐦᐃᑐᐧᐃᐣ ᑲᑭᐅᓇᒋᑲᑌᐧᑲᐸᐣ ᒥᓇ ᑲᑭᐅᓇᐸᒋᑲᑌᐧᐸᐣ ᒋᐅᑎᓂᑲᑌᐠ ᐧᐃᒋᐧᐃᑎᐧᐃᐣ ᑲᑭᓇ 

ᐊᓂᔑᓂᓂᐧᐃ ᑕᔑᑫᐧᐃᓇᐣ ᒥᓇ ᒪᐡᑭᑭᐧᐃ ᐃᐡᑯᓄᐧᐃᐣ. ᐊᒥᐦᐅᒪ ᑲᔦ ᑎᐸᒋᒧᐧᐃᓂᐠ ᐁᐅᒋ ᐧᐊᐸᒋᑲᑌᐠ ᑲᑭᐊᐱᒋ ᒋᑫᑕᒧᐧᐊᐨ ᑲᑭᐱᔕᐧᐊᐨ ᒥᐧᑫᐣᑕᐣ 

ᒪᐧᐊᒋᐦᐃᑐᐧᐃᓂᐠ ᐊᐱ ᐁᓂᑎᐸᐸᑕᒧᐧᐊᐨ ᐊᓂᐣ ᐁᔑᐱᒋᓂᐡᑲᒪᑲᓂᐠ ᒪᐡᑭᑭᐧᐃ ᐃᐡᑯᓄᐧᐃᓂᐠ ᑲᑭᐃᔑᐅᓇᐸᑕᒧᐧᐊᐸᐣ ᒋᐃᔑᑲᐧᑫᑌᐱᓂᑲᑌᐠ ᐧᐁᑎ ᒪᐧᐊᐨ 

ᓂᐢᑕᑦ ᑲᑭᒪᐧᐊᒋᐦᐃᑎᐧᐊᐸᐣ ᒥᓇ ᑲᑭᐅᔑᑐᐧᐊᐸᐣ ᐅᐡᑭ ᐅᓇᒋᑫᐧᐃᓇᐣ ᒥᑕᐡ ᐃᒪ ᑲᑭᐅᑎᓂᑲᑌᐠ ᒋᒪᐡᑲᐧᐃᑲᐸᐧᐃᒪᑲᐠ ᐧᐃᒋᐧᐃᑎᐧᐃᐣ ᑲᐃᔑᑭᑌᑕᐧᑲᐠ 

ᑭᐧᐁᑎᓄᐠ ᐅᐣᑌᕑᐃᔪ ᒪᐡᑭᑭᐧᐃ ᐃᐡᑯᓄᐧᐃᐣ.

ᑫᑯᓀᐣ ᒥᓇᐧᐊ ᑫᑭᐅᒋ ᒪᐧᐊᒋᐦᐃᑎᓇᓄᐧᐊᑭᐸᐣ.

ᐊᐣᑎ ᐱᑯ ᐃᔑᒥᓯᑌ ᑲᑲᐯᔑᐧᐊᐠ ᐊᐧᐃᔭᐠ ᐧᐁᑎ ᑭᐧᐁᑎᓄᐠ ᐅᐣᑌᕑᐃᔪ, ᐊᓂᔑᓂᓂᐧᐊᐠ ᑕᐡ ᐃᑯ ᐅᓴᑦ ᐧᐁᑎ ᑲᑕᔑᑫᐧᐊᐨ.  ᐊᑎᑲ ᒣᐧᑲᐨ 2003 ᑲᑭ 

ᒪᐧᐊᒋᐦᐃᑎᐧᐃᐸᐣ, ᑭᐃᐧᓇᑌ ᒋᐅᒋ ᑕᐧᐃᓇᒪᐧᐃᐧᑕ ᑲᐃᔑᐸᐯᔑᐧᑲᑭᐣ ᐊᓂᔑᓂᓂᐧᐃ ᑕᔑᑫᐧᐃᓇᐣ ᒥᓇ ᐱᒥᐧᐃᒋᑫᐧᐃᓇᐣ ᒋᐱᐸᑭᑎᓇᒧᐧᐊᐨ ᐅᑎᑭᑐᐧᐃᓂᐧᐊ 

ᒥᓇ ᐅᑭᑭᓄᐡᑭᑫᐧᐃᓂᐧᐊ ᐃᒪ ᒪᐡᑭᑭᐧᐃ ᐃᐡᑯᓄᐧᐃᓂᐠ ᐊᓂᐣ ᒪᔭᑦ ᐁᔑᓇᐧᑲᓂᐠ ᐅᑕᑯᓯᐧᐃ ᐸᒥᐦᐃᑯᐧᐃᓂᐧᐊ ᐅᑕᔑᑫᐧᐃᓂᐧᐊᐠ. ᐁᐧᑲ ᒥᓇ ᐊᓂᐣ ᑫᑭᐃᔑ 

ᐅᓇᒋᑲᑌᓂᑭᐸᐣ ᑫᑭᐅᒋ ᐧᐃᒋᐦᐃᑯᐧᐊᐸᐣ ᐅᑕᑯᓯᐧᐃ ᐸᒥᐦᐃᑯᐧᐃᓂᐧᐊ ᑎᐱᓇᐧᐁ ᐅᑕᔑᑫᐧᐃᓂᐧᐊᐠ ᒥᓇ ᐱᑯ ᑯᑕᑭᔭᐣ ᑲᓇᑕ ᑕᔑᑫᐧᐃᓇᐣ.

ᒥᐦᐅᐧᐁᓂ ᐯᔑᐠ ᑲᑭ ᒪᒋᑐᐧᐊᐸᐣ ᒪᔭᑦ ᑲᑭᓇᑕᐧᐁᑕᐧᑲᐠ ᒋᑲᐧᑫᐅᓇᒋᑲᑌᐠ ᒣᐧᑲᐨ ᓂᐢᑕᑦ ᑲᒪᐧᐊᒋᐦᐃᑎᓇᓄᐧᐊᐠ, ᐊᔕ ᑕᐡ ᓂᔓᐊᐦᑭ ᐊᐱᐣ ᑲᑭᐅᓇᓯᐧᑕᐸᐣ 

ᐊᓂᔑᓇᐯᐠ ᒋᐊᐱᑕᒪᑫᐧᐊᐨ, ᑭᐃᓇᑯᓇᐧᐊᐠ ᒋᑭᑭᓄᐡᑭᑫᑕᒪᑫᐧᐊᐨ ᐃᒪ ᒪᐡᑭᑭᐧᐃ ᐃᐡᑯᓄᐧᐃ ᒪᒋᑕᐧᐃᓂᐠ, ᒋᐱᒥ ᐅᓇᑐᐧᐊᐨ ᑭᑭᓄᐦᐊᒪᑫᐧᐃᓂ ᑫᑭᐅᒋ 

ᐱᒋᓂᑭᑫᑕᒧᐧᐊᐨ ᑲᐃᐡᑯᓄᐦᐃᐧᑕ ᐊᓂᐣ ᐁᔑᓇᐧᑲᐠ ᐊᓂᔑᓂᓂᐧᐊᑎᓯᐧᐃᐣ ᒥᓇ ᐊᓂᔑᓂᓂᐧᐃ ᐃᓀᑕᒧᐧᐃᐣ.  ᐃᐧᓇᓱᐧᐊᐠ ᑲᔦ ᐁᐅᒋ ᐸᐸᒥᓯᑲᑕᒧᐧᐊᐨ 

ᐊᓂᔑᓂᓂᐧᐃ ᑭᐧᐁᑎᓄ ᐅᐣᑌᕑᐃᔪ ᐅᑭᒪᐧᐃ ᑲᓇᐧᐊᐸᒋᑫᐧᐃᓇᐣ ᒥᓇ ᐊᓄᑭᑕᒪᑫᐧᐃ ᐱᒥᐧᐃᒋᑫᐧᐃᓇᐣ, ᒥᓇ ᑕᔑᑫᐧᐃᓂᐠ ᐅᒋᑲᓇᐧᐊᐸᒋᑫᑕᒪᑫᐧᐊᐠ.  ᐃᒪ 

ᑲᔦ ᐃᔑᑭᑕᐸᑎᓯᐧᐊᐠ ᐁᐧᐃᒋᐦᐊᐧᐊᐨ ᑲᐅᓇᒋᑫᐧᐃ ᐊᐱᑕᒪᑫᓂᐨ ᒥᐧᑫᐣᑕᐣ ᒪᐧᐊᒋᐦᐃᑐᐧᐃᓂᐠ, ᒥᓇ ᐃᐧᓇᓱᐧᐊᐠ ᒋᐃᔕᑕᒪᑫᐧᐊᐨ ᓇᐣᑕ ᐅᑐᓀᓂᒪᐧᐊᐣ 

ᑯᑕᑭᔭᐣ ᐊᐧᐃᔭᐣ ᐃᒪ ᐅᑕᔑᑫᐧᐃᓂᐧᐊᐠ ᓇᐣᑕ ᐅᐱᒥᐧᐃᒋᑫᐧᐃᓂᐧᐊᐠ ᑫᐃᔕᑕᒪᑫᓂᐨ.

ᐊᒥᐦᐅᒪ ᑲᑭᐊᓄᒋᒪᐡᑲᐧᐊᒋᑲᑌᐠ ᐃᐡᑯᓄᐧᐃᐣ ᓇᐱᐨ ᑲᑭᒥᔑᓄᐧᐊᐨ ᑕᔑᑫᐧᐃᓂᐠ ᑲᑕᓇᓄᑲᑕᒧᐧᐊᐨ ᐅᓇᒋᑫᐧᐃᓇᐣ ᑲᑭᐱ ᐧᐊᐧᐃᑕᒧᐧᐊᐨ ᑲᐊᐃᓀᑕᒧᐧᐊᐨ 

ᐊᐱ ᑲᐊᓂ ᐅᓇᒋᑲᑌᐠ ᒣᐧᑲᐨ ᑲᓯᐧᑲᐠ 2006 ᑲᐅᓇᑲᑌᐠ 106 ᐃᐡᑯᓄᐧᐃᐣ ᑲᑭᐅᓀᑕᐧᑲᑭᐣ ᑕᔑᑫᐧᐃᓂᐠ ᒋᑕᔑ ᐃᐡᑯᓄᐦᐃᐧᑕ ᐅᑎᐡᑯᓂᐠ. ᑕᔑᑫᐧᐃᓂᐠ 

ᑲᑭᑕᔑ ᑭᑭᓄᐦᐊᒪᑫᐧᐊᐨ ᒥᑐᓂ ᑭᑭᒋᐧᐃᒋᐧᑕᐧᐊᐠ ᒋᐅᒋ ᑲᐡᑭᑐᐧᐊᐨ ᒪᐧᐊᐨ ᐊᐱ ᓂᐢᑕᑦ ᑲᑭᐅᓂ ᐸᐸᑭᑎᓂᐧᑕ ᑲᒪᐡᑭᑭᐧᐃ ᐃᐡᑯᓄᐦᐃᐧᑕ ᒋᐊᑕᐧᐃ 

ᐊᔭᐧᐊᐨ ᐃᐡᑯᓂᑲᓂᐠ ᒋᑕᔑ ᐃᐡᑯᓄᐦᐃᐧᑕ ᐊᓂᔑᓂᓂᐧᐃ ᐊᑯᓯᐧᐃ ᐧᐃᒋᐦᐃᐧᐁᐧᐃᓂ. ᒥᑕᐡ ᐅᐧᐁ ᑲᑭᓂᓯᑕᐧᐃᓂᑲᑌᐠ ᒪᐧᐊᐨ ᐁᒥᐧᓇᐸᑕᐠ ᒋᑭᐱᒥ

ᐊᐸᒋᑐᐧᐊᐸᐣ ᑲᐱᒥᐧᐃᑐᐧᐊᐨ ᐃᐡᑯᓄᐧᐃᓂ ᐁᐧᐃᒋᐦᐃᐧᐁᓭᐠ ᐅᑎᐧᐃᐣ ᐃᒪ ᐃᓀᑫ ᑲᑭᐃᑭᑐᐧᐊᐸᐣ ᒋᑲᐧᑫᐱᒥᐧᐃᒋᑲᑌᐠ ᒥᓇ ᐊᐧᐊᔑᒣ ᐃᒪ ᒋᑭᐅᑎᓇᒧᐧᐊᐸᐣ 

ᑭᑭᓄᐦᐊᒪᑯᐧᐃᓇᐣ ᒥᓇ ᐧᐃᑕᒪᑯᐧᐃᓇᐣ ᑲᐊᐃᓯᓭᑭᐣ ᑫᑯᓇᐣ ᒋᐱᒥ ᐊᔑᒋ ᐧᐊᐧᐊᐸᑕᐦᐃᐧᑕ.

ᑫᑯᓀᐣ ᑲᑲᐧᑫ ᑌᐱᓂᑲᑌᐠ ᐅᒪ ᒪᐧᐊᒋᐦᐃᑐᐧᐃᓂᐠ.

ᐊᒥ ᐅᓄᐧᐁᓂᐧᐊᐣ ᒪᔭᑦ ᑫᑯᓇᐣ ᑲᑭ ᑲᐧᑫ ᑌᐱᓂᑲᑌᑭᐣ ᒪᐧᐊᒋᐦᐃᑐᐧᐃᓂᐠ:

1)	 ᒋᐅᓇᓯᐧᑕ ᐊᓂᔑᓂᓂᐧᐊᐠ ᒋᐱᒥᐊᓂᒧᑕᒪᑎᐧᐊᐨ ᑲᐃᔑᓇᑕᐧᐁᑕᒧᐧᐊᐨ ᒋᐃᔑᐱᒧᓭᒪᑲᓂᐠ ᒪᐡᑭᑭᐧᐃ ᐃᐡᑯᓄᐧᐃᓂ.

2)	 ᒋᐱᒥᐧᐃᑕᒪᑲᓄᐧᐊᐠ ᑲᐊᓂᓇᓄᑲᑌᑭᐣ ᑫᑯᓇᐣ, ᐱᒥᓂᔕᐦᐊᐣ ᑭᐸᐧᐊᒧᐧᐃᐣ ᒪᐧᐊᒋᐦᐃᑐᐧᐃᓂᐠ ᑲᑭᐅᑎᓂᑲᑌᑭᐣ.

3)	 ᒋᐱᒥ ᓇᓇᑲᒋᒋᑲᑌᐠ ᒪᐡᑭᑭᐧᐃ ᐃᐡᑯᓄᐧᐃ ᐃᓇᓄᑭᐧᐃᐣ ᐃᒪ ᐃᓀᑫ ᐊᓂᔑᓂᓂᐧᐃ ᐧᐃᑕᓄᑭᒥᑐᐧᐃᓂᐠ.

ᐊᓂᐣ ᑕᐡ ᑲᑐᑕᒪᐠ ᐅᒪ ᑲᑭᒪᐧᐊᒋᐦᐃᑎᓇᓄᐧᐊᐠ. ᐊᓂᐣ ᐊᔕ ᑲᐊᓂᔑ ᐱᒋᓂᐡᑲᒪᑲᐠ ᐅᐧᐁ ᒪᐡᑭᑭᐧᐃ 
ᐃᐡᑯᓄᐧᐃᐣ

ᐱᒋᓂᐡᑲᒪᑲᐠ ᐅᐧᐁ ᒪᐡᑭᑭᐧᐃ ᐃᐡᑯᓄᐧᐃᐣ ᒣᐧᑲᐨ ᑲᐱᐳᐠ 2005 ᒥᓇ 2006 ᐊᓂᔑᓇᐯᐠ ᑲᐊᐱᑕᒪᑫᐧᐊᐨ ᒥᓇ ᐃᐡᑯᓄ ᐱᒥᐧᐃᒋᑫᐧᐃᐣ ᐊᓂᔑᓂᓂᐧᐃ 

ᑲᓇᐧᐊᐸᒋᑫᐧᐃᓂᐠ ᑲᐅᒋᓂᑲᓂᐡᑲᐠ ᐊᕑᐸ ᒥᐠᑫᐣᓯ ᐧᐃᓇᐧᐊ ᑲᑭᐅᓇᑐᐧᐊᐨ ᒥᐧᑫᐣᑕᐣ ᒪᐧᐊᒋᐦᐃᑐᐧᐃᓂ. ᒥᔑᐣ ᑭᐅᑎᓇᐧᐊᐠ ᑫᐅᒋ ᐊᔭᓂᑫ ᐊᐱᑕᒪᑫᐧᐊᐨ, 

ᑭᐅᓀᒋᑲᑌ ᒥᓇᐧᐊ ᒋᐊᓄᓂᐧᑕ ᐊᓂᔑᓂᓂᐧᐊᐠ ᒋᓂᑲᓂ ᐱᒥᐧᐃᑐᐧᐊᐨ ᒪᐧᐊᒋᐦᐃᑐᐧᐃᓂ. ᒥᑕᐡ ᐃᑭᐧᐁᓂᐧᐊᐠ ᑲᑭᐅᑕᐱᓂᐧᑕ ᑭᐧᐁᑎᓄᐠ ᐅᑭᒪᑲᓇᐠ 

ᓇᓇᑕᐧᐃᑭᑫᒋᑫᐧᐃᓇᐣ ᑲᐊᓄᑲᑕᒧᐧᐊᐨ, ᐃᒪ ᑲᐅᒋ ᐊᓂᑫ ᐧᐃᑕᓄᑭᒥᑐᐧᐊᐨ ᑭᐧᐁᑎᓄᐠ ᐅᑭᒪᑲᓇᐠ ᑕᐣᑐᕑ ᐯ ᑲᑕᓇᓄᑭᐧᐊᐨ, ᐃᐧᐁᓂ ᑲᔦ ᑲᑭᐅᒋ 

ᐅᑕᐱᓂᐧᑕ ᐁᑭᑫᑕᒧᐧᐊᐨ ᑲᐅᓇᑐᐧᐊᐨ ᒥᓇ ᑲᐱᒥᐧᐃᑐᐧᐊᐨ ᒪᒋᑭᑐᐧᐃᓂᐠ ᑲᐅᒋ ᒪᐧᐊᒋᐦᐃᑎᓇᓄᐧᐊᐠ ᒪᒪᑕᐧᐃ ᐱᐧᐊᐱᑯᐣ ᑲᐊᐸᒋᒋᑲᑌᑭᐣ.

http://meeting.knet.ca/moodle/course/view.php?id=36)

ᓇᑐᑫᒧᐧᐃᓇᐣ ᑭᐃᔑᓂᔕᐦᐃᑲᑌᐸᓂᐣ ᐊᐧᐊᔑᒣ ᒥᑕᓱᒥᑕᓇ ᐊᓂᔑᓂᓂᐧᐃ ᑕᔑᑫᐧᐃᓇᐣ ᐅᒪ ᑲᐅᒋ ᐸᐸᒥᓯᒪᑲᑭᐣ ᒪᐡᑭᑭᐧᐃ ᐃᐡᑯᓄᐧᐃᓂᐠ ᑭᐡᐱᐣ 

ᐃᓀᑕᒧᐧᐊᐧᑫᐣ ᐅᑕᔑᑫᐧᐃᓂᐧᐊᐠ ᒋᑭ ᑕᔑᒪᐧᐊᒋᐦᐃᑎᓇᓄᐧᐊᓂᑭᐸᐣ. ᑭᑲᐧᑫᒋᒪᐧᐊᐠ ᐃᒪ ᑲᑭᐃᔑ ᑲᐧᑫᐧᑌᓇᓄᐧᐊᐠ ᑕᔑᑫᐧᐃᓇᐣ ᑭᑭᓇᐧᐊᐨ ᒋᐱᐧᐃᑕᒧᐧᐊᐨ 

ᐊᓂᐣ ᐁᔑᐅᑕᐸᒋᒋᑲᓂᐧᐊᐨ ᐅᑕᔑᑫᐧᐃᓂᐧᐊᐠ ᐊᓂᐣ ᑫᑭᐃᔑ ᐧᐃᒋᑐᐧᐊᐸᐣ ᒪᐧᐊᒋᐦᐃᑐᐧᐃᓂ. ᐧᐃᐧᑫᑐᐠ ᐃᐡᑯᓂᑲᐣ ᑕᐣᑐᕑ ᐯ ᑲᐅᒋ ᐸᑫᓯᐠ ᐊᒥᐦᐃᒪ 

ᑲᑭᐅᓀᒋᑲᑌᐠ ᒋᑕᔑ ᒪᐧᐊᒋᐦᐃᑎᓇᓄᐧᐊᐠ 2006 ᑲᑭᐊᐦᑭᐧᐊᐠ.

ᑲᐅᓇᒋᑫᐧᐃ ᐊᐱᑕᒪᑫᐧᐊᐨ ᒥᐱᑯ ᑲᐃᔑᐱᒪᓄᐧᐊᐨ, ᐁᑭᓇᓇᑲᒋᑐᐧᐊᐨ ᒪᒪᐧᐃᓂᑫᐧᐃᓇᐣ ᑲᑭᐃᓀᑕᒧᐧᐊᐸᐣ ᒋᐃᔑᓇᐧᑲᓂᐠ ᑲᐊᓂᐱᒥ ᐅᐡᑭᓭᑭᐣ ᑫᑯᓇᐣ 

ᑎᐸᒋᒧᐧᐃᓇᐣ ᓇᓇᑲᐤ ᐃᐡᑯᓄᐦᐃᐧᐁᐧᐃᓂᐠ, ᒥᓇ ᑫᐊᓂ ᑎᐸᑐᑌᑭᐣ ᐊᓂᔑᓂᓂᐧᐃ ᐊᑯᓯᐧᐃ ᐸᒥᐦᐃᐧᐁᐧᐃᓇᐣ ᒥᓇ ᑕᔑᑫᐧᐃᓂᐠ ᑲᓂᑲᓂᑕᒪᑫᐧᐊᐨ 

ᑲᐊᓂᑎᐱᓭᑭᐣ ᒋᐊᓂ ᐧᐃᑕᒪᐧᐃᐧᑕ ᒥᓇ ᒋᐊᓂ ᑲᑭᑫᑕᒧᓂᐧᑕ ᐃᒪ ᑫᐱᔕᐧᐊᐨ ᑫᐱᐊᓂᒧᒋᑫᐧᐊᐨ ᒪᐧᐊᒋᐦᐃᑎᐧᐃᓂᐠ ᒥᓇ ᐅᑕᓄᑭᐧᐃᓂᐧᐊᐠ ᒋᐊᐸᒋᑐᐧᐊᐨ 

ᐊᐱ ᐊᓂᑭᐧᐁᐧᐊᐨ. ᑭᐅᓀᒋᑲᑌ ᑲᔦ ᒋᒪᐣᑭ ᐅᐧᑲᐱᐦᐃᐣᐧᑕ ᐱᐸᑭᑎᓇᒧᐧᐊᐨ ᐅᑎᐸᒋᒧᐧᐃᓂᐧᐊ ᑲᑭᓇᑐᒥᐧᑕ ᒋᐱᑎᐸᒋᒧᐧᐊᐨ ᒥᓇ ᐃᐡᑯᓄ ᐅᐡᑭ 

ᑎᐸᒋᒧᐧᐃᓇᐣ.

2003 ᑲᔭᑭᐧᐊᐠ, ᑲᑭᐊᔭᑲᓯᓄ ᐸᐱᐧᑲᐱᐧᐊᐸᐣ ᐅᑭᐧᐊᐧᐃᑕᓇᐧᐊᐸᐣ ᑭᒋᑫᑯᓇᐣ, ᑫᑭᑲᐧᑫᐧᑌᓇᓄᐧᐊᑭᐸᐣ, ᒥᓇ ᑫᑯᓇᐣ ᑫᑭ ᑯᒋᒋᑲᑌᐧᑲᐸᐣ. ᑭᑭᐧᐁ 

ᓇᓯᑭᑲᑌᐧᐊᐣ ᑕᐡ ᐅᓄᐧᐁᓂᐧᐊᐣ ᑲᑭᐊᓂᒧᑕᒧᐧᐊᐸᐣ ᐅᒪ ᑲᑭ ᒪᐧᐊᒋᐦᐃᑎᓇᓄᐧᐊᐠ, ᓂᔭᓇᐣ ᐱᑭᓯ ᒪᐡᑭᑭᐧᐃ ᐃᐡᑯᓄᐦᐃᐧᐁᐧᐃᓇᐣ ᑭᐅᒋᐸᑭᑎᓂᑲᑌᐧᐊᐣ 

ᐅᐡᑭ ᑎᐸᒋᒧᐧᐃᓇᐣ. ᐊᐱ ᑲᐃᐡᐧᑲ ᑲᑭᔑᑐᐧᐊᐨ ᐅᑎᐸᒋᒧᐧᐃᓂᐧᐊ, ᐃᒪ ᑲᑭᐊᔭᐧᐊᐨ ᑭᐅᐧᑭᓄᐧᐊᐠ ᐊᔕ ᑲᑭᓂᑲᓂ ᐅᓇᓯᐧᑕᐸᐣ ᒋᐃᔑᐅᐧᑲᐱᐦᐃᑎᐧᐊᐨ 

ᒋᓇᓇᑲᑕᐧᐊᐸᒧᐧᐊᐨ ᑲᐧᑫᐧᑌᐧᐃᓇᐣ ᑲᑭᐅᒋᓭᑭᐣ ᐃᒪ ᐸᐱᑭᓯ ᑎᐸᒋᒧᐧᐃᓂᐠ, ᒥᓇ ᑭᐃᐧᓇᑌᐧᐊᐣ ᒋᐅᒋ ᓇᓇᑕᐧᐁᑕᐧᑲᑭᐣ ᒥᓇ ᒋᐅᒋᐊᓂᒧᒋᑲᑌᑭᐣ ᐊᓂᐣ 

ᑲᐃᔑᓂᑲᑌᐠ ᐃᐧᐁ ᐃᓇᓄᑭᐧᐃᐣ, ᒥᓇ ᐊᐣᑎ ᑫᑭᐊᓂᔑ ᒪᑕᓄᑲᑌᑭᐸᐣ ᐧᐁᑎ ᐊᓂᓂᑲᐣ. ᑲᐃᔑᐊᑲᓯᓄᐧᐊᐨ ᑲᑭᐊᓄᓂᐧᑕ ᑫᑐᑕᒧᐧᐊᐨ ᑭᐃᐧᓇᑌ ᐃᒪ ᒋᐅᒋ 

ᐧᐃᑕᐱᒥᑎᐧᐊᐨ ᑲᐊᐱᑕᒪᑫᐧᐊᐨ, ᑕᔑᑫᐧᐃᓂᐠ ᑲᐅᒋᐊᓄᑭᑕᒪᑫᐧᐊᐨ, ᐊᔑᐨ ᒥᓇ ᑕᔑᑫᐧᐃᓂᐠ ᐅᓇᒋᑫᐧᐃᓇᐣ ᑲᐅᒋᐊᓄᑲᑕᒧᐧᐊᐨ, ᐃᒪ ᑲᑕᓱ ᐸᐱᑭᓯᓄᐧᐊᐨ 

ᒋᐧᐃᑕᐱᒥᑎᐧᐊᐨ ᐅᑌᓇᐠ ᒥᓇ ᑲᐱᐧᑲᑕᑭᐧᐁᑕᐧᑲᓂᐠ ᑕᔑᑫᐧᐃᓂᐠ ᑲᐅᒋᐧᐊᐨ.

ᐁᐧᑲ ᒥᓇ ᐊᓂᔑᓇᐯᐠ ᑲᐊᐱᑕᒪᑫᐧᐊᐨ, ᐊᓂᔑᓂᓂᐧᐃ ᑕᔑᑫᐧᐃᓂᐠ ᑲᐅᒋ ᐸᐸᒥᓯᐧᐊᐨ ᒥᓇ ᑕᔑᑫᐧᐃᓂᐠ ᑲᑕᓇᓄᑭᐧᐊᐨ, ᑲᐅᓇᒋᑫᐧᐃ ᐊᐱᑕᒪᑫᐧᐊᐨ 

ᐅᑭᐃᓀᑕᓇᐧᐊ ᓇᐱᐨ ᐁᑭᒋᓀᑕᐧᑲᐠ ᒪᐡᑭᑭᐧᐃ ᐃᐡᑯᓄᐧᐃᐣ ᒋᓇᑯᒋᑫᒪᑲᐠ ᐁᐸᑭᑎᓂᑎᓱᒪᑲᐠ ᒋᑕᐧᑭᒪᑲᐠ ᒪᐧᐊᒋᐦᐃᑐᐧᐃᐣ ᒥᓇ ᐊᓂᔑᓂᓂᐧᐊᐠ 

ᑲᐃᔑᓇᑕᐧᐁᑕᒧᐧᐊᐨ ᒋᐃᔑᓇᐧᑲᓂᐠ ᐃᐡᑯᓄᐧᐃᓂ ᐧᑲᔭᐠ ᒋᐃᔑᓇᐧᑲᓂᐠ ᐅᑲᓇᐧᐊᐸᒋᑫᑕᒪᑫᐧᐃᓂᐧᐊ ᑲᐃᐡᑯᓄ ᓂᑲᓂᐡᑲᒪᑫᐧᐊᐨ. ᒥᑕᐡ ᑌᐧᐯ 

ᑲᐃᔑᐅᑕᐱᓇᒧᐧᐊᐨ ᑲᐃᐡᑯᓄ ᓂᑲᓂᑕᒪᑫᐧᐊᐨ ᐅᓇᑐᒥᑯᐧᐃᓂᐧᐊ ᐁᑭᐊᔭᐧᐊᐨ ᐃᒪ ᒪᐧᐊᒋᐦᐃᑐᐧᐃᓂᐠ ᓂᓱᑯᐣ ᑲᑭᒪᐧᐊᒋᐦᐃᑎᓇᓄᐧᐊᐠ:



Page 4

ᑭᒋᒪᐡᑭᑭᐧᐃᓂ ᕑᐊᒋᕑ ᐢᕑᐊᓯᕑ, ᑲᓂᑲᓂᐡᑲᐠ ᐃᐡᑯᓄᐧᐃᐣ•••
ᑭᒋᒪᐡᑭᑭᐧᐃᓂ ᑕᐣ ᐦᐊᐣᐟ, ᑲᐊᓂᑫᐡᑲᐧᐊᐨ ᑲᓂᑲᓂᐡᑲᐠ ᐃᐡᑯᓄᐧᐃᐣ, ••

ᐃᐡᑯᓄ ᑲᓇᐧᐊᐸᒋᑫᐧᐃᐣ ᑲᓂᑲᓂᐡᑲᐠ•

ᑭᒋᒪᐡᑭᑭᐧᐃᓂ ᒍᐧᐃᓫ ᓫᐊᐣᐱᕑ, ᑲᐅᒋᐧᐃᒋᐡᑲᐧᐊᐨ ᐃᐡᑯᓄᑭᒪᐣ, ••
ᑲᒪᐦᒋᐃᐡᑯᓄᐧᐊᐨ ᒪᐡᑭᑭᐧᐃ ᐃᐡᑯᓄᐧᐃᐣ•

ᑭᒋᒪᐡᑭᑭᐧᐃᓂ ᑊᓫᐁᕑ ᔓᓫᐢ, ᑲᐧᐃᒋᐦᐊᐨ ᑲᓂᑲᓂᐡᑲᒥᓂᐨ ᒪᐡᑭᑭ ••
ᐃᐡᑯᓄᐧᐃᓂ ᐱᐣᑎᑫᐱᐦᐅᑯᐧᐃᓂᐠ•

ᑭᒋᒪᐡᑭᑭᐧᐃᓂ ᐠᕑᐁᐠ ᕑᐊᐢ, ᑲᐧᐃᒋᐦᐊᐨ ᑲᓂᑲᓂᐡᑲᒥᓂᐨ ᒪᐡᑭᑭ ••
ᐃᐡᑯᓄᐧᐃᓂ ᓇᓇᑕᐧᐃᑭᑫᒋᑫᐧᐃᓂ

ᑯᑕᑭᔭᐠ ᑲᔦ ᑭᒋ ᒪᐡᑭᑭᐧᐃ ᐃᐡᑯᓄᐧᐃ ᐊᓄᑭᓇᑲᓇᐠ ᐊᔭᐱ ᐱᑯ 

ᑭᐸᐱᔕᐧᐊᐠ ᐁᑭᐱ ᐊᔭᓱᐡᑲᐧᐊᐧᐊᐨ ᑲᐧᐃᑕᓄᑭᒪᐧᐊᐨ ᒣᐧᑲᐨ ᑲᐱ 

ᑕᑎᐸᒋᒧᓂᐨ, ᐊᔑᐨ ᒥᓇ ᐁᑭᐅᒋ ᑲᑭᑫᑕᒧᓂᑯᐧᐊᐨ ᑫᑯᓇᐣ ᑲᑭ ᐸᐸᑲᓀᑭᓯᐧᐊᐨ ᐅᒪ ᑲᑭᐱᐧᐃᒋᐧᑕᐧᐊᐨ.

ᐸᕑᓂ ᐸᑎᐢ, ᒪᑕᑲᒥ ᐁᐅᒋᐨ ᑭᐅᓀᓂᒪ ᒪᐧᐊᒋᐦᐃᑎᐧᐃᓂᐠ ᒋᑭᒋᐦᐊᐧᐃᐡᑲᒪᑫᐨ, ᐧᐃᐣ ᑕᐡ ᐅᑭᐸᑭᓇᐣ ᒪᐧᐊᒋᐦᐃᑎᐧᐃᓂ ᑲᓂᔓᑭᔑᑲᓂᐠ ᑲᐅᐡᑲᑭᓱᓂᐨ 

ᐊᑲᐢᐟ ᐱᓯᒧᐣ ᐸᑭ ᐁᑭᐊᔭᒥᒋᑫᐨ ᐊᐱ ᑲᐃᐡᐧᑲ ᑭᔐᐸᓀᐧᑲᓄᐧᐊᐠ ᐧᐃᑫᑐᐠ ᐊᓂᔑᓂᓂᐧᐊᐠ ᐁᑭᑭᔑᑌᐳᐧᐊᐨ. ᒪᐧᐊᒋᐦᐃᑐᐧᐃᓂᐠ ᑲᑭᐊᔭᒥᑕᒪᑫᐨ ᑎᑦ ᐸᔾᓫ 

ᐧᐁᑎ ᐧᐃᓴᑯᑌᐧᐃ ᑕᔑᑫᐧᐃᓂᐠ ᐁᐅᒋᐨ ᐅᑭᓂᑲᓂ ᑎᐸᒋᒪᐣ ᐃᐧᑫᑐᐠ ᐅᑭᒪᑲᓇᐣ ᐱᑐᕑ ᐧᑲᓫᐃᐣᐢ ᑲᐱᐱᑎᑫᓂᐨ ᐧᐃᐣ ᑕᐡ ᐅᑭᓇᓇᑯᒪᐣ ᑕᓯᐣ ᑲᐱᔕᓂᐨ 

ᐅᑎᐡᑯᓂᑲᓂᐠ. ᐁᐧᑲ ᑫᐧᐃᐣ ᑕᐣᑐᕑ ᐯ ᐅᑌᓇᐧᐃᑭᒪᐧᑫ ᓫᐃᐣ ᐱᑐᕑᓴᐣ ᒥᓇ ᐊᓂᔑᓇᐯ ᐊᐱᑕᒪᑫᐧᐃᓂᐠ ᑲᓂᑲᓂᐡᑲᐠ ᕑᐅᓯ ᒪᐢᑭᑐ ᑭᐧᐊᒋᔦᐧᐊᐠ ᒥᓇ

ᑭᐸᑯᓭᑕᒪᑫᐧᐊᐠ ᒋᐧᐃᒥᓄᑭᔑᑐᐧᐊᐨ ᐅᒪᐧᐊᒋᐦᐃᑎᐧᐃᓂᐧᐊ ᓇᐱᐨ ᑲᑭᒥᔑᓄᐧᐊᐨ ᐃᒪ ᑲᑭᐅᐧᑭᓄᐧᐊᐨ. ᑭᒋᐦᐊ ᐸᕑᓂ ᐸᑎᐢ ᐊᒥ ᐁᐧᑲ ᑲᑭᐧᐊᐧᐃᑕᒪᑫᐨ 

ᐊᓂᔑᓂᓂᐧᐃ ᑭᑭᓄᐦᐊᑫᐧᐃᓂᐠ ᑲᐃᔑᐧᐊᐧᐃᑕᒪᑫᒪᑲᐠ ᒥᓇ ᑭᐧᐊᐧᐃᑕᒪᑫ ᐅᓄᐧᐁᓂᐧᐊᐣ ᑐᑲᓂ ᑭᑭᓄᐦᐊᒪᑫᐧᐃᓇᐣ ᒋᑭᑕᐸᒋᑐᐧᐊᐸᐣ ᑲᐱᔕᐧᐊᐨ ᐅᒪ ᒣᐧᑲᐨ 

ᓂᓱᑯᐣ ᐱᒪᓄᑲᑕᒧᐧᐊᐨ ᐅᒪᐧᐊᒋᐦᐃᑐᐧᐃᓂᐧᐊ.

ᑲᓂᑲᓂᐡᑲᐠ ᒪᐡᑭᑭᐧᐃ ᐃᐡᑯᓄᐧᐃᐣ ᐅᑎᐸᒋᒧᐧᐃᐣ
ᓂᐢᑕᑦ ᑭᑎᐸᒋᒧ ᑲᓂᑲᓂᐡᑲᐠ ᒪᐡᑭᑭᐧᐃ ᐃᐡᑯᓄᐧᐃᓂ ᕑᐊᒋᕑ ᐢᕑᐊᓯᕑ ᐃᐧᐁᓂ ᑲᑭᐃᔑ ᐱᒋᓂ ᐊᓄᑲᑌᓂᐠ ᒪᐡᑭᑭᐧᐃ ᐃᐡᑯᓄᐧᐃᓂ, ᐊᔑᐨ ᐊᓂᔑᓂᓂᐧᐃ 

ᒪᒋᑕᐧᐃ ᑫᑯᓇᐣ ᑲᑭ ᐊᒋᑲᑌᑭᐣ ᐃᐡᑯᓄᐧᐃᓂᐠ. ᑭᑭᓇᐧᐊᐨ ᐅᑭᐧᐃᑕᐣ ᒪᐧᐊᒋᐦᐃᑐᐧᐃᓂ ᓂᐢᑕᑦ ᑲᑭ ᒪᒋᐊᓂᒧᑕᒪᐧᐃᐧᑕᐸᐣ ᐊᓂᔑᓂᓂᐧᐊᐠ ᐅᐧᐁᓂ, ᒥᓇ 

ᐅᑭᐧᐃᑕᐣ ᑫᑯᓇᓀᐣ ᒪᐧᐊᐨ ᑲᑭᒋᓀᑕᐧᑲᑭᐣ ᐊᐧᐁᓀᓄᐧᐊᐨ ᐅᑯᐧᐁᓂᐧᐊᐠ ᑲᒪᐡᑭᑭᐧᐃ ᐃᐡᑯᓄᐦᐃᐧᑕ ᒥᓇ ᐊᓂᐣ ᐁᔑᐸᑲᓂᓭᐠ ᒪᐡᑭᑭᐧᐃ ᐃᐡᑯᓄᐧᐃᐣ ᐊᐱᐨ 

ᐧᐃᐣ ᑯᑕᑭᔭᐣ ᐸᑲᐣ ᒪᐡᑭᑭ ᐃᐡᑯᓄᑲᒥᑯᐣ. ᐅᑭᑭᐧᐁ ᐧᐊᐧᐃᑕᐣ ᒥᓇ ᐊᐣᑎ ᑲᑭᐅᒋ ᒪᒋᑕᒪᑲᐠ ᐅᐧᐁ ᒪᐡᑭᑭᐧᐃ ᐃᐡᑯᓄᐧᐃᐣ, ᐃᒪ ᓂᐢᑕᑦ ᐁᑭᐅᒋ ᒪᒋᑐᐧᐊᐸᐣ 

ᐊᓂᔑᓇᐯ ᐊᐢᑭ ᐅᑭᒪᑲᓇᐠ ᑲᑭᒪᒪᐧᐃ ᒪᓯᓇᐦᐅᑎᓱᐧᐊᐸᐣ. ᑭᓂᑲᓂ ᑲᓇᐧᐊᐸᒋᑲᑌ ᐊᓂᔑᓂᓂᐧᐊᐠ ᒋᑕᐧᑭᐧᐊᐨ ᐊᐱ ᑲᐊᓂ ᒪᑕᓄᑲᑌᐠ ᐅᐧᐁ ᐃᐡᑯᓄᐧᐃᐣ 

ᐁᐧᑲ ᒪᒪᐤ ᓂᐧᓴᔦᐠ ᐃᓀᑫ ᐅᒋᐱᒥ ᑲᓇᐧᐊᐸᒋᑫᒪᑲᐣ: ᓂᑲᓂᐡᑲᒪᑫᐧᐃᐣ (ᒋᐊᓂᔑᓂᓂᐅᐧᐊᐨ ᐅᑕᓄᑭᐠ, ᒪᐡᑭᑭᐧᐊᓄᑭᓇᑲᓇᐠ ᒥᓇ ᑭᒋᐦᐊᐠ ᒥᓯᐧᐁ ᑌᑎᐸᐦᐃ 

ᑲᐊᔭᐧᐊᐨ); ᑫᐃᔑᓇᐧᑲᐠ ᐃᐡᑯᓄᐧᐃᐣ ᒥᓇ ᑫᐃᔑᐱᒥ ᐃᐡᑯᓄᐦᐃᐧᑕ. ᒥᓇ ᒋᐱᐣᑎᑫᐱᐦᐅᐧᑕ ᐊᓂᔑᓂᓂᐧᐊᐠ ᒋᐃᐡᑯᓄᐧᐊᐨ. ᒥᓇᐧᐊ ᐅᑭᐊᓂ ᐧᐃᑕᐣ ᐧᐁᑎ 

ᐊᓂᓂᑲᐣ ᑫᐃᔑᐅᓇᒋᑲᓄᐧᐊᐠ, ᒥᓇ ᑫᐃᔑ ᑭᑭᓄᐡᑲᒪᑫᒪᑲᐠ ᒪᐡᑭᑭᐧᐃ ᐃᐡᑯᓄ ᐅᓇᒋᑫᐧᐃᐣ 2006 ᐱᓂᐡ 2009 ᑫᐱᒥᓂᔕᐦᐃᑲᑌᐠ ᐊᔑᐨ ᒋᒪᒋᒋᑲᑌᐠ 

ᒋᑭᑭᓄᐡᑲᒪᑫᒪᑲᐠ ᐃᐡᑯᓄᐧᐃᐣ ᑫᐃᔑᐱᒧᓭᒪᑲᐠ ᒪᔭᑦ ᑫᑲᓇᐧᐊᐸᒋᑲᑌᑭᐣ ᐊᓂᔑᓂᓂᐧᐃ ᒪᐡᑭᑭᐧᐃ ᐸᒥᐦᐃᐧᐁᐧᐃ ᓇᓇᑕᐧᐃᑭᑫᒋᑫᐧᐃᐣ, ᑭᑭᓄᐦᐊᒪᑯᐧᐃᐣ, 

ᒋᐊᓂᐸᑭᑎᓂᑲᑌᑭᐣ ᐊᓄᑭᑕᒪᑫᐧᐃᓇᐣ ᒥᓇ ᒋᒪᒪᐧᐃᓂᑲᑌᑭᐣ ᐊᓄᑭᑕᒪᑫᐧᐃᓇᐣ ᒥᓯᐧᐁ ᐅᒪ ᐃᐡᑯᓄᐧᐃᓂᐠ. ᒥᓇ ᐅᑭᐧᐃᑕᐣ ᐃᒪ ᒪᐧᐊᒋᐦᐃᑐᐧᐃᓂᐠ 

ᑲᐊᔭᐧᐊᐨ ᐁᔑᐅᓇᑌᓂᐠ ᐅᑎᓇᓄᑭᐧᐃᓂᐧᐊ, ᒥᓇ ᒋᑭᐧᐁ ᓇᓇᑲᒋᒋᑲᑌᐠ ᑲᑭᐱᐃᓇᓄᑭᐧᐊᐨ, ᒋᑭᑭᓇᐧᐊᑌᑕᑯᒋᑲᑌᑭᐣ ᑲᐡᑭᐦᐅᐧᐃᓇᐣ, ᒋᐧᐃᒋᑲᑌᑭᐣ

ᑲᑭ ᑭᑭᓄᐦᐊᒪᑫᒪᑲᑭᐣ, ᒋᐅᓀᑕᐧᑲᑭᐣ ᓂᑲᐣ ᑫᐊᓂᐊᐸᑕᑭᐣ, ᒥᓇ ᒋᓇᓇᑐᓀᐦᐃᑲᑌᑭᐣ ᐅᐡᑭ ᑫᑯᓇᐣ ᑫᑯᒋᒋᑲᑌᑭᐣ. (ᐃᓇᐱᐣ ᓇᐣᑕ ᓇᓴᐸᓯᓇᐦᐊᐣ 

ᑲᐃᔑᒪᓯᓇᐦᐃᑲᑌᓂᑭᐣ ᑭᒋᒪᐡᑭᑭᐧᐃᓂ ᐢᕑᐊᓯᕑ ᐅᑎᐸᒋᒧᐧᐃᓇᐣ ᐅᒪ ᐃᓇᐧᑲᐦᐊᐣ 

(http://www.normed.ca/units/aboriginal_affairs/documents/Default.aspx).

ᑲᑭᓇᑐᒪᑲᓄᐨ ᒋᐱᑎᐸᒋᒧᐨ
ᑯᑕᐠ ᑲᑭᑕᑎᐸᒋᒧᐨ ᒪᐡᑭᑭᐧᐃᓂ ᒉᔾ ᐧᐊᕑᐟᒪᐣ ᐃᔑᓂᑲᓱ, ᐧᐃᓴᑯᑌᐧᐃᓂ ᐧᐁᑎ ᑭᐧᐁᑎᓄᐠ ᐊᓫᐯᕑᑕ ᑭᑕᔑᓂᑕᐧᐃᑭ ᐁᐧᑲ ᓄᑯᑦ ᐅᓂᑲᓂ ᐱᒥᐧᐃᑐᐣ 

ᓀᑲᐱᐦᐊᓄᐠ ᐊᓂᔑᓂᓂᐧᐊᐠ ᒥᓇ ᐃᓄᐃᐟ ᐊᑯᓯᐧᐃ ᐧᐃᒋᐦᐃᐧᐁᐧᐃᓂ, ᐅᑭᐊᓂᒧᑕᐣ ᔓᑲᐧᐊᐱᓀᐧᐃᓂ ᒥᓇ ᓄᑯᑦ ᐸᑲᐣ ᑲᐃᔑᓇᐧᑲᐠ ᐃᓇᐣᒋᑫᐧᐃᐣ. 

ᐅᑭᐊᓂᒧᑕᐣ ᔑᐧᐊᐳᐧᐃ ᐱᒪᑎᓯᐧᐃᐣ: ᐁᐧᐊᓂᒋᑲᑌᐠ ᐧᐁᐡᑲᐨ ᐃᓇᐣᒋᑫᐧᐃᐣ ᒥᓇ ᑲᐊᓂ ᐃᐡᐸᐠ ᑲᐊᓂᒪᐠ ᐃᓇᐱᓀᐧᐃᐣ, ᐧᐊᐧᐁ ᒪᐡᑭᑭᐧᐃᓂ ᑭᐧᐊᐧᐃᑕᒪᑫ 

ᓇᓇᑐᐠ ᑫᑯᓇᐣ ᑲᐊᐃᓇᐣᒋᑫᔭᐠ ᐊᒥᐦᐃᒪ ᑫᑭᐅᒋ ᒪᒋᐸᓂᐦᐅᒪᑲᐠ ᑲᐅᒋ ᐧᐃᒋᐦᐃᑎᓱᒪᑲᐠ ᑭᔭᐧᐃᓇᐣ, ᒥᓇ ᑯᑕᑭᔭᐣ ᒥᔑᐣ ᑫᑯᓇᐣ, ᒥᓇ ᑭᐡᐱᐣ ᒥᔑᐣ 

ᐊᓂᔑᓂᓂᐧᐊᐠ ᑭᐧᐁ ᐅᑕᐱᓇᒧᐧᐊᐸᐣ ᐧᐁᐡᑲᐨ ᑲᑭᐱ ᐃᓇᐣᒋᑫᐧᐊᐨ ᓇᐧᐊᐨ ᐃᒪ ᒋᑭᐅᒋ ᒥᓄᔭᐧᐊᑎᓯᐧᐊᐸᐣ ᐊᐱᐨ ᐧᐃᐣ ᒋᑭᐅᒋ ᐊᑯᓯᐧᐊᐸᐣ.

(ᐃᓇᐱᐣ ᓇᐣᑕ ᓇᓴᐸᓯᓇᐦᐊᐣ ᑲᒪᓯᓇᐦᐃᑲᑌᓂᑭᐣ ᒪᐡᑭᑭᐧᐃᓂ ᐧᐊᕑᐟᒪᐣ ᐅᑎᐸᒋᒧᐧᐃᓇᐣ ᐅᒪ ᐃᓇᐧᑲᐦᐊᐣ 

(http://www.normed.ca/units/aboriginal_affairs/documents/Default.aspx)

ᐊᔭᒥᐧᐃᓇᐣ ᑲᐅᒋ ᐊᓄᑲᑌᑭᐣ ᑎᐸᒋᒧᐧᐃᐣ
ᐃᓇᓄᑭᐧᐃ ᑎᐸᒋᒧᐧᐃᓇᐣ ᒥᓇ ᐊᑲᓯ ᐱᑭᓴᐱᐧᐃᓇᐣ ᑭᐃᔑᒋᑲᓄᐧᐊᐣ ᑲᐃᐡᐧᑲ ᐊᐱᑕᑭᔑᐧᑲᓄᐧᐊᐠ, ᐧᐊᐧᐁ ᒋᕑᐁᓯ ᓯᒥᐟ ᒪᐡᑭᑭᐧᐃ ᐃᐡᑯᓄ ᐊᔭᒥᐧᐃᓇᐣ 

ᑲᓂᑲᓂᐡᑲᐠ ᐧᐁᑎ ᓀᑲᐱᐦᐊᓄᐠ ᐃᓀᑫ ᑲᐊᔭᐠ ᐃᐡᑯᓄᑲᒥᑯᐠ, ᐅᑭᐊᓂᒧᑕᐣ ᐊᓂᐣ ᐁᓇᓄᑭᐨ, ᒥᓇ ᐊᑎᐟ ᒪᒋᑕᐧᐃᓇᐣ ᑲᑭᒪᒋᒋᑲᑌᑭᐣ ᒋᐅᒋ ᐧᐃᒋᐦᐃᐧᑕ 

ᐊᓂᔑᓂᓂᐧᐊᐠ ᒥᓇ ᑯᑕᑭᔭᐣ ᐃᓇᓄᑭᑕᒪᑫᐧᐃᓇᐣ ᑫᑭᐅᒋ ᐧᐃᒋᐦᐃᐧᐁᓭᑭᐣ ᒋᐅᒋ ᑌᐱᓇᒧᐧᐊᐨ ᐅᑕᓄᑭᑕᒪᑯᐧᐃᓂᐧᐊ. ᐅᑭᐧᐊᐧᐃᑕᓇᐣ ᐊᓂᐣ ᐁᔑᐱᒪᓄᑌᑭᐣ 

ᐊᔭᒥᐧᐃ ᐊᐸᒋᑕᑲᓇᐣ ᑲᐅᒋ ᐊᔭᒥᐦᐃᐧᑕ ᐊᓂᔑᓂᓂᐧᐊᐠ ᑐᑲᐣ ᐃᐧᐁ ᐃᐡᑯᓄ ᐃᔑᓇᒧᐧᐃᓂᐠ ᒥᓇ ᐃᓇᓄᑭᑕᒪᑫᐧᐃᓂᐠ, ᑲᑭᐃᔑ ᑲᐡᑭᒋᑲᑌᑭᐣ 

ᐊᓂᔑᓂᓂᐧᐃ ᒪᒋᑕᐧᐃᓇᐣ ᒥᓇ ᑯᑕᑭᔭᐣ ᑲᑭᐸᑭᑎᓂᑲᑌᑭᐣ ᑲᑭᐅᑎᓂᑲᑌᑭᐣ ᐧᐃᑕᒪᑫᐧᐃ ᐊᐸᒋᒋᑫᐧᐃᓇᐣ. ᐅᑭᐧᐃᑕᐣ ᑲᔦ ᑲᑭᐅᔑᒋᑲᑌᐠ ᐊᓂᔑᓂᓂᐧᐃ 

ᑭᑭᓇᐧᐊᒋᒋᑫᐧᐃᐣ ᐃᒪ ᐃᐡᑯᓄ ᑭᑭᓇᐧᐊᓯᓇᑯᒋᑫᐧᐃᐣ ᒥᓇ ᑯᑕᐠ ᒪᐡᑭᑭᐧᐃ ᐃᐡᑯᓄ ᑭᑭᓇᐧᐊᒋᒋᑫᐧᐃᐣ, ᒥᓇ ᐊᔭᒪᑲᐣ ᐱᒥ ᑎᐸᒋᒧᐧᐃᓂᑫᐧᐃᓇᐣ ᐧᐁᑎ 

ᑭᐧᐁᑎᓄᐠ ᑲᐅᒋᒪᑲᑭᐣ. ᐅᐡᑭ ᐧᐃᑕᒪᑫᐧᐃᓇᐣ ᒣᐧᑲᐨ ᐱᒥᐅᔑᒋᑲᑌᐧᐊᐣ ᐃᒪ ᐱᐧᐊᐱᑯᐠ ᒋᐃᔑᐊᒋᑲᑌᑭᐣ ᐁᐃᔑ ᑭᑭᓇᐧᐊᒋᐱᐦᐃᑲᑌᐠ www.normed.ca.

ᒋᕑᐁᓯ ᓯᒥᐟ ᐅᐱᒥ ᑎᐸᒋᒧᐧᐃᓇᐣ, ᒥᓇ ᑯᑕᑭᔭᐣ ᑲᐱᒥ ᐧᐊᐧᐃᒋᑲᑌᑭᐣ ᐃᓇᓄᑭᐧᐃᓇᐣ, ᑲᐧᐊᐸᑕᐣ ᓇᐣᑕ ᑲᑭ ᓇᐸᓯᓇᐦᐊᓇᐣ

ᐅᒪ ᐱᐧᐊᐱᑯᐠ ᒋᐃᓇᐧᑲᐦᐊᒪᐣ://http://www.normed.ca/units/aboriginal_affairs/documents/Default.aspx.

ᐊᐱ ᑲᐃᐡᐧᑲ ᑭᔑᒋᑲᑌᐠ ᐅᐡᑭ ᐧᐃᑕᒪᑫᐧᐃ ᑎᐸᒋᒧᐧᐃᓇᐣ, ᒥᓇ ᑯᑕᑭᔭᐣ ᑭᐊᓂ ᑭᔑᒋᑲᑌᐧᐊᐣ ᐅᐡᑭ ᑎᐸᒋᒧᐧᐃᓇᐣ ᒥᓇᐧᐊ ᑲᐊᓂᐧᐊᐸᐠ, ᐊᒥ ᐁᐧᑲ 

ᐊᐱᐣ ᑲᑭ ᐊᓂ ᐊᑲᓯᓂ ᐸᐱᑭᓯ ᐅᐧᑲᐱᐧᐊᐨ ᐁᑭ ᑲ ᑲᐧᑫᒋᒥᑎᐧᐊᐨ ᑫᑯᓇᐣ ᐃᒪ ᑲᑭᐅᒋᓭᓂᑭᐣ ᐅᐡᑭ ᑎᐸᒋᒧᐧᐃᓂᐠ. ᐁᐧᑲ ᐊᐱᐣ ᐅᑭᐅᓀᑕᓇᐧᐊ ᑫᑭ 

ᑲᐧᑫᐧᑌᓇᓄᐧᐊᑭᐸᐣ ᐃᒪ ᑲᑭᐃᔑ ᐊᔭᑲᓯᓂ ᐸᐱᑭᓴᐱᐧᐊᐨ.

ᐊᓂᔑᓇᐯᐣ ᑲᐧᐃᑕᓄᑭᒪᐧᐊᐨ ᐅᐡᑭᑎᐸᒋᒧᐧᐃᐣ
ᐊᕑᐸ ᒥᐠᑫᐣᓯ, ᐊᓂᔑᓇᐯᐠ ᑲᐅᒋᐧᐃᑕᓄᑭᒥᐧᑕ ᑲᓂᑲᓂᐡᑲᐠ, ᐧᐃᐣ ᒪᒋᐨ ᐅᑭᐸᑭᑎᓇᐣ ᐅᑎᐸᒋᒧᐧᐃᐣ ᐁᑭᐧᐊᐧᐃᑕᐠ ᐊᓂᐣ ᑲᑭᐅᒋ ᒪᑕᓄᑲᑌᐠ 

ᒋᐊᔑᑎᓂᑲᑌᑭᐣ ᐃᐡᑯᓂᑲᓇᐣ ᐧᐁᑎ ᑭᐧᐁᑎᓄᐠ ᐅᐣᑌᕑᐃᔪ ᑲᐊᔭᑭᐣ ᒪᒪᐤ ᒋᐅᓇᒋᑲᑌᐠ ᒥᓇ ᒋᒥᐧᓇᔑᒋᑲᑌᐠ ᑕᔑᑫᐧᐃ ᐧᐃᑕᓄᑭᒥᑐᐧᐃᐣ ᐃᒪ ᐃᓀᑫ 

ᐅᓇᒋᑫᐧᐃᓂᐠ ᒥᓇ ᐅᓀᑕᒧᐧᐃᓂᐠ, ᒥᓇ ᐱᑯ ᒋᐱᒥᑭᑫᑕᑯᒋᑲᑌᑭᐣ ᑫᑯᓇᐣ ᐃᒪ ᐃᐡᑯᓄᐧᐃᓂᐠ ᑕᔑᑫᐧᐃᓇᐣ ᑫᑯᓇᐣ ᑲᐊᐃᓯᓭᑭᐣ ᒥᓇ ᐁᑲ ᑲᐃᔑᓇᐦᐃᓭᑭᐣ. 

ᒥᑕᐡ ᐃᒪ ᑲᑭᐅᒋ ᑭᑭᓄᐡᑭᑫᒪᑲᑭᐣ ᓂᐢᑕᑦ ᑫᐃᔑ ᒪᒋᐃᐡᑯᐦᐃᐧᑕ 106 ᐃᐡᑯᓄᐧᐃᐣ ᑲᑭᐃᔑ ᐸᑭᑎᓂᑲᑌᑭᐸᐣ ᐃᐡᑯᓂᑲᓇᐣ ᑲᐃᔑᐊᔭᑭᐣ ᒋᐃᔑ 

ᐃᐡᑯᓄᐦᐃᐧᑕ. ᑯᑕᑭᔭᐣ ᒥᓇ ᑲᑭᒪᑕᓄᑲᑌᑭᐣ ᑲᑭᐅᓇᓯᐧᑕ ᒋᐊᔭᐧᐊᐨ ᐊᓂᔑᓇᐯᐠ ᒋᐊᐱᑕᒪᑫᐧᐊᐨ, ᐊᓂᔑᓂᓂᐧᐃ ᓇᑕᐧᐃᐦᐃᐧᐁᐧᐃ ᑭᑭᓄᐦᐃᒪᑫᐧᐃᐣ 

ᑲᑭᐧᐊᐸᑕᐦᐃᐧᑕ ᐅᑎᐡᑯᓂᐠ ᒥᓇ ᐅᑕᓄᑭᐠ, ᒥᓇ ᑲᑭ ᐊᔑᑎᓂᐧᑕ ᑭᒋᐦᐊᐠ ᒥᓇ ᐅᐡᑲᑎᓴᐠ. 

ᐊᐱ ᑲᐃᐡᐧᑲ ᐊᑲᓯᓄ ᐅᐧᑲᐱᐦᐃᑎᐧᐊᐨ, ᑲᑭᓇ ᑭᒥᐧᓇᒋᑫ ᑲᑭᐅᓇᑯᔑ ᐧᐃᓯᓇᓄᐧᐊᐠ ᐧᐁᑎ ᐧᐃᑫᑐᐠ ᒪᐧᐊᒋᐦᐃᑐᐧᐃᑲᒥᑯᐠ ᑲᐧᒪᔦ ᐅᓇᑯᔑ ᐊᐧᓀᔑᓄᐧᐊᐨ.

ᒥᓇᐧᐊ ᑲᐊᓂᑭᔐᔭᐠ ᑭᑭᔐᐸᓀᐧᑫᐧᐊᐠ, ᐁᐧᑲ ᐊᐱᐣ ᑭᐊᔭᒥᐦᐊᓄᐧᐊᐣ ᐁᐸᑭᓂᑲᑌᐠ ᒪᐧᐊᒋᐦᐃᑐᐧᐃᐣ, ᒥᓇᐧᐊ ᑭᐧᐊᒋᔦᒪᐧᐊᐠ ᑲᑭᐱᔕᐧᐊᐨ ᒥᓇ ᑭᑭᓇᐧᐊᐨ 

ᐅᑭᑭᐧᐁ ᐧᐊᐧᐃᑕᓇᐣ ᑲᐅᓇᑯᐧᐊᐠ ᑲᑭᐃᔑᒋᑲᓄᐧᐊᐠ ᐧᐊᐧᐁ ᑎᑦ ᐸᔾᓫ. 

ᑲᒪᐦᒋᐃᐡᑯᓄᐧᐃᐧᐊᐨ ᒪᐡᑭᑭᐧᐃ ᐃᐡᑯᓄᐧᐃᓇᐣ ᐅᐡᑭᑎᐸᒋᒧᐧᐃᐣ
ᑭᒋᒪᐡᑭᑭᐧᐃᓂ ᒍᐧᐃᓫ ᓫᐊᐣᐯᕑ, ᑲᐅᒋᐧᐃᒋᐡᑲᐧᐊᐨ ᐃᐡᑯᓄᑭᒪᐣ, ᑲᒪᐦᒋᐃᐡᑯᓄᐧᐊᐨ ᒪᐡᑭᑭᐧᐃ ᐃᐡᑯᓄᐧᐃᓇᐣ, ᐅᑭᑎᐸᑐᑕᐣ ᓂᐅᐊᐦᑭ ᑲᐱᒥ ᐃᐡᑯᓄᐦᐃᐧᑕ 

ᐅᑎᐡᑯᓂᐠ. ᐅᑭᐧᐃᑕᐣ ᐁᑭᑭᐊᐸᑕᐠ ᑲᓇᐧᐊᐸᒥᑯᓯᐧᐃᐣ ᑲᐃᔑᐱᒥᐧᐃᒋᑲᑌᐠ ᒪᐡᑭᑭᐧᐃ ᐃᐡᑯᓄᐧᐃᐣ ᑫᑭᐅᒋ ᐱᒥ ᑭᑭᓄᐦᐊᒪᑯᐧᐊᐨ ᒥᓇ ᑫᑭᐅᒋ ᐧᐃᒋᐦᐃᑯᐧᐊᐨ 

ᑲᐃᔑ ᐸᐯᔑᑯᐧᐊᐨ ᐅᑎᐡᑯᓂᐠ ᒥᓇ ᐱᑯ ᒋᐅᒋ ᐧᐃᒋᒋᑲᑌᑭᐣ ᑲᐃᔑ ᓇᓄᑌᓭᑭᐣ ᒪᐡᑭᑭᐧᐃ ᐸᒥᐦᐃᐧᐁᐧᐃᓇᐣ ᐧᐁᑎ ᑭᐧᐁᑎᓄᐠ ᐅᐣᑌᕑᐃᔪ, ᒥᓇ ᑲᑭᐃᓀᑕᐠ 

ᐊᓂᐣ ᐊᐧᐊᔑᒣ ᑫᑭᐃᔑ ᑲᐡᑭᒋᑲᑌᑭᐸᐣ ᒋᐱᒥᐧᐃᒋᐦᐃᐧᐁᒪᑲᐠ ᐅᐧᐁ ᑐᑲᐣ ᐃᐡᑯᓄᐧᐃᐣ. ᐅᑭᐧᐃᑕᐣ ᑲᑭᐃᔑ ᐅᓇᐸᒋᑲᑌᐠ ᐃᐡᑯᓄᐦᐃᐧᐁᐧᐃᐣ, ᐊᔑᐨ 

ᓂᔭᓇᐣ ᐱᑭᐢ ᑫᑯᓇᐣ (ᑭᐧᐁᑎᓄᐠ ᒥᓇ ᓂᑲᑌᐦᐃ ᑕᐧᐃᓂᐠ ᐁᓯᓭᐠ ᒥᓄᔭᐧᐃᐣ, ᑎᐱᓇᐧᐁ ᒥᓇ ᐊᓄᑭᐧᐃᓂᐠ ᑲᐃᔑ ᑲᓇᐧᐊᐸᒋᑲᑌᐠ ᓇᑕᐧᐃᐦᐃᐧᐁᐧᐃᐣ, 

ᐧᐃᒋᐱᒪᑎᓯᒥᑐᐧᐃᐣ ᒥᓇ ᑲᑕᓯᓇᓄᐧᐊᐠ ᒥᓄᔭᐧᐃᐣ, ᑲᐱᒥ ᐊᐸᑕᑭᐣ ᒪᐡᑭᑭᐣ, ᒥᓇ ᓇᑕᐧᐃᐦᐃᐧᐁ ᑲᐡᑭᐦᐅᐧᐃᓇᐣ ᐃᒪ ᐊᑯᓯᐧᐃ ᐸᒥᐦᐃᐧᐁᐧᐃᓂᐠ) ᒥᓇ 

ᑯᑕᑭᔭᐣ ᐸᐸᑲᐣ ᑲᐅᒋ ᐊᔑᒋ ᑲᓇᐧᐊᐸᒋᑲᑌᑭᐣ (ᑐᑲᐣ ᐊᓂᔑᓂᓂᐧᐃ ᒥᓄᔭᐧᐃᐣ, ᑲᒪᐡᑭᑭᐧᐃ ᐃᐡᑯᓄᐦᐃᐧᐁᐧᐊᐨ) ᐃᒪ ᐱᑯ ᐁᔑᐧᐃᒋᐧᐃᑎᒪᑲᑭᐣ ᑲᐅᒋ 

ᐸᐱᑭᓴᑌᑭᐣ, ᒥᓇ ᐁᓇᑕᐧᐁᑕᐧᑲᑭᐣ ᑭᒋᐊᐸᒋᒋᑲᓇᐣ (ᑐᑲᐣ ᒪᐡᑭᑭᐧᐃ ᑭᑫᑕᒪᐧᐃᓇᐣ, ᐧᐃᑕᓄᑭᒥᑐᐧᐃᐣ, ᒋᐱᒥ ᐧᐃᒋᑲᐸᐧᐃᒋᑲᑌᐠ ᒪᐡᑭᑭᐧᐃ ᐧᐃᒋᐦᐃᐧᐁᐧᐃᐣ) 

ᒥᓯᐧᐁ ᐱᑯ ᒋᐃᔑᐱᒥ ᐅᓇᒋᑲᑌᑭᐣ. ᐅᒪ ᑲᔦ ᐃᐡᑯᓄᐦᐃᐧᐁᐧᐃᓂᐠ ᐃᔑᓇᑕᐧᐁᑕᑯᓯᐧᐊᐠ ᐅᑎᐡᑯᓂᐠ ᒋᐱᒥ ᑭᑫᑕᒧᐧᐊᐨ ᒥᔑᐣ ᑫᑯᓇᐣ ᐊᔑᐨ ᒥᓇ 

ᑲᐃᔑᐊᑲᓯᓄ ᐱᐧᑲᐱᐧᐊᐨ ᒋᐅᒋ ᑭᑭᓄᐡᑲᒪᑎᐧᐊᐨ, ᒥᓇ ᐱᑯ ᑲᐊᓂᔑᒥᓂᐧᑕ ᐃᐡᑯᓄᐧᐃᓇᐣ ᒋᐊᓄᑲᑕᒧᐧᐊᐨ, ᒋᐱᒥ ᐧᐊᐸᑕᐦᐃᐧᑕ, ᒥᓇ ᐧᐃᓇᐧᐊ ᐱᑯ ᒋᐊᓂ 

ᓇᓇᑐᓇᒧᐧᐊᐨ ᑫᐅᒋ ᑲᑭᑫᑕᒧᐧᐊᐨ. ᐁᐧᑲ ᐊᐱᐣ ᒥᓇ ᐅᑭᑭᐧᐁ ᐊᓂᒧᑕᓇᐣ ᐊᐃᓇᓀ ᐃᐡᑯᓄᐦᐃᐧᐁᐧᐃ ᐅᓇᐸᒋᑫᐧᐃᓇᐣ ᑲᑭᐃᔑᐊᐸᑕᑭᐣ ᒋᐅᒋ ᑲᐡᑭᐦᐅᒪᑲᐠ 

106 ᐃᐡᑯᓄᐧᐃᐣ, ᒥᓇ ᑲᓇᑕᐧᐁᑕᑯᓯᐧᐊᐨ ᒋᐊᔭᐧᐊᐨ ᐅᑕᓄᑭᐠ, ᐅᓇᒋᑫᐧᐃᐣ, ᓇᓇᑲᑕᐧᐊᐸᒋᑫᐧᐃᐣ ᒥᓇ ᑭᐧᐁᓇᓇᑲᑕᐧᐊᐸᒋᑫᐧᐃᐣ.

ᓇᓇᑕᐧᐃᑭᑫᒋᑫᐧᐃᐣ ᐅᐡᑭᑎᐸᒋᒧᐧᐃᐣ
ᒪᐡᑭᑭᐧᐃᓂ ᐠᕑᐁᐠ ᕑᐊᐢ, ᓇᓇᑕᐧᐃᑭᑫᒋᑫᐧᐃᐣ ᑲᓂᑲᓂᑲᓇᐧᐊᐸᑕᐠ, ᐅᑭᑎᐸᑐᑕᐣ ᓇᓇᑕᐧᐃᑭᑫᒋᑫᐧᐃᐣ ᑲᑕᓇᓄᑲᑌᐠ ᐊᐱ

ᑲᐃᐡᐧᑲ ᑭᔐᐸ ᑭᐱᒋᓇᓄᐧᐊᐠ, ᓂᐦᓯᐣ ᒪᔭᑦ ᑫᑯᓇᐣ ᐅᒋᐊᓄᑲᑌᐧᐊᐣ ᐅᒪ ᓇᓇᑲᒋᒋᑫᐧᐃ ᐊᓄᑭᐧᐃᓂᐠ (ᓇᑕᐧᐃᐦᐃᐧᐁᐧᐃᐣ,

ᒥᓄᔭᐧᐃᐣ, ᒥᓇ ᑲᐅᒋᐱᒥ ᐅᓀᑕᐧᑲᑭᐣ ᑫᐱᒥᐊᐸᑕᑭᐣ), ᒥᓇ ᐱᒥᓂᔕᐦᐃᑫᐧᐃᓇᐣ ᑲᐊᐸᑕᑭᐣ ᐅᒪ ᐊᓄᑭᐧᐃᓂᐠ (ᑐᑲᐣ

ᑲᐧᐃᒋᑲᐸᐧᐃᒋᑲᑌᐠ ᑲᐧᐃᒋᐦᐃᐧᐁᒪᑲᑭᐣ, ᒋᐃᐡᐸᒋᑲᑌᐠ ᑲᐱᒪᓄᑲᑌᐠ, ᒋᐱᒥᐊᓄᑲᑌᑭᐣ ᑭᐧᐁᑎᓄᐠ ᑲᐅᒋᒪᑲᑭᐣ ᑫᑯᓇᐣ.

ᐊᒥᐦᐅᐧᐁ ᓂᐢᑕᑦ ᒪᑕᓄᑭᐧᐃᐣ ᑲᑭᐊᓂᒧᒋᑲᑌᐠ, ᐁᐧᑲ ᒥᓇ ᑲᐧᐃᐊᓂ ᒪᑕᓄᑲᑌᑭᐣ ᑫᐊᓂᐊᐦᑭᐧᐊᐠ ᑭᐧᐃᐣᒋᑲᑌᐧᐊᐣ.

ᐱᐣᑎᑫᐱᐦᐅᑯᐧᐃᐣ ᐅᐡᑭᑎᐸᒋᒧᐧᐃᐣ
ᑯᑕᐠ ᑲᑭᑎᐸᒋᒧᐨ, ᒪᐡᑭᑭᐧᐃᓂ ᑊᕑᐁᕑ ᔓᕑᐢ, ᑲᓂᑲᓂᐡᑲᐠ ᐱᐣᑎᑫᐱᐦᐅᑯᐧᐃᓇᐣ, ᐅᑭᐧᐃᑕᐣ ᐊᐧᐊᔑᒣ ᒋᐊᓂ ᑲᐧᑫᐅᑎᓂᐧᑕ ᑫᒪᐡᑭᑭᐧᐃ ᐃᐡᑯᓄᐦᐃᐧᑕ 

ᑭᐧᐁᑎᓄᐠ ᐅᐣᑌᕑᐃᔪ ᑲᐅᒋᐧᐊᐨ ᒥᓇ ᑲᒥᓴᐧᐁᑕᒧᐧᐊᐨ ᒋᑕᔑᒪᐡᑭᑭᐧᐊᓄᑭᐧᐊᐨ ᑭᐧᐁᑎᓄᐠ ᓂᑲᑌ ᑕᐧᐃᓂᐠ ᒥᓇ ᐃᐡᑯᓂᑲᓂ ᑕᔑᑫᐧᐃᓇᐣ. ᐅᒪ 

ᐃᐡᑯᓄ ᐱᐣᑎᑫᐱᐦᐅᑯᐧᐃᓂᐠ ᐃᔑᑲᓇᐧᐊᐸᒋᑲᑌ ᒋᐅᑎᓂᐧᑕ ᐅᑎᐡᑯᓂᐠ ᑭᐧᐁᑎᓄᐠ ᑲᐅᒋᐧᐊᐨ ᒥᓇ ᒋᑲᐧᑫ ᓂᑲᑌᓂᑲᑌᑭᐣ ᑲᑭᐱᐡᑲᑯᐧᐊᐨ ᑭᐧᐁᑎᓄᐠ 

ᒥᓇ ᐊᓂᔑᓂᓂᐧᐃ ᐅᑎᐡᑯᓂᐠ. ᐊᑎᑲ ᓂᐢᑕᑦ ᑭᐃᓯᓭ ᑭᐅᓇᑌᐸᐣ ᐊᓂᔑᓂᓂᐧᐃ ᐅᑎᐡᑯᓂᐠ ᐅᐱᐣᑎᑫᐱᐦᐅᑯᐧᐃᓂᐧᐊ ᑲᐊᐱᑕᒪᑫᐧᐊᐨ ᑭᐅᓂᓇᐸᓂᐠ 

ᑲᐊᓂᔑᓂᓂᐧᐃᐧᐊᐨ ᐃᐡᑯᓄᐧᐃ ᐊᓄᑭᓇᑲᓇᐠ ᐃᒪ ᒋᓂᑲᓂᐊᐱᑕᒪᑫᐨ, ᐊᔑᐨ ᒥᓇ ᑫᐊᓂᑫᐡᑲᒪᑫᐨ ᐊᐱᑕᒪᑫᐧᐃᓂᐠ, ᒪᐡᑭᑭᐧᐃ ᐃᐡᑯᓄᐧᐃᓂᐠ ᐊᓂᔑᓇᐯᐣ 

ᑲᐧᐃᑕᓄᑭᒪᐧᐊᐨ, ᐊᓂᔑᓇᐯᐧᐃ ᒪᐡᑭᑭᐧᐃᓂ, ᐊᓂᔑᓂᓂᐧᐃ ᐅᑎᐡᑯᓂᐠ, ᐊᓂᔑᓂᓂ ᑲᐊᐱᑕᒪᑫᐨ ᐊᓂᔑᓂᓂᐧᐃ ᐃᐡᑯᓄᐧᐃ ᐊᐱᑕᒪᑫᐧᐃᓂᐠ, ᐊᓂᔑᓂᓂ 

ᐃᐡᑯᓂᑲᓂᐠ ᑲᐅᒋᐨ, ᒥᓇ ᐯᔑᐠ ᓇᐣᑕ ᑭᔭᐱᐨ ᐊᓂᔑᓂᓂᐧᐊᐠ ᒪᐡᑭᑭᐧᐃ ᐃᐡᑯᓄᐧᐃᓂᐠ ᑲᐃᐡᑯᓄᐧᐃᐧᐊᐨ. ᐅᑕᓄᑲᑕᓇᐧᐊ ᑭᑭᓄᐡᑭᑫᐧᐃᓇᐣ ᒥᓇ 

ᐅᑭᐧᐁ ᓇᓇᑲᒋᑐᓇᐧᐊ ᐊᓂᔑᓂᓂᐧᐃ ᐃᐡᑯᓄ ᐱᐣᑎᑫᐱᐦᐅᑯᐧᐃᓇᐣ ᐁᔑᐱᒥᓭᓂᑭᐣ, ᑲᐧᑫᐧᑌᐧᐊᐠ ᒋᒪᒥᐧᓇᒋᑲᑌᓂᑭᐣ ᒥᓇ ᐧᐃᒋᐧᑕᐧᐊᐠ ᑲᐊᓂ ᐅᑕᐱᓂᐧᑕ 

ᑫᐃᐡᑯᓄᐦᐃᐧᑕ. ᑕᑭᐅᑕᐱᓇᐧᐊᐠ ᐊᓂᔑᓂᓂᐧᐊᐠ, ᐸᐧᑲᔾᔕᐠ, ᒥᓇ ᐃᑭᐧᐁᓂᐧᐊᐠ ᓂᔭᓄᐊᐦᑭ ᓇᐣᑕ ᐊᐧᐊᔑᒣ ᓂᑲᑌᐦᐃ ᑕᐧᐃᓂᐠ ᐅᒪ ᑲᓇᑕ, ᓇᐣᑕ 

ᑭᐧᐁᑎᓄᐠ ᐃᐡᑯᓂᑲᓂ ᑕᐧᐃᓂᐠ ᑲᑭᐊᔭᐧᐊᐨ ᒋᐱᐃᐡᑯᓄᐧᐊᐨ. ᐧᐊᐧᐁ ᒪᐡᑭᑭᐧᐃᓂ ᑭᐃᑭᑐ, ᒧᒋᐯᔑᐧᑲᐣ ᐅᐧᐁ ᐱᐣᑎᑫᐱᐦᐅᑯᐧᐃᐣ ᑲᐃᓇᓄᑲᑌᐠ ᒥᓇ ᑲᑭᓇ 

ᑲᐱᒧᐡᑭᓀᐱᐦᐃᑫᐧᐊᐨ ᓇᓇᑲᒋᒋᑲᑌᐧᐊᐣ. ᐊᓂᔑᓂᓂᐧᐊᐠ ᐅᐱᑎᑫᐱᐦᐅᑯᐧᐃᓂᐧᐊ ᒣᐧᑲᐨ 2005 ᒥᓇ 2006 ᑭᒪᒪᐧᐃᓂᑲᑌᐧᐊᐣ ᑲᑭᐃᔑ ᐅᑯᐱᑎᑫᐧᐊᐨ ᐅᒪ 

ᑲᐊᓂ ᓂᐱᑌᐱᐦᐃᑲᑌᐠ:

1 ᑕᓯᐣ ᐊᓂᔑᓂᓂᐧᐊᐠ ᑲᑭᒧᐡᑭᓀᐱᐦᐃᑫᐧᐊᐠ ᒪᒪᐤ ᒥᓂᑯᐠ ᑲᑭᒧᐡᑭᓀᐱᐦᐃᑫᐧᐊᐨ.

2 ᑕᓯᐣ ᐊᓂᔑᓂᓂᐧᐊᐠ ᑲᑭᒧᐡᑭᓀᐱᐦᐃᑫᐧᐊᐨ ᑲᑭᐊᔭᒥᐦᐃᐧᑕ ᒪᒪᐤ ᒥᓂᑯᐠ ᑲᑭᒧᐡᑭᓀᐱᐦᐃᑫᐧᐊᐨ ᑲᑭᐊᔭᒥᐦᐃᐧᑕ.

3 ᑕᓯᐣ ᑲᑭᐅᑕᐱᓂᐧᑕ ᐊᓂᔑᓂᓂᐧᐊᐠ ᑲᑭᒧᐡᑭᓀᐱᐦᐃᑫᐧᐊᐨ ᒪᒪᐤ ᒥᓂᑯᐠ ᐊᓂᔑᓂᓂᐧᐊᐠ ᑲᑭᒧᐡᑭᓀᐱᐦᐃᑫᐧᐊᐨ ᑲᑭᐊᔭᒥᐦᐃᐧᑕ.

4 ᑕᓯᐣ ᐊᓂᔑᓂᓂᐧᐊᐠ ᑲᑭᒧᐡᑭᓀᐱᐦᐃᑫᐧᐊᐨ ᑲᑭᐅᑕᐱᓇᒧᐧᐊᐨ ᒋᐃᐡᑯᓄᐧᐊᐨ, ᒪᒪᐤ ᒥᓂᑯᐠ ᑲᑭᑕᐧᐃᓭᓭᑭᐣ ᒋᐱᐣᑎᑫᓭᐧᐊᐨ.

ᓂᒥᑕᓇ ᐊᐧᐃᔭᐠ ᑲᑭᐱ ᒧᐡᑭᓀᐱᐦᐃᑫᐧᐊᐨ ᑭᐊᓂᔑᓂᓂᐧᐃᐧᐊᐠ ᒣᐧᑲᐨ 2006 ᑲᔭᑭᐧᐊᓂᐠ, ᔕᑯᐨ ᓇᐱᐨ ᑭᓇᐧᐊᒋᓄᐧᐊᐠ ᑲᑭᑌᐱᓭᐧᐊᐨ ᒋᑭᐱᑎᑫᓭᐧᐊᐨ 

ᑲᐱᒥᓂᔕᐦᐃᑲᑌᐠ ᒪᐡᑭᑭᐧᐃ ᐃᐡᑯᓄᐧᐃ ᐱᐣᑎᑫᐱᐦᐅᑯᐧᐃᐣ ᑲᐃᓇᑌᓂᐠ. ᐅᐧᐁ ᑕᐡ ᑲᐃᓇᑌᐠ ᑭᐃᔑ ᐅᓇᒋᑲᑌᐸᐣ ᐁᑭᒋᓀᑕᐧᑲᐠ ᐃᐡᑯᓄᐧᐃᓂᐠ ᒋᐅᒋ 

ᐱᒥᓂᔕᐦᐃᑲᑌᐠ ᑲᐊᓂ ᐱᐣᑎᑫᐱᐦᐅᐧᑕ ᑲᐊᓂᔑᓂᓂᐧᐃᐧᐊᐨ ᐅᑎᐡᑯᓂᐠ. ᑭᐃᑭᑐ ᒥᓇ ᐧᐊᐧᐁ ᒪᐡᑭᑭᐧᐃᓂ ᒋᑭᐧᐁ ᓇᓇᑲᒋᒋᑲᑌᐠ ᑲᐃᓇᑌᐠ ᐊᑎᐟ 

ᑲᐃᓀᑕᑯᓯᐧᐊᐨ ᒋᐅᒋᑕᐧᐃᐡᑲᒪᐧᐃᐧᑕ ᐅᑎᐡᑯᓂᐠ ᒋᑭᐱᑎᑫᐧᐊᐨ ᒋᐧᐃᒋᐦᐃᐧᑕ ᑫᐊᓂᔑ ᐧᑲᔭᒋᐧᐊᐨ ᒋᑲᐡᑭᑐᐧᐊᐨ ᒋᐱᐣᑎᑫᓭᐧᐊᐨ.

ᑲᑭᐊᑲᓯᓄ ᐅᐧᑲᐱᐦᐃᑎᐧᐊᐨ ᑲᑭᐅᓀᑕᒧᐧᐊᐨ ᑫᓂᑲᓇᒋᑲᑌᑭᐣ ᑲᐧᑫᐧᑌᐧᐃᓇᐣ
ᓂᔓᑯᐣ ᑲᑭᐊᓂ ᐃᐡᐧᑲᐃᓯᓭᓂᐠ, ᑲᑭᐊᑲᓯᓄ ᐅᐧᑲᐱᐦᐃᑎᐧᐊᐨ ᑲᓂᑲᓂᐡᑲᒧᐧᐊᐨ ᑭᓇᑭᐡᑲᑐᐧᐊᐠ ᐁᑭ ᓇᓇᑲᑕᐧᐊᐸᑕᒧᐧᐊᐨ ᒥᓇ ᐁᑭᒪᒪᐧᐃᓯᑐᐧᐊᐨ ᑕᓯᐣ 

ᑫᑯᓇᐣ ᐃᒪ ᒪᒪᐤ ᓂᔭᓇᐣ ᑲᑭᑕᐧᓴᓀᓯᐧᐊᐨ ᒋᐃᔑᐯᔑᑯᑐᐧᐊᐨ ᑲᐧᑫᐧᑌᐧᐃᓇᐣ ᐃᒪ ᐸᐯᔑᐠ ᑲᑭᐅᒋ ᐊᓂᒧᒋᑲᑌᑭᐣ ᒪᔭᑦ ᑫᑯᓇᐣ. ᓂᔕᑯᐣ ᑲᐊᓂᓯᓭᓂᐠ 

ᑲᐅᓇᑯᔑᓂᐠ ᐊᒥ ᐊᐱ ᑲᑭᐊᓂ ᑭᔑᑐᐧᐊᐨ.

ᑲᐧᒪᔦ ᑕᐡ ᑭᔕᓄᑲᑕᒧᐧᐊᐨ, ᑕᓯᐣ ᑲᑭᒪᒪᐧᐃᓇᒧᐧᐊᐨ ᑲᐧᑫᐧᑌᐧᐃᓇᐣ ᐁᐅᓇᑯᐧᐊᓂᐠ ᑭᑭᐧᐁ ᐃᔑᐧᐃᒋᑲᑌᐧᐊᐣ ᐃᒪ ᑲᑭᐃᔑ ᒥᓯᐧᐁ ᐅᐧᑲᐱᐦᐃᑎᓇᓄᐧᐊᐠ 

ᑫᐧᐃᓇᐧᐊ ᒋᐅᒋ ᐧᐊᐸᑕᒧᐧᐊᐨ. ᐃᐧᐁᓂ ᑕᐡ ᑲᑭᐃᔑ ᐱᒪᓄᑲᑕᒧᐧᐊᐨ ᑲᑭᐊᑲᓯᓄᐧᐊᐨ ᐅᑭᐧᐃᑕᒪᐧᐊᐧᐊᐣ ᐃᒪ ᑲᑭᐊᔭᐧᐊᐨ, ᒥᓇ ᐊᓂᐣ ᑲᑭᐊᓂᔑ 

ᑭᔕᓄᑲᑕᒧᐧᐊᐨ ᐃᐧᐁᓂ ᑲᑭᑐᑕᒧᐧᐊᐨ. ᒥᓇᐧᐊ ᑕᐡ ᐅᑭᑭᐧᐁ ᑐᑕᓇᐧᐊ ᐅᓄᐧᐁᓂᐧᐊᐣ ᑲᐊᓂᐧᐊᐸᓂᐠ ᑲᑭᐊᓄᑲᑕᒧᐧᐊᐨ ᑲᐧᑫᐧᑌᐧᐃᓇᐣ ᓂᔓᑯᐣ ᑲᐊᓂᓯᓭᓂᐠ.

ᒥᑐᓂ ᒥᓇᐧᐊ ᑭᒥᐧᓇᐣᒋᑫᐧᐊᐠ ᑲᑭᐅᓇᑯᔑᓀᐧᑫᐧᐊᐨ ᐊᐱ ᒪᐧᐊᒋᐦᐃᑐᐧᐃᐣ ᑲᐃᐡᐧᑲ ᑭᐧᐁ ᓇᓇᑲᒋᒋᑲᑌᐠ, ᐁᐧᑲ ᐊᐱᐣ ᐃᓇᓄᑭᐧᐃᓇᐣ ᑭᓇᓇᑲᑕᐧᐊᐸᒋᑲᑌᐧᐊᐣ 

ᑫᑐᒋᑲᑌᐠ ᐊᓂᐧᐊᐸᐠ. ᐯᔑᑯᐧᐊᑲᓭ ᑭᐅᐣᑕᒥᐦᐊᐧᐊᐠ ᐁᑭᑲᓇᐧᐊᐸᒪᐧᐊᐨ ᑲᑭᓂᒥᐧᐊᐨ ᐅᓂᒥᐠ, ᐊᐱ ᑲᐃᐡᐧᑲ ᐧᐃᓯᓂᐧᐊᐨ.

ᒥᓇᐧᐊ ᐁᓂᑭᔐᐸᔭᐠ, ᓂᓱᑯᐣ ᐁᓂᒪᐧᐊᒋᐦᐃᑎᓇᓄᐧᐊᐠ, ᑭᐊᐣᑕᐧᐃ ᐅᑯᐡᑲᐧᐊᐠ ᑲᐃᐡᐧᑲ ᑭᔐᐸᓀᐧᑫᐧᐊᐨ ᐁᐧᑲ ᑎᑦ ᐸᔾᓫ ᐅᑭᑭᐧᐁ ᐧᐃᐣᑕᐣ ᑲᑭᐃᔑᒋᑫᐧᐊᐨ 

ᑲᐅᓇᑯᐧᐊᐠ ᒥᓇ ᑲᑭᐃᔑᐅᓇᑌᐠ ᑫᑐᑕᒧᐧᐊᐨ ᐅᐧᐁ ᐊᐱᐣ ᐃᐡᐧᑲᔭᐨ ᑲᒪᐧᐊᑐᐡᑲᓄᐧᐊᐠ. ᑲᐧᑫᐧᑌᐧᐃᓇᐣ ᑲᑭᒪᐧᐊᑐᓂᑲᑌᑭᐣ ᐁᐅᓇᑯᐧᐊᐠ ᑭᐧᐊᐸᑕᐦᐊᐧᐊᐠ 

ᐊᓂᔑᓂᓂᐧᐊᐠ ᑲᑭᒧᐡᑭᓀᐱᐦᐃᑫᐧᐊᐨ ᐁᐧᐃ ᐃᐡᑯᓄᐧᐃᐧᐊᐨ
2005 2006

ᒪᒪᐤ ᒧᐡᑭᓀᐱᐦᐃᑲᓇᐣ 2098 2050

ᒪᒪᐤ ᐊᓂᔑᓂᓂᐧᐊᐠ ᑲᑭᒧᐡᑭᓀᐱᐦᐃᑫᐧᐊᐨ 43 (2%)1 40 (2%)1

ᑲᑭᐊᔭᒥᐦᐃᐧᑕ 32 (8%)2 22 (6%)2

ᑲᑭᐅᑕᐱᓂᐧᑕ 7   (22%)3 4   (18%)3

ᑲᑭᐅᑕᐱᓇᒧᐧᐊᐨ 6   (10.7%)4 3   (5.4%)4

ᐃᒪ ᒥᓯᐧᐁ ᑲᑭᐅᐧᑲᐱᐧᐊᐨ ᒋᐧᐊᐸᑕᒧᐧᐊᐨ ᑲᑭ ᓇᓇᐱ ᐊᓄᑲᑕᒧᐧᐊᐨ ᑲᑭᐊᑲᓯᓄᐧᐊᐨ ᓂᔓᑯᐣ ᑲᑭᐱᒥᑲᒧᐧᐊᐨ. ᐊᐱ ᑲᐃᐡᐧᑲ ᑭᔑᒋᑲᑌᐠ ᐧᐊᐸᑕᐦᐃᐧᐁᐧᐃᐣ 

ᒥᓇ ᐃᒪ ᑲᑭᐊᔭᐧᐊᐨ ᑲᑭᓇᐦᐁᑕᒧᐧᐊᐨ ᐁᔑᓇᐧᑲᓂᑭᐣ ᑲᐧᑫᐧᑌᐧᐃᓇᐣ, ᑲᑭᓇ ᐃᒪ ᑲᑭᐊᔭᐧᐊᐨ ᑭᑲᐧᑫᒋᒪᐧᐊᐠ ᑫᑯᓀᐣ ᑲᓂᑲᓀᑕᒧᐧᐊᐨ ᐸᐯᔑᐠ ᐃᓂᐧᐁᓂᐧᐊᐣ 

ᑲᐧᑫᐧᑌᐧᐃᓇᐣ. ᑭᒪᒥᓇᐧᐊᐠ ᑕᐡ ᑲᑭᒪᓯᓇᐦᐃᑲᑌᓂᑭᐣ ᑲᐧᑫᐧᑌᐧᐃᓇᐣ, ᒥᓇ ᑭᐃᓇᐧᐊᐠ ᒋᑭᑭᓇᐧᐊᒋᐱᐦᐊᒧᐧᐊᐨ ᑲᐃᓀᑕᒧᐧᐊᐨ ᐊᓂᐣ ᒥᓂᑯᐠ ᑫᑭᐱᒪᓄᑲᑌᐧᑲᐸᐣ, 

ᒋᐧᐃᑕᒧᐧᐊᐨ ᓇᐣᑕ ᐊᒋᓇ (0 ᐊᑯᓇᐠ ᑯᐧᑕᓱᐱᓯᑦ), ᐊᐱᑕ (ᑯᑕᐧᓱᐱᓯᑦ ᐊᑯᓇᐠ ᓂᓱᐊᐦᑭ) ᓇᐣᑕ ᑭᐧᓇᑲᐡ (ᐊᐧᐊᔑᒣ ᓂᓱᐊᐦᑭ). ᐊᒥ ᑕᐡ ᑲᑭᓇ 

ᑲᐃᔑᐸᑭᑎᓇᐠ ᑲᑭᐃᐡᐧᑲ ᑭᑭᓇᐧᐊᒋᐱᐦᐊᒧᐧᐊᐨ.  ᑲᑭᐃᔑ ᑭᑭᓇᐧᐊᒋᐱᐦᐃᑫᐧᐊᐨ ᑲᐊᑲᓯᓄᐧᐊᐨ ᒥᓇ ᒥᓯᐧᐁ ᐃᒪ ᑲᑭᐅᐧᑲᐱᐧᐊᐨ ᒪᓯᓇᐦᐃᑲᑌᐧᐊᐣ ᑯᑕᐠ 

ᐸᑭᑭᓂᑲᓂᐠ.

ᑫᑯᓀᐣ ᑭᒋᑫᑯᓇᐣ ᑲᑌᐱᓂᑲᑌᑭᐣ ᐅᒪ ᒪᐧᐊᒋᐦᐃᑐᐧᐃᓂᐠ.

ᑲᐧᑫᐧᑌᐧᐃᓇᐣ

ᐊᓂ ᒪᓯᓇᐦᐃᑲᑌᐧᐊᐣ ᑲᑭᒪᒪᐧᐃᓂᑲᑌᑭᐣ ᑲᐧᑫᐧᑌᐧᐃᓇᐣ ᒥᓇ 

ᑲᑭᓇᐧᑫᐧᐁᔑᑐᐧᐊᐨ ᑲᑭᐊᔭᐧᐊᐨ ᒪᐧᐊᒋᐦᐃᑐᐧᐃᓂᐠ ᒥᓇ ᑲᑭᐅᓀᑕᒧᐧᐊᐨ 

ᑫᓂᑲᓀᑕᑯᒋᑲᑌᑭᐣ ᑲᑭᒪᒪᐧᐃᓂᑲᑌᑭᐣ ᑲᐧᑫᐧᑌᐧᐃᓇᐣ. ᓂᔭᐧᓇᔦᐠ ᑕᐡ 

ᑭᐃᔑᐱᑭᓯ ᒪᒪᐧᐃᓯᒋᑲᑌᐧᐊᐣ:

ᐊᔭᒥᐦᐃᑐᐧᐃᓇᐣ1.	
ᑕᔑᑫᐧᐃ ᑭᑭᓇᐧᐊᐸᒋᑫᐧᐃᐣ2.	
ᐃᐡᑯᓄᐦᐃᐧᐁᐧᐃᓇᐣ3.	
ᓇᓇᑕᐧᐃᑭᑫᒋᑫᐧᐃᐣ4.	
ᐱᑎᑫᑎᐦᐅᑯᐧᐃᓇᐣ5.	

ᐃᒪ ᑲᑭᐊᔭᐧᐊᐨ ᑭᑲᐧᑫᒋᒪᐧᐊᐠ ᒋᑭᑭᓇᐧᐊᑕᓯᓇᐦᐊᒧᐧᐊᐨ ᐸᐯᔑᐠ 

ᑲᐧᑫᒋᒥᐧᐁᐧᐃᓂ, ᐃᒪ ᓂᐦᓯᐣ ᑭᑭᓇᐧᐊᒋᒋᑫᐧᐃᓂᐠ:  

ᐊᒋᓇ (0 ᐊᑯᓇᐠ ᑯᐧᑕᓱᐱᓯᑦ);••
ᐊᐱᑕ (ᑯᑕᓱᐱᓯᑦ ᐊᑯᓇᐠ ᓂᓱᐊᐦᑭ); ᓇᐣᑕ••
ᑭᐧᓇᑲᐡ (ᐊᐧᐊᔑᒣ ᓂᓱᐊᐦᑭ).••

ᐊᑎᐟ ᑲᐧᑫᐧᑌᐧᐃᓇᐣ, ᐅᑭᐅᒋ ᐊᔑᑕᓯᓇᐦᐊᓇᐧᐊ ᑫᑯᓇᐣ ᐃᒪ ᐯᐸᓄᐠ. ᐊᓂᒪᓯᓇᐦᐃᑲᑌᐧᐊᐣ ᐃᒪ ᐸᐸᑫᐱᐦᐃᑲᓂᐠ.

ᐊᔭᒥᐦᐃᑐᐧᐃᓂᐠ ᐃᓀᑫ ᑲᐧᑫᐧᑌᐧᐃᓇᐣ

ᐊᒋᓇ

ᑫᒋᓇᐨ ᒋᒥᓄᐡᑲᒪᑲᐠ ᑲᐃᔑᐱᒥ ᐅᓇᒋᑲᑌᐠ ᒪᐡᑭᑭᐧᐃ ᐃᐡᑯᓄᐧᐃᐣ. ᐊᔭᒥᐦᐃᑐᐧᐃ ᐅᓇᒋᑫᐧᐃᐣ ᒋᐅᒋ ᐧᐃᑕᒪᑲᓄᐧᐊᐠ ᒥᓇ ᐊᐧᐊᔑᒣ 1)	
ᒋᓂᓯᑕᐧᐁᑕᐧᑲᐠ ᒥᓯᐧᐁ ᑲᐃᓯᓭᐠ ᒪᐡᑭᑭᐧᐃ ᐃᐡᑯᓄᐧᐃᐣ ᒥᓇ ᒪᐡᑭᑭᐧᐃ ᐊᓄᑭᐧᐃᓇᐣ (ᐊᔑᐨ ᑲᐃᔑᐧᐃᒋᐦᐃᐧᐁᒪᑲᐠ, ᑲᐃᔑᐊᓂᒪᐠ, ᑲᑲᐧᑫᐅᑎᓂᐧᑕ 

ᐅᑕᓄᑭᐠ, ᐱᐣᑎᑫᐱᐦᐅᑯᐧᐃᐣ) ᒪᔭᑦ ᑲᑲᐧᑫ ᑌᐱᓂᐧᑕ (ᐊᓂᔑᓂᓂᐧᐊᐠ) ᑲᐃᔑ ᐅᐧᑭᓂᐧᐊᐨ:

ᑲᒥᔑᓇᑭᐣ ᐃᔑᑭᐧᔐᐧᐃᓇᐣ1.1	
ᑲᒥᔑᓇᑭᐣ ᒥᓇ ᐧᑲᔭᐠ ᒋᐃᔑᓇᐧᑲᐠ ᑲᐅᒋᐱᑕᒪᑲᓄᐧᐊᐠ (ᐧᐃᑕᒪᑫᐧᐃᓂᐠ, ᓇᑐᑕᒧᐧᐃᓂᐠ, ᑎᐱᒪᓯᓇᑌᓯᒋᑲᓂᐠ, ᑫᒋᐧᐊᐠ1.2	
ᓇᑭᐡᑲᑐᐧᐃᓂᐠ, ᐸᑭᓯᐧᐁᐸᐦᐃᑫᐧᐃᓂᐠ ᒥᓇ ᐱᐧᐊᐱᑯᐠ ᒪᓯᓇᐦᐊᒪᑐᐧᐃᓂᐠ, ᐧᐃᑕᒪᑫᐧᐃ ᐯᐸᓄᐣ, ᑲᔐᑯᓂᑲᑌᑭᐣ1.3	
ᒪᓯᓇᑌᓯᒋᑲᓂᐠ, ᐃᐡᑯᓄᑲᒥᑯ ᑎᐸᒋᒧᒪᓯᓇᐦᐃᑲᓂᐠ, ᑭᑭᓇᐧᐊᐨ ᑎᐸᒋᒧᐧᐃᓇᐣ, ᐊᓄᑭᐧᐃ ᑎᐸᒋᒧᐧᐃᓇᐣ)1.4	
ᑲᒥᔑᓇᑭᐣ ᒥᓇ ᓇᓇᑲᐤ ᐃᓇᐸᒋᒋᑲᓇᐣ (ᐊᓴᒪᑎᐠ ᑲᐊᑯᒋᑲᑌᑭᐣ ᐯᐸᓄᐣ, ᓂᐱᑌᐱᐦᐃᑲᓇᐣ, ᒪᓯᓇᐦᐃᑲᓇᑎᑯᐣ,1.5	

ᐸᐸᐧᒣᐱᓂᑲᓇᐣ, ᐧᐃᑕᒪᑫᐧᐃᐱᐦᐃᑫᐧᐃᐣ ᒋᐅᒋ ᑭᑫᑕᐧᑲᐠ, ᐊᓂᓂᑯ ᑲᐊᐱᑕᑎᓯᐧᐊᐨ ᒥᓇ ᑲᐅᒋᐱᓯᑕᒧᐧᐊᐨ ᑲᐃᔑᑭᑕᐸᒋᑐᐧᐊᐨ ᐧᐃᑕᒪᑫᐧᐃ 2)	
ᑫᑯᓇᐣ) ᐊᐸᒋᒋᑲᓇᐣ ᑫᑭᐅᒋ ᐱᒥᐧᐃᑕᒪᐧᐃᐧᑕ ᑲᐃᔑᓂᐱᑌᐱᐦᐃᑲᓱᐧᐊᐨ, ᒋᐧᐊᐧᐃᒋᑲᑌᑭᐣ ᓂᐱᑌᐱᐦᐃᑲᓇᐣ, ᐧᐃᑕᒪᑫᐧᐃᐱᐦᐃᑫᐧᐃᓇᐣ 

ᒋᐱᒥᐧᐃᒋᒋᑲᑌᑭᐣ ᓇᓇᑲᐤ ᑲᐃᔑᓇᐧᑲᑭᐣ ᑲᐅᒋ ᐸᑭᑎᓂᑲᑌᑭᐣ ᐧᐃᑕᒪᑫᐧᐃᓇᐣ ᒥᓇ ᑎᐸᒋᒧᐧᐃ ᐊᐸᒋᒋᑲᓇᐣ ᐁᐧᒪᔦ ᐅᓇᒋᑲᑌᐠ ᒥᓇ 

ᒋᑭᐃᔑᐱᒥ ᐊᐸᑕᑭᐸᐣ ᐅᒪ ᒪᐡᑭᑭᐧᐃ ᐃᐡᑯᓄᐧᐃ ᐊᔭᒥᐦᐃᑐᐧᐃ ᐅᓇᒋᑫᐧᐃᓂᐠ, ᒋᓇᓇᑐᓂᑲᑌᑭᐣ ᐊᓂᐣ ᒪᐧᐊᐨ ᑫᑭᐃᔑ ᒥᓄᓭᑭᐸᐣ ᒋᒥᔕᒋᑲᑌᐠ 

ᒥᓇ ᒋᒥᐧᓇᔑᒋᑲᑌᐠ ᒪᐡᑭᑭᐧᐃ ᐃᐡᑯᓄᐧᐃ ᐊᔭᒥᐧᐃᓇᐣ ᐧᐁᑎ ᑲᑭᓇ ᑲᐃᔑ ᑲᐧᑫ ᑭᑫᑕᒧᓂᐧᑕ ᐊᐧᐃᔭᐠ.

ᐊᐱᑕ

ᑫᒋᓇᐨ ᒋᒥᓄᐡᑲᒪᑲᐠ ᑲᐃᔑᐱᒥ ᐅᓇᒋᑲᑌᐠ ᒪᐡᑭᑭᐧᐃ 3)	
ᐃᐡᑯᓄᐧᐃᐣ. ᐊᔭᒥᐦᐃᑐᐧᐃ ᐅᓇᒋᑫᐧᐃᐣ ᒋᐅᒋ ᐧᐃᑕᒪᑲᓄᐧᐊᐠ 

ᒥᓇ ᐊᐧᐊᔑᒣ ᒋᓂᓯᑕᐧᐁᑕᐧᑲᐠ ᒥᓯᐧᐁ ᑲᐃᓯᓭᐠ ᒪᐡᑭᑭᐧᐃ 

ᐃᐡᑯᓄᐧᐃᐣ ᒥᓇ ᒪᐡᑭᑭᐧᐃ ᐊᓄᑭᐧᐃᓇᐣ (ᐊᔑᐨ 

ᑲᐃᔑᐧᐃᒋᐦᐃᐧᐁᒪᑲᐠ, ᑲᐃᔑᐊᓂᒪᐠ, ᑲᑲᐧᑫᐅᑎᓂᐧᑕ ᐅᑕᓄᑭᐠ, 

ᐱᐣᑎᑫᐱᐦᐅᑯᐧᐃᐣ) ᒪᔭᑦ ᑲᑲᐧᑫ ᑌᐱᓂᐧᑕ (ᐊᓂᔑᓂᓂᐧᐊᐠ) 

ᑲᐃᔑ ᐅᐧᑭᓂᐧᐊᐨ:

ᑕᔑᑫᐧᐃᓂᐠ ᓇᐣᑕ ᐱᒥᐧᐃᒋᑫᐧᐃᓂᐠ ᓂᑲᓂᑕᒪᑫᐧᐃ 3.1	
ᐱᒥᐧᐃᑕᒪᑫᐧᐃᐣ

 ᑕᔑᑫᐧᐃᓂᐠ ᑲᐅᒋᑎᐯᑕᑯᓯᐧᐊᐨ3.2	
ᑲᐱᒥᐃᐡᑯᓄᐧᐊᐨ ᐊᐧᐊᔑᔕᐠ3.3	
ᐅᐡᑲᑎᓴᐠ3.4	
ᐅᓂᑭᐦᐃᑯᒪᐠ3.5	
ᑭᒋᐦᐊᐠ3.6	
ᑲᐅᒋ ᐸᐱᑭᓯᑲᓇᐧᐊᐸᒋᑫᒪᑲᑭᐣ ᐱᒥᐧᐃᒋᑫᐧᐃᓇᐣ3.7	
ᒪᐡᑭᑭᐧᐃ ᐱᒥᐧᐃᒋᑫᐧᐃ ᐊᐱᑕᒪᑫᐧᐃᓇᐣ3.8	
ᐃᐡᑯᓄᐧᐃᑲᒥᑯᐣ3.9	
ᐅᑌᓇᐠ ᑲᑕᔑᑫᐧᐊᐨ ᐊᓂᔑᓂᓂᐧᐊᐠ3.10	

ᐸᐯᔑᐠ ᐊᐧᐃᔭᐠ ᐅᑎᑭᑐᐧᐃᓂᐧᐊ ᑲᑭᒪᓯᓇᐦᐃᑲᑌᓂᑭᐣ ᑭᐃᔑ ᒪᓯᓇᐦᐃᑲᑌᓂᐧᐊᐣ ᑲᐃᔑ ᑭᑭᓇᐧᐊᒋᐱᐦᐃᑲᑌᑭᐣ ᐯᐸᓄᐠ:

ᓄᑯᑦ ᐃᑯ ᐅᓇᑕᒪᐧᐃᐧᑕ ᐅᑎᐡᑯᓂᐠ 7, 8 ᒥᓇ 9 ᑲᐊᐱᒋᑭᑫᑕᓱᐧᐊᐨ1)	
ᐊᓂᔑᓂᓂᐧᐃ ᑭᑭᓇᐧᐊᒋ ᐅᓇᒋᑫᐧᐃᐣ ᑲᓇᑕᐧᐁᑕᐧᑲᑭᐣ ᒋᐅᔑᒋᑲᑌᑭᐣ ᐧᐃᑕᒪᑫᐧᐃ ᒪᓯᓇᐦᐃᑲᐣ ᒋᐃᔑᓂᔕᐦᐃᑲᑌᑭᐣ ᑕᔑᑫᐧᐃᓇᐣ ᒋᐊᐸᒋᑐᐧᐊᐨ 2)	
ᒋᐧᐃᒋᐦᐃᑯᐧᐊᐨ ᑫᐃᔑ ᐧᐃᒋᑐᐧᐊᐨ ᐃᐡᑯᓄᐧᐃᓂ (ᐊᔑᐨ ᒋᒪᒪᓯᓇᐦᐃᑫᐧᐊᐨ, ᒋᐊᑯᑐᐧᐊᐨ ᐯᐸᓄᐣ, ᒪᓯᓇᐦᐃᑲᓇᐣ ᒋᐅᔑᑐᐧᐊᐨ, ᒥᓇ ᑯᑕᑭᔭᐣ 

ᑫᑯᓇᐣ)

ᓄᒪᑫ ᑕᐱᒥᑭᑲᑌ ᐧᑲᔭᐠ ᐧᐃᐅᓇᒋᑲᑌᐠ ᒋᑭᐅᓇᒋᑲᑌᑭᐸᐣ ᐃᐧᐁ ᑲᐧᑫᐧᑌᐧᐃᐣ #2.3)	

ᑕᔑᑫᐧᐃ ᑭᑭᓇᐧᐊᐸᒋᑫᐧᐃᐣ ᑲᐧᑫᐧᑌᐧᐃᓇᐣ

ᐊᒋᓇ

ᑫᒋᓇᐨ ᐧᐃᑕᒪᑫᐧᐃ ᒪᓯᓇᐦᐃᑲᓇᐣ ᒥᓇ ᑯᑕᑭᔭᐣ ᐊᔭᒥᐦᐃᑐᐧᐃᓇᐣ (ᒥᓇ ᐊᐣᑎ ᒪᔭᑦ ᑲᐧᐃᐃᔑᓂᔕᐦᐃᑲᑌᑭᐣ ᒥᓇ ᑫᑯᓀᐣ ᐃᐧᐁ ᒪᔭᑦ 1)	
ᑲᐊᓂᒧᒋᑲᑌᐠ) ᐃᐧᐁ ᐅᒋ 106 ᐃᐡᑯᓄᐧᐃᐣ ᒥᓇ ᑯᑕᑭᔭᐣ ᐊᓂᔑᓂᓂᐧᐃ ᒪᒋᒋᑫᐧᐃᓇᐣ ᒋᓇᐱᐱᐦᐃᑲᑌᑭᐣ ᐁᐧᑲ ᒋᐊᓂᑫᓂᔕᐦᐃᑲᑌᑭᐣ 

ᐊᓂᔑᓂᓂᐧᐃ ᑕᔑᑫᐧᐃᓂᐠ ᓇᐣᑕ ᒥᓇ ᑯᑕᐠ ᐊᓂᔑᓂᓂᐧᐃ ᐱᒥᐧᐃᒋᑫᐧᐃᓂᐠ ᒪᔭᑦ ᑲᐅᒋ ᓂᑲᓂᑲᓇᐧᐊᐸᑕᒧᐧᐊᐨ ᒪᐡᑭᑭ, ᐃᐡᑯᓄᐧᐃᐣ ᒥᓇ 

ᑯᑕᑭᔭᐣ ᐊᓄᑭᑕᒪᑫᐧᐃᓇᐣ ᒥᓇ ᐱᑯ ᐃᓂᐧᐁᓂᐧᐊᐣ ᐊᓂᔑᓂᓂᐧᐃ ᐃᐡᑯᓂᑲᓂᐠ ᑲᓂᑲᓂᑕᒪᑫᐧᐊᐨ.						    

							     

ᒋᑕᐧᐃᐡᑲᒪᐧᐃᐧᑕ ᐅᑎᐡᑯᓂᐠ ᒥᓇ ᑕᔑᑫᐧᐃᓂᐠ ᑲᐅᒋᐧᐊᐨ ᐅᑕᓄᑭᐠ ᒋᓇᑭᐡᑲᑐᐧᐊᐨ ᒋᐅᒋ ᐧᐊᐧᐃᑕᒪᑎᐧᐊᐨ ᑫᑯᓇᐣ ᑐᑲᐣ ᑲᐃᔑ ᐸᑯᓭᑕᒧᐧᐊᐨ 2)	
ᒥᓇ ᐱᑯ ᑯᑕᑭᔭᐣ ᐃᐡᑯᓄᐧᐃ ᑫᑯᓇᐣ ᓇᐣᑕ ᑕᔑᑫᐧᐃᓂᐠ ᑫᑯᓇᐣ ᑫᑭᐃᔑ ᐧᑲᔭᑯᓂᑲᑌᐧᑲᐸᐣ ᒋᑭᐅᒋ ᐧᐃᒋᐦᐃᑯᐧᐊᐸᐣ ᒋᐊᓂᐧᑲᔭᒋᐧᐊᐨ ᑫᐊᓂᔑ 

ᐧᐊᐧᐁᔑᑐᐧᐊᐨ ᒥᓇ ᑫᐃᔑ ᐱᒪᓄᑲᑕᒧᐧᐊᐨ ᑕᔑᑫᐧᐃᓂᐠ ᐊᓂᔑᓂᓂᑲᐠ ᑲᐅᒋᓭᑭᐣ ᑭᑭᓄᐦᐊᒪᑫᐧᐃᓇᐣ ᒥᓇ ᐧᐊᐸᑕᐦᐃᐧᐁᐧᐃᓇᐣ			 

				  

ᒋᐱᒥᓂᔕᐦᐃᑲᑌᑭᐣ ᑲᑭᐃᔑ ᐅᓇᒋᑫᐧᐊᐨ ᐊᓂᔑᓇᐯᐠ ᑲᐊᐱᑕᒪᑫᐧᐊᐨ ᒋᑲᐧᑫ ᑌᐱᓂᑲᑌᐠ ᑫᒋᓇᐨ ᑲᑭᐃᔑᐧᐃᑕᒪᑫᐧᐊᐨ ᐁᑭᓄᒋᑲᑌᓂᐠ ᒥᓇ 3)	
ᐁᓂᑐᒋᑲᑌᓂᐠ.

ᐊᐱᑕ

ᒋᐅᔑᒋᑲᑌᐠ ᒪᓯᓇᐦᐃᑲᐣ ᒪᐧᐊᐨ ᑲᒥᐧᓇᔑᑭᐣ ᐃᔑᒋᑫᐧᐃᓇᐣ ᒋᐃᔑᓂᑲᑌᐠ ᐁᐧᑲ ᐃᒪ ᒋᒪᓯᓇᐦᐃᑲᑌᑭᐣ ᐧᐃᑕᒪᑫᐧᐃᓇᐣ (ᑫᑯᓇᓂᑯ, 4)	
ᑲᐊᓄᑭᓭᑭᐣ ᑫᑯᓇᐣ) ᑐᑲᐣ ᐃᒪ ᑕᔑᑫᐧᐃᓂᐠ, ᒪᒪᐧᐃᑐᑕᒧᐧᐃᓇᐣ, ᐅᓇᒋᑫᐧᐃᐣ, ᐧᑲᔭᒋᐧᐃᐣ, ᑲᐅᑕᐱᓂᐧᑕ ᒥᓇ ᑲᐧᐃᑕᓄᑭᒥᐧᑕ ᐅᑎᐡᑯᓂᐠ, 

ᑭᐧᐁᓇᓇᑲᒋᒋᑫᐧᐃᓇᐣ ᒥᓇ ᑕᔑᑫᐧᐃᓂᐠ ᒋᐅᒋᓭᑭᐣ ᑲᑭᐃᔑᑭᑫᓂᒪᐧᐊᐨ ᐅᑎᐡᑯᓂᐣ.							     

							     

ᒋᐊᐸᒋᐦᐃᐧᑕ ᐅᑕᓇᐠ ᑲᑭᐱᐃᐡᑯᓄᐧᐊᐨ ᒥᓇ ᒣᐧᑲᐨ ᑲᐃᐡᑯᓄᐧᐊᐨ ᐊᐱ ᒣᐧᑲᐨ ᑕᔑᑫᐧᐃᓂᐠ ᑫᑯᓇᐣ ᑲᒪᒪᐧᐃ ᐃᔑᒋᑲᓄᐧᐊᐠ.				  5)	
									       

ᒋᓇᐣᑭᓂᑲᑌᑭᐣ ᒪᒪᐧᐃᑐᑕᒧᐧᐃᓇᐣ (ᐧᐃᑕᓄᑭᒥᑐᐧᐃᓇᐣ, ᑲᓇᓇᑐᓇᐧᐃᐧᑕ ᑫᐊᓄᑭᐦᐃᐧᑕ, ᐧᐃᒋᐦᐃᑎᐧᐃᐣ ᒥᓇ ᐊᓂᑫ ᐧᐃᑕᓄᑭᒥᑐᐧᐃᓇᐣ) 6)	
ᐃᐡᑯᓂᑲᓇᐣ ᑲᐃᔑᐊᔭᑭᐣ, ᐊᔑᐨ ᒥᓇ ᐅᑌᓇᐠ ᑲᐃᔑᑲᐯᔑᐧᐊᐨ ᐊᓂᔑᓂᓂᐧᐊᐠ ᑐᑲᐣ ᐧᐁᑎ ᔕᐧᐊᓄᐠ ᐅᐣᑌᕑᐃᔪ ᒥᓇ ᐧᐃᓂᐯᐠ.			 

	

ᒋᐅᔑᓯᒋᑲᑌᑭᐣ ᑫᐃᔑᐱᒪᓄᑭᑲᒪᑲᑭᐣ ᒪᒪᐧᐃᑐᑕᒧᐧᐃᓇᐣ ᐃᒪ ᐃᓀᑫ ᐊᓂᔑᓇᐯᐣ ᑲᐅᒋᐧᐃᑕᓄᑭᒪᐧᐊᐨ ᑫᒋᓇᐨ ᐃᒪ ᒋᐅᒋᐧᑲᔭᑯᓭᐠ ᐃᐡᑯᓄ 7)	
ᐱᒥᐧᐃᒋᑫ ᐧᐃᑕᓄᑭᒥᑐᐧᐃᐣ ᑲᐃᔑᐱᒥᐅᓇᒋᑲᑌᐠ, ᒥᓇ ᑲᐃᔑ ᐱᒥᐅᓇᒋᑲᑌᐠ ᑕᔑᑫᐧᐃᓂᐠ ᒋᑕᔑᐃᐡᑯᓄᐦᐃᐧᑕ ᐅᑎᐡᑯᓂᐠ, ᒥᓇ ᑲᐱᒥ 

ᓇᓇᑲᒋᒋᑲᑌᑭᐣ ᑫᐃᔑᓇᐦᐃᓭᑭᐣ ᒣᐧᑲᐨ ᑲᐱᒥᐃᐡᑯᓄᐦᐃᐧᑕ ᑕᔑᑫᐧᐃᓂᐠ.

ᐊᒥ ᐅᓄᐧᐁᓂᐧᐊᐣ ᑲᑭᓇᐧᑫᐧᐁᔑᑐᐧᐊᐨ ᐅᑲᐧᑫᒋᒥᑯᐧᐃᓂᐧᐊ ᑫᑯᓀᓇᐣ ᑫᑭᓂᑲᓀᑕᑯᒋᑲᑌᐧᑲᐸᐣ:

ᓂᐢᑕᑦ #1: ᓂᐢᑕᑦ ᑲᑭᐅᓇᓯᓇᐦᐃᑲᑌᑭᐣ ᒋᑭᒪᒥᐧᓇᓯᓇᐦᐃᑲᑌᑭᐸᐣ1)	
ᓂᔑᐣ #2: ᒋᑭᐊᐣᒋᐱᐦᐃᑲᑌᑭᐸᐣ ᒋᐃᑭᑐᒪᑲᐠᐃᑭᐧᐁᓂᐧᐊᐠ ᐁᑕ ᑲᐊᓂᔑᓂᓂᐧᐃ ᓂᑲᓂᐡᑲᒪᑫᐧᐊᐨ ᒥᓇ ᐱᑯ ᐧᐃᓴᑯᑌᐧᐃᓂᓂᐧᐊᐠ. ᒪᔭᑦ 2)	
ᒋᐧᐃᑕᒪᑫᒪᑲᐠ - ᐅᑌᓇᐠ ᑲᐊᔭᒪᑲᑭᐣ ᐱᒥᐧᐃᒋᑫᐧᐃᓇᐣ ᐅᒋᑲᓇᐧᐊᐸᒋᑲᑌᐧᐊᐣ ᑯᑕᑭᔭᐣ ᐊᓂᔑᓂᓂᐧᐊ ᒪᒋᑕᐧᐃᓇᐣ.

ᓂᐦᓯᐣ #3: ᐊᑎᐟ ᑫᑯᓇᐣ ᑕᑭᑲᐡᑭᒋᑲᑌᐧᐊᐣ, ᔕᑯᐨ ᐊᑎᐟ ᑫᑯᓇᐣ ᑲᐧᐃᐅᓇᒋᑲᑌᑭᐣ ᐃᔑᒋᑫᐧᐃᓇᐣ ᑲᐧᐃᐣ ᐧᐃᐸᐨ ᐃᓯᓭ ᒋᑭ ᑭᔑᐅᓇᒋᑲᑌᑭᐣ.3)	
ᓂᐧᓴᓱ #7: ᒋᐊᔑᑎᓂᑲᑌᐠ ᑫᑭᑕᐸᑕᑭᐣ ᒋᐧᑲᔭᑎᓂᑲᑌᑭᐣ ᒋᑭᐅᒋ ᑲᐡᑭᒋᑲᑌᐠ ᒋᐧᐃᒋᒋᑲᑌᐠ ᑕᔑᑫᐧᐃᐣ. ᐁᐧᑲ ᒥᓇ ᐃᐡᑯᓄ ᐱᒥᐧᐃᒋᑫᐧᐃᓂᐠ 4)	
ᐸᑯᓭᑕᐧᑲᐣ ᒋᑭᑌᑕᐠ ᑲᐃᑭᑐᐧᐊᐨ ᐊᓂᔑᓇᐯᐠ ᑲᐊᐱᑕᒪᑫᐧᐊᐨ.

ᐊᒥ ᓂᐣ ᐁᐧᑫᓇᐠ ᐁᓄᑕᒪᐣ ᐁᐊᔭᐧᐊᐨ ᐊᓂᔑᓇᐯᐠ ᑲᐊᐱᑕᒪᑫᐧᐊᐨ. ᑫᐧᐃᓇᐧᐊ ᑕᐡ ᒋᑭ ᑭᑫᑕᑯᐦᐃᑎᓱᐧᐊᐸᐣ ᐁᐊᔭᒪᑲᐠ ᐅᐧᐁ ᐊᐱᑕᒪᑫᐧᐃᐣ. 5)	
ᐁᐧᑲ ᒥᓇ ᑭᔭᐱᐨ ᒋᑭᐅᑎᓂᐧᑕᐸᐣ ᒋᐅᒋ ᑲᓇᐧᐊᐸᒋᑫᑕᒪᑫᐧᐊᐨ ᑭᐧᐁᑎᓄᐠ ᐅᐣᑌᕑᐃᔪ ᑕᔑᑫᐧᐃᓇᐣ ᑲᐊᔭᒪᑲᑭᐣ.

ᐊᓂᔑᓇᐯᐠ ᑲᐊᐱᑕᒪᑫᐧᐊᐨ ᒋᑭᐊᔑᑎᓇᒧᐧᐊᐸᐣ ᒪᒪᐧᐃ ᐊᓂᒧᒋᑫᐧᐃᓇᐣ ᑭᐧᐁᑎᓄᐠ ᑕᔑᑫᐧᐃᓇᐣ ᑲᐊᔭᑭᐣ.6)	

ᐃᐡᑯᓄᐦᐃᐧᐁᐧᐃ ᑲᐧᑫᐧᑌᐧᐃᓇᐣ

ᐊᒋᓇ

ᓇᑕᐧᐁᑕᐧᑲᐣ ᒋᑭᐅᓇᑌᐧᑲᐸᐣ ᑯᑕᑭᔭᐣ ᐃᐡᑯᓄᐦᐃᐧᐁᐧᐃᓇᐣ ᐁᑲ ᐧᐃᓂᑯ ᐁᑕ ᒋᐊᐸᑕᐠ 106 ᐃᐡᑯᓄᐧᐃᐣ (ᐊᑎᑲ ᑐᑲᐣ ᓇᐧᐊᐨ ᒋᑭᐧᓇᐠ 1)	
ᐊᓂᔑᓂᓂᐧᐃ ᒥᓄᔭᐧᐃ ᑭᑭᓄᐦᐊᒪᑫᐧᐃᐣ) ᐊᐧᐊᔑᒣ ᒋᑭᐅᒋ ᓂᓯᑕᐧᐁᑕᒧᐧᐊᐸᐣ ᐊᓂᔑᓂᓂᐧᐊᑎᓯᐧᐃᓂ

ᒋᑭᐅᓇᒋᑲᑌᑭᐸᐣ ᑭᒋᐦᐊᐧᐃ ᒪᐧᐊᒋᐦᐃᑐᐧᐃᐣ ᒋᐅᒋ ᑲᐧᑫᒋᒥᐧᑕ ᒋᐧᐃᒋᐦᐃᐧᐁᐧᐊᐨ ᐊᓂᐅᓇᓯᓇᐦᐃᑲᑌᐠ ᐃᐡᑯᓄᐦᐃᐧᐁᐧᐃᐣ ᒥᓇ ᑫᑯ ᑐᑲᐣ 2)	
ᑫᑭᐊᐸᑕᐧᑲᐸᐣ ᓇᓇᑕᐧᐃᑭᑫᒋᑲᓄᐧᐊᐠ ᑲᓇᑕᐧᐁᑕᐧᑲᑭᐣ ᒋᑭᐅᒋ ᐧᐃᒋᐦᐃᐧᐁᒪᑲᐧᑲᐸᐣ ᐊᓂᔑᓂᓂᐧᐃ ᑕᔑᑫᐧᐃᓂᐠ

ᐊᐱᑕ

ᐊᒥᐁᑕ ᑫᑭᐅᒋ ᑲᐡᑭᑐᔭᐠ ᒋᐱᒥ ᑭᑫᑕᒧᓂᐧᐁᔭᐠ 3)	
ᑲᐃᔑᐊᓂᔑᓂᓂᐧᐃᔭᐠ ᒥᓇ ᑫᑭᐅᒋ ᓇᓂᓯᑕᐧᐁᓂᒥᑯᔭᑭᐸᐣ. 

ᐊᑎᑲ ᐅᒪ ᒪᐡᑭᑭᐧᐃ ᐃᐡᑯᓄᐧᐃᓂᐠ ᑲᐃᔑᑭᐧᔕᑌᐠ ᑐᑲᐣ 

ᑲᐃᔑᐊᓂᒧᒋᑲᑌᐠ ᐸᓂᒪ ᐧᐃᑲᑕ ᑲᐊᓂᐧᐊᐸᒋᑲᑌᐠ 

ᒋᐊᓂᐧᐃᒋᐦᐃᑯᐨ ᐅᑎᐡᑯᓂ ᑲᐱᒥ ᐃᐡᑯᓄᐦᐃᐨ ᐸᑲᐣ 

ᐅᑕᑲᓀᓯᐧᐃᓂ ᒋᓂᓯᑕᐧᐁᑕᐠ ᓇᑕᐧᐁᑕᐧᑲᐣ ᐅᐧᐁ 

ᒋᑭᐸᑲᓇᒋᑲᑌᑭᐸᐣ. ᑲᐧᐃᓂᐣ ᑲᑭᑫᒋᓇᐧᐁᑕᓯᒥᐣ ᒥᑐᓂ 

ᑫᑭᐅᒋᓂᓯᑕᐧᐁᑕᒧᐧᐊᐨ ᐊᓂᔑᓂᓂᐧᐃ ᑭᑫᑕᒧᐧᐃᓂ 

ᒋᑭᐅᓇᒋᑲᑌᐠ, ᑲᐧᐃᐣ ᐃᐧᐁ ᑕᑭᐃᔑᓇᐧᑲᐣ. 

ᐃᒪ ᑕᐡ ᑫᑭᐅᒋ ᑲᐡᑭᒋᑲᑌᑭᐸᐣ ᒋᑭᑭᓂᑲᑌᐠ ᐊᓂᔑᓂᓂᐧᐃ ᒥᓄᔭᐧᐃ ᐃᐡᑯᓄᐧᐃᐣ ᐅᒪ ᒪᐡᑭᑭᐧᐃ ᐃᐡᑯᓄᐧᐃᓂᐠ, ᐊᒥ ᑫᑭᐃᔑ 4)	
ᐱᒥᐃᐡᑯᓄᐦᐃᐧᑕᐸᐣ ᒪᒪᐤ ᐱᑯ ᐃᓂᐧᐁᓂᐧᐊᐣ ᐧᐁᒥᑎᑯᔑ ᒥᓇ ᐊᓂᔑᓂᓂ ᓇᑕᐧᐃᐦᐃᐧᐁᐧᐃᓇᐣ ᒋᑭᐃᔑ ᑭᑫᑕᑭᐸᐣ ᑫᐊᓂᔑ ᓇᑕᐧᐃᐦᐊᐨ 

ᐅᑕᑯᓯᐣ, ᐊᔑᐨ ᒥᓇ ᒥᑐᓂ ᒋᓂᓯᑕᐧᐁᑕᐠ ᑲᐃᔑᐱᒪᑎᓯᓂᐨ ᒥᓇ ᑲᐅᒋᑎᐯᑕᑯᓯᓂᐨ.

								      
ᒋᓇᓇᑲᒋᒋᑲᑌᑭᐣ ᒣᐧᑲᐨ ᑲᐱᒥᐊᐸᑕᑭᐣ ᑲᑭ ᑭᑭᓂᑲᑌᑭᐣ ᐊᓂᔑᓂᓂᐧᐃ ᒥᓄᔭᐧᐃ ᓇᑕᐧᐃᐦᐃᐧᐁᐧᐃᓇᐣ ᐃᒪ ᒪᐡᑭᑭᐧᐃ ᐃᐡᑯᓄᐦᐃᐧᐁᐧᐃᓂᐠ ᐊᔑᐨ 5)	
ᒥᓇ ᒋᓇᓇᑲᒋᒋᑲᑌᑭᐣ ᐅᓇᑯᓂᑫᐧᐃᓂᐠ ᑲᐅᒋ ᑲᓇᐧᐊᐸᒋᑫᒪᑲᑭᐣ.

ᒋᓇᐣᑭᐊᐸᒋᐦᐃᐧᑕ ᑭᒋᐦᐊᐠ ᐅᔑᒋᑲᑌᐠ ᐃᐡᑯᓄᐦᐃᐧᐁᐧᐃᐣ, ᑭᐧᐁ ᓇᓇᑲᒋᒋᑲᑌᐠ ᒥᓇ ᑭᐧᐁ ᒪᒥᐧᓇᓯᓇᐦᐃᑲᑌᐠ, ᐊᔑᐨ ᒥᓇ ᒋᐅᒋ ᐊᔭᓱᐡᑲᒪᑫᐧᐊᐨ 6)	
ᒥᓇ ᒋᐅᒋ ᑭᑭᓄᐡᑲᒪᐧᐊᐧᐊᐨ ᐅᑎᐡᑯᓂᐣ ᒥᓇ ᐃᐡᑯᓄᐧᐃᓂᐠ

ᒋᓇᐣᑭᐊᓄᑭᐦᐃᐧᑕ (ᑲᐯᐦᐃ ᐱᑯ ᒋᓇᓇᑐᓇᐧᐃᐧᑕ) ᐊᓂᔑᓂᓂᐧᐊᐠ ᐅᒪ ᒋᐊᓄᑭᐧᐊᐨ ᐃᐡᑯᓄᐧᐃ ᐱᒥᐧᐃᒋᑫᐧᐃᓂᐠ.7)	

ᐊᒥ ᐅᓄᐧᐁᓂᐧᐊᐣ ᑲᑭᓇᐧᑫᐧᐁᔑᑐᐧᐊᐨ ᐅᑲᐧᑫᒋᒥᑯᐧᐃᓂᐧᐊ ᑫᑯᓀᓇᐣ ᑫᑭᓂᑲᓀᑕᑯᒋᑲᑌᐧᑲᐸᐣ:

ᓂᐢᑕᑦ #1: ᒋᐱᒥᓇᐣᑭ ᐊᓄᑲᑌᐠ ᐊᐧᐊᔑᒣ ᒋᓂᓯᑕᐧᐁᑕᐧᑲᐠ ᐊᓂᔑᓂᓂ ᐅᑕᑲᓀᓯᐧᐃᐣ, ᒥᑐᓂ ᐧᑲᔭᐠ ᐃᓇᓯᓇᐦᐃᑲᑌ1)	
ᓂᐦᓯᐣ #3: ᓄᒪᑫ ᐃᓯᓭ ᑲᑭᐧᐁ ᓇᓇᑲᒋᒋᑲᑌᐠ ᒥᓇ ᑲᐊᐣᒋᒋᑲᑌᐠ ᐃᐡᑯᓄᐦᐃᐧᐁᐧᐃᐣ.2)	
ᓂᐧᐃᐣ #4: ᐊᓂᔑᓂᓂᐧᐃ ᒥᓄᔭᐧᐃ ᐊᓂᒧᒋᑫᐧᐃ ᐱᒥᐧᐃᑕᒪᑫᐧᐃᓇᐣ ᒋᑭᐊᔭᑭᐸᐣ, ᐊᔑᐨ ᒥᓇ ᑭᒋᐦᐊ -- ᒋᐱᒥᓂᔕᐦᐃᑲᑌᐠ ᑲᐃᓇᓯᓇᐦᐃᑲᑌᐠ 3)	
ᐸᑫᐱᐦᐃᑲᓂᐠ 35 ᑭᐅᓇᑯᓂᑫᐧᐃᓇᓂᐠ.

ᓂᔭᓇᐣ #5: ᒋᓇᓇᑐᓂᑲᑌᑭᐣ ᒪᐧᐊᐨ ᑫᒥᐧᓇᔑᑭᐣ ᑫᐊᐸᑕᑭᐣ. ᒥᓇ ᐱᓇᒪ ᐱᑯ ᐧᑲᔭᐠ ᒋᑭᐃᐡᑯᓄᐧᐊᐸᐣ.4)	
ᑯᐧᑕᓱ #6: ᓴᑫᐣ ᒪᐧᐃᐣ ᒥᓇᐧᐊ ᓂᐱᐠ: ᑕᒪᐧᐊᒋᐦᐊᐧᐊᐠ ᑭᒋᐦᐊᐠ5)	
ᑯᐧᑕᓱ #6: ᑕᔑᑫᐧᐃᓇᐣ ᐃᒪ ᑲᐊᔭᒪᑲᑭᐣ ᐊᔕ ᐧᐃᐸᐨ ᒋᑭᑲᐧᑫ ᐊᐸᒋᑐᐧᐊᐸᐣ. ᑯᑕᑭᔭᐠ ᑕᐡ ᒥᓇ ᒋᑭᐅᓇᑐᐧᐊᐸᐣ ᐊᐱᑕ ᑲᐊᓂᐱᒥᑲᒧᐧᐊᐨ6)	
ᒪᐡᑭᑭᐧᐃ ᐃᐡᑯᓄᐦᐃᐧᐁᐧᐃᓇᐣ ᓇᑕᐧᐁᑕᐧᑲᐣ ᒋᑭᑭᐧᐁ ᐧᐊᐧᐊᐸᒋᑲᑌᐧᑲᐸᐣ ᒥᓇ ᒋᑭᒪᒥᓄᐱᐦᐃᑲᑌᐧᑲᐸᐣ ᐊᑎᐟ ᑫᑯᓇᐣ - ᐊᓂᐡ ᐅᑎᐡᑯᓂᐠ ᑲᐧᐃᐣ 7)	
ᑲᑭᓇ ᐃᐡᑯᓄᐧᐃ ᐊᐸᒋᒋᑲᓇᐣ ᒋᐊᔭᐧᐊᐨ ᐃᒪ ᑲᐃᔑ ᐊᑲᓭᑕᐧᑲᑭᐣ ᐃᐡᑯᓂᑲᓇᐣ. ᒋᑭᐧᑲᔭᒋᔭᐧᑲᐸᐣ ᑲᔦ ᐃᐡᑯᓄᐦᐃᐧᐁᐧᐃᓇᐣ ᐊᓂᔑᓂᓂᐧᐊᐠ 

ᐅᑕᔑᑫᐧᐃᓂᐧᐊᐠ ᑲᐃᔑ ᓂᓯᑕᐧᐁᑕᒧᐧᐊᐨ ᐧᐁᐡᑲᐨ ᑲᑭᐱᐃᔑ ᓇᑕᐧᐃᐦᐃᑎᓱᐧᐊᐨ, ᐊᐱᐨ ᐧᐃᐣ ᒋᑭᑲᐧᑫ ᑭᑫᑕᒧᐧᐊᐸᐣ ᑫᑯᓇᐣ ᑲᐅᒋ 

ᒪᓯᓇᑌᐱᐦᐃᑫᓭᓂᐠ ᒋᒧᒋᑕᓇᐱᐧᐊᐸᐣ ᐃᒪ ᑭᑕᔑᑫᐧᐃᓂᓇᓂᐠ.

ᓇᓇᑕᐧᐃᑭᑫᒋᐧᐃ ᑲᐧᑫᐧᑌᐧᐃᓇᐣ

ᐊᐱᑕ

ᒋᑭᓇᐣᑭᓂᑲᑌᓂᑭᐸᐣ ᐅᑎᐡᑯᓂᐠ ᑎᐱᓇᐧᐁ ᒋᑭᐊᓄᑲᑕᒧᐧᐊᐸᐣ ᐅᓇᓇᑕᐧᐃᑭᑫᑕᒧᐧᐃᓂᐧᐊ ᑐᑲᐣ ᐁᑲ ᑲᐊᔭᐧᑲᒥ ᑲᓇᐧᐁᑕᐧᑲᑭᐣ ᐧᐃᑕᒪᑫᐧᐃᓇᐣ 1)	
ᐊᐣᑎ ᑲᐅᒋ ᑭᐱᐡᑭᑫᒪᑲᑭᐣ ᐊᑯᓯᐧᐃ ᐧᐃᒋᐦᐃᑯᐧᐃᓇᐣ ᒥᓇ ᑯᑕᑭᔭᐣ ᑫᑯᓇᐣ ᑲᐅᒋ ᐊᓂᒥᓭᑭᐣ ᐊᑯᓯᐧᐃ ᑲᓇᐧᐊᐸᒋᑫᐧᐃᓇᐣ ᐃᒪ ᑲᐅᒋ 

ᓇᓇᑲᑕᐧᐊᐸᒋᑲᑌᑭᐣ ᑕᔑᑫᐧᐃᓂᐠ ᒥᓇ ᑲᐅᒋ ᐸᐱᑭᓯᑲᓇᐧᐊᐸᒋᑲᑌᑭᐣ ᑕᔑᑫᐧᐃᓇᐣ ᒋᓂᓯᑕᐧᐃᓇᒧᐧᐊᐨ ᐁᔑᐡᑲᒪᑲᓂᑭᐣ ᒣᐧᑲᐨ ᐊᐱᑕ ᒥᓇ 

ᑭᐧᓇᑲᐡ ᑲᐱᒥᐃᐡᑯᓄᐦᐃᐧᑕ, ᒥᓇ ᐅᑎᐡᑯᓂᐠ ᒥᓇ ᑕᔑᑫᐧᐃᓇᐣ ᒥᐃᒪ ᑫᑭᐅᑎᓇᒧᐧᐊᐸᐣ ᐧᐃᑕᒪᑫᐧᐃᓇᐣ ᐃᒪ ᐅᑐᓇᒋᑫᐧᐃᓂᐧᐊᐠ. ᒋᐅᓇᒋᑲᑌᐠ 

ᐅᐧᐁ ᓇᐣᑭᓂᑫᐧᐃᐣ ᑕᔑᑫᐧᐃᓂᐠ ᐁᑭᐅᒋ ᐅᓇᐸᒋᑲᑌᐠ ᒋᑭᑭᓂᑲᑌᐠ, ᒥᓇ ᐁᑭᐅᒋ ᐅᓀᒋᑲᑌᐠ ᒋᐊᐸᑕᐠ ᐅᐧᐁ. ᐁᑲ ᒥᓇ ᒋᐅᒋ ᐃᐡᐱᐡᑲᒪᑲᓂᐠ 

ᐅᑎᐡᑯᓂ ᑲᐃᓀᑕᑯᓯᐨ ᒥᓂᑯᐠ ᒋᐃᔑᐱᒪᓄᑲᑕᐠ ᐅᑎᐡᑯᓄ ᐊᓄᑭᐧᐃᐣ ᑲᑕᔑ ᐱᒥᐃᐡᑯᓄᐧᐃᐨ.

ᑭᑭᓄᐡᑭᑫᐧᐃᓇᐣ ᑫᐊᐸᑕᑭᐣ ᐃᒪ ᓇᓇᑕᐧᐃᑭᑫᒋᑫᐧᐃ ᒪᒋᑕᐧᐃᓇᐣ ᐧᐁᑎ ᐊᓂᔑᓂᓂᐧᐃ ᑕᔑᑫᐧᐃᓇᐣ ᓇᑕᐧᐁᑕᐧᑲᐣ ᒋᐅᔑᒋᑲᑌᑭᐣ ᒋᐊᐸᑭᑐᐧᐊᐨ 2)	
ᒪᐡᑭᑭᐧᐃ ᐃᐡᑯᓄᐧᐃᓂᐠ ᓇᓇᑕᐧᐃᑭᑫᒋᑫᐧᐃᓇᐣ ᑲᐊᓄᑲᑕᒧᐧᐊᐨ (ᒋᒪᒪᐧᐃᐅᓇᑐᐧᐊᐨ ᐊᓂᔑᓇᐯᐣ ᑲᐧᐃᑕᓄᑭᒪᐧᐊᐨ ᒥᓇ ᐱᑯ ᐊᓂᔑᓇᐯᐠ 

ᑲᐊᐱᑕᒪᑫᐧᐊᐨ) ᑫᒋᓇᐨ ᒋᐧᑲᔭᑯᓇᐧᑲᓂᑭᐣ ᒥᓇ ᒋᓇᐦᐃᓇᐧᑲᓂᑭᐣ ᑲᐧᐃᐊᓂᔑ ᒪᒋᒋᑲᓄᐧᐊᐠ, ᐅᓇᒋᑲᓄᐧᐊᐠ, ᒪᑕᓄᑲᑌᐠ, ᑎᐸᑐᑌᐠ, ᓇᐣᑕ ᒥᓇ 

ᑫᐃᔑ ᒪᑕᓄᑲᑌᐠ ᓇᓇᑕᐧᐃᑭᑫᒋᑫᐧᐃᐣ. ᐅᓄᐧᐁᓂᐧᐊᐣ ᑭᑭᓄᐡᑭᑫᐧᐃᓇᐣ ᑲᔦ ᒋᑭᑕᐧᑲᑭᐸᓂᐣ:

ᑲᑭᓇ ᑲᐧᐃᒋᑲᑌᑭᐣ ᑫᑯᓇᐣ ᐅᒪ ᑲᒪᓯᓇᐦᐃᑲᑌᑭᐣ ᐱᒥᓂᔕᐦᐃᑫᐧᐃᓇᐣ.2.1	
ᑲᓇᑕᐧᐁᑕᐧᑲᑭᐣ ᒋᐱᒥᐊᐸᑕᑭᐣ ᒥᓇ ᒋᐱᒥᐅᓇᒋᑲᑌᑭᐣ ᑕᔑᑫᐧᐃᓂᐠ ᑲᓇᓇᑕᐧᐃᑭᑫᒋᑫᐧᐊᐨ ᐧᐊᓴ ᓂᑲᐣ ᑫᐊᓂᔑ ᐱᒥ 2.2	
ᒪᐡᑲᐧᐃᑲᐸᐧᐃᒪᑲᑭᐣ.

ᑕᔑᑫᐧᐃᓂᐠ ᐃᑯ ᒋᐅᒋᒪᑕᓄᑲᑌᐠ ᓇᓇᑕᐧᐃᑭᑫᒋᑫᐧᐃᐣ, ᑲᐧᐃᓂᐣ ᐃᑯ ᐁᑕ ᑲᓂᑲᓂᑕᒪᑫᐧᐊᐨ ᒋᒧᒋᐅᑕᐱᑕᓇᒧᐧᐊᐨ. ᒥᓇ 2.3	
ᐱᑯ ᑕᔑᑫᐧᐃᓇᐣ ᑲᐃᔑᐊᔭᑭᐣ ᒋᐅᒋᐸᑭᑎᓂᑲᑌᑭᐣ ᑫᑯᓀᐣ ᓇᓇᑕᐧᐃᑭᑫᒋᑫᐧᐃᐣ ᑲᐊᓄᑲᑌᐠ, ᐊᓂᐣ ᒥᓇ ᑫᐃᓇᓄᑲᑌᐠ, ᒥᓇ 

ᒋᐃᔑᐅᑕᐱᓂᑫᒪᑲᐠ ᑲᑭᒪᑕᓄᑲᑌᐠ ᒥᓇ ᑫᐃᓇᐸᑕᐠ ᑲᑭᐃᔑᒥᑭᑲᓄᐧᐊᐠ.

ᐁᑲ ᒥᓇ ᒋᐅᒋᐊᐧᓭᓂᑲᑌᑭᐣ ᑯᑕᑭᔭᐣ ᑲᐃᔑᐸᐱᑯᑕᓂᐧᐊᐠ ᐃᒪ ᑲᐅᒋ ᐸᐯᐧᔕᐸᒥᑎᒪᑲᑭᐣ ᑕᔑᑫᐧᐃᓇᐣ ᐯᔑᐧᑲᐣ ᐧᐃᐣ 2.4	

ᐁᔑᓇᓇᑭᐡᑲᒧᐧᐊᐨ ᐊᑯᓯᐧᐃ ᐸᒥᐦᐃᑯᐧᐃᓇᐣ ᐁᑲ ᑲᓇᐦᐃᓭᐧᐊᑫᑕᒧᐧᐊᐨ.

ᑭᒋᐦᐊᐠ ᑫᐧᐃᓇᐧᐊ ᒋᐊᔑᑎᓂᐧᑕ ᒪᑕᓄᑲᑌᐠ ᒋᐅᒋ ᐱᒥ ᐧᐊᐧᐃᑕᒪᑫᐧᐊᐨ.2.5	
ᒋᑭᑫᑕᑯᒋᑲᑌᑭᐣ ᑲᐅᒋ ᐸᐯᔑᐧᑲᑭᐣ ᑕᔑᑫᐧᐃᓇᐣ ᑲᑭᐅᒋ ᐧᐃᒋᐦᐃᐧᐁᒪᑲᑭᐣ ᓇᓇᑕᐧᐃᑭᑫᒋᑫᐧᐃᓂᐠ (ᑐᑲᐣ ᑲᐃᔑᓂᑲᑌᑭᐣ ᑕᔑᑫᐧᐃᓇᐣ 2.6	
ᐊᐱ ᐅᔑᒋᑲᑌᐠ ᑎᐸᒋᒧᐧᐃᐣ)

ᒋᒥᐧᓇᔑᒋᑲᑌᐠ ᑲᐅᒋ ᐧᐊᐧᐃᑕᒪᑎᓇᓄᐧᐊᐠ ᒥᓇ ᓇᓇᑕᐧᐃᑭᑫᒋᑫᐧᐃ ᐅᐡᑭ ᐧᐃᑕᒪᑫᐧᐃᓇᐣ ᑲᐊᓂ ᐸᑭᑎᓂᑲᑌᑭᐣ (ᑐᑲᐣ ᐊᔭᒥᐦᐃᑐᐧᐃᓇᐣ 2.7	
ᑫᐃᔑᐅᓇᒋᑲᑌᐠ ᒋᐸᔭᑌᐧᐃᑕᒪᑎᓇᓄᐧᐊᐠ)

ᑕᔑᑫᐧᐃᓇᐣ ᑲᐃᔑᐊᔭᑭᐣ ᒋᐊᓂᔑ ᐸᐸᑭᑎᓂᑲᑌᑭᐣ ᑲᐊᓂᔑ ᒥᑭᑲᑌᑭᐣ ᓇᓇᑕᐧᐃᑭᑫᒋᑫᐧᐃᓇᐣ2.8	
ᒋᐊᐸᒋᐦᐃᐧᑕ ᑲᐊᔭᐧᐊᐨ ᐧᐃᑕᓄᑭᒪᑲᓇᐠ ᒋᐧᐃᒋᐧᑕᐧᐊᐨ ᓇᓇᑕᐧᐃᑭᑫᒋᑫᐧᐃᓂᐠ.2.9	
ᒋᐊᐸᒋᐦᐃᐧᑕ ᒪᐡᑭᑭᐧᐃ ᐅᑎᐡᑯᓂᐠ ᐃᐡᑯᓂᑲᓂᐠ ᑲᑕᔑ ᐃᐡᑯᓄᐧᐊᐨ ᒋᐊᓄᓂᐧᑕ ᓇᓇᑕᐧᐃᑭᑫᒋᑫᐧᐃᓂᐠ, ᒋᐧᐊᐧᐁᔑᑐᐧᐊᐨ, ᑕᔑᑫᐧᐃᓂᐠ 2.10	
ᐊᑕᐧᐁᐧᐃᐣ, ᐅᑕᐱᓂᑫᐧᐃᐣ, ᑎᐸᒋᒧᐧᐃᐣ, ᑐᑲᐣ ᐃᓂᐧᐁᓂᐧᐊᐣ.

ᓂᑲᐣ ᑫᑯᐣ ᑲᑭᐃᔑ ᒥᑭᑲᑌᐠ ᒥᑐᓂ ᐱᑯ ᒋᑫᒋᓇᐧᐁᑕᑯᑐᐧᐊᐨ ᑲᑭᐃᔑ ᓇᓇᑲᒋᑐᐧᐊᐨ ᒥᓇ ᑲᑭᐊᓄᑲᑕᒧᐧᐊᐨ ᐁᐧᒪᔦ ᐊᓂᑎᐸᒋᒧᐧᐊᐨ.2.11	
ᒋᐧᐃᒋᑲᐸᐧᐃᒋᑲᑌᑭᐣ ᒥᓇ ᒋᑲᓄᒋᑫᑕᒪᐧᐊᑌᑭᐣ ᑕᔑᑫᐧᐃᓇᐣ ᐃᒪ ᐃᓀᑫ ᑲᑭᐃᔑ ᒥᑭᑫᒪᑲᑭᐣ ᓇᓇᑕᐧᐃᑭᑫᒋᑫᐧᐃᓂᐠ ᒥᓇ ᑫᑯᓇᐣ 2.12	
ᑲᑭᐱᒥ ᐊᓂᒧᒋᑲᑌᑭᐣ.

ᒋᐅᓇᒋᑲᑌᐠ ᓇᓇᑕᐧᐃᑫᒋᑫᐧᐃ ᐊᓄᑭᐧᐃᐣ ᑫᑭᐧᐁ ᓇᓇᑲᒋᑐᐧᐊᐨ ᐅᑕᓂᑫᐊᐱᑕᒪᑫᐠ ᒋᐃᐧᓇᓱᐧᐊᐨ ᐃᒪ ᐊᓂᔑᓇᐯᐠ ᑲᐃᔑᐊᐱᑕᒪᑫᐧᐊᐨ ᒋᐅᒋ 3)	
ᐧᐃᒋᐦᐃᐧᐁᐧᐊᐨ ᐅᓇᒋᑲᑌᐠ ᓇᓇᑲᒋᒋᑫᐧᐃ ᑭᑭᓄᐡᑭᑫᐧᐃᓇᐣ ᒥᓇ ᒋᑭᐧᐁ ᓇᓇᑲᑕᐧᐊᐸᒋᑲᑌᑭᐣ ᑲᐧᐃ ᓇᓇᑲᒋᒋᑲᑌᑭᐣ ᑫᑯᓇᐣ ᓇᐣᑕ ᐊᔕ ᑲᑭ 

ᑭᔕᓄᑲᑌᑭᐣ ᐃᒪ ᐃᓀᑫ ᐊᓂᔑᓂᓂᐧᐃ ᐅᑕᑲᓀᓯᐧᐃᓂᐠ, ᑲᐃᔑᑭᑌᑕᐧᑲᑭᐣ, ᒥᓄᔭᐧᐃᐣ. (ᒋᐊᔑᑎᓂᐧᑕ ᐊᐧᐃᔭᐠ ᑕᔑᑫᐧᐃᓇᐣ ᑲᐊᔭᐧᐊᐨ ᐃᒪ 

ᐊᐱᑕᒪᑫᐧᐃᓂᐠ, ᑲᓂᓯᑕᐧᐁᑕᒧᐧᐊᐨ ᓇᓇᑲᐤ ᑫᑯᓇᐣ ᒥᓇ ᓇᓇᑲᐤ ᑲᐃᔑ ᐊᔭᐱᑕᒪᑫᐧᐊᐨ ᑕᔑᑫᐧᐃᓇᐣ). ᐅᑯᐧᐁᓂᐧᐊᐠ ᑫᐊᓂᑫ ᐊᐱᑕᒪᑫᐧᐊᐨ 

(ᑲᑭᒋᐦᐊᐧᐃᐧᐊᐨ ᑫᐧᐃᓇᐧᐊ ᐃᒪ ᒋᑭ ᑭᑲᐱᐧᐊᐸᐣ) ᐸᑭ ᑫᐧᐃᓇᐧᐊ ᒪᐡᑭᐧᐃᓯᐧᐃᐣ ᒋᑭᐊᔭᐧᐊᐸᐣ, ᐁᑲ ᐧᐃᓂᑯ ᐁᑕ ᒋᑭᒧᒋ ᑭᑭᓄᐡᑲᒪᑫ 

ᐊᐱᑕᒪᑫᐧᐊᐸᐣ.

ᒋᒪᑕᓄᑲᑌᑭᐣ ᑭᔭᐱᐨ ᒋᐊᓄᑲᑌᑭᐣ ᓇᓇᑕᐧᐃᑭᑫᒋᑫᐧᐃ ᐊᓄᑭᐧᐃᓇᐣ ᒥᓇ ᐊᓂᒧᒋᑫᐧᐃᓇᐣ:4)	
ᐧᐁᑎ ᑭᐧᐁᑎᓄᐠ ᓄᐱᒪᑲᒥᑯᐠ ᑲᐊᔭᑭᐣ ᐃᐡᑯᓂᑲᓇᐣ4.1	
ᐊᓂᔑᓇᐯᐧᑫᐠ ᐅᑕᑯᓯᐧᐃ ᐸᒥᐦᐃᑯᐧᐃᓂᐧᐊ ᐁᑲ ᑲᐃᔑᓇᐦᐃᓭᐧᐃᓇᒧᐧᐊᐨ4.2	
ᐅᑌᓇᐠ ᐊᓂᔑᓂᓂᐧᐊᐠ ᑲᑕᔑᑫᐧᐊᐨ ᒋᑭᐊᔭᑭᐸᐣ ᐅᑕᑯᓯᐧᐃ ᐸᒥᐦᐃᑯᐧᐃ ᓇᓇᑕᐧᐃᑭᑫᒋᐧᐃ ᒪᒋᑕᐧᐃᐣ, ᐁᑲ ᐧᐃᐣ ᐃᒪ ᑕᐧᓴ ᐃᐡᑯᓂᑲᓂᐠ 4.3	
ᒋᐅᒋᐊᓄᑲᑌᐠ ᓇᓇᑕᐧᐃᑭᑫᒋᑫᐧᐃᐣ

ᒋᐧᐃᑕᓄᑭᒥᐧᑕ ᐧᐃᓴᑯᑌᐧᐃ ᐊᓂᔑᓂᓂᐧᐊᐠ ᑲᐃᔑᑲᑲᐯᔑᐧᐊᐨ4.4	

ᑕᔑᑫᐧᐃᓂᐠ ᒋᐅᒋᐅᓀᑕᒧᐧᐊᐨ ᑫᑯᓀᐣ ᑫᑭ ᓇᓇᑕᐧᐃᑭᑫᒋᑲᑌᑭᐸᐣ, ᑲᓂᑲᓀᑕᐧᑲᑭᐣ, ᑲᑕᓀᑕᒥᐦᐃᑯᐧᐊᐨ ᐅᑕᔑᑫᐧᐃᓂᐧᐊᐠ. ᐊᑎᑲ ᑐᑲᐣ 5)	
ᑭᑭᓇᐧᐊᒋᒋᑲᓇᐣ ᑲᐊᐸᑕᑭᐣ ᐃᐡᑯᓄᐧᐃᓂᐠ ᒥᓇ ᐅᑎᐡᑯᓂᐠ ᑲᐅᓀᓂᒥᐧᑕ ᑫᐅᑕᐱᓂᐧᑕ ᒋᐃᐡᑯᓄᐦᐃᐧᑕ.

ᐊᒥ ᐅᓄᐧᐁᓂᐧᐊᐣ ᑲᑭᓇᐧᑫᐧᐁᔑᑐᐧᐊᐨ ᐅᑲᐧᑫᒋᒥᑯᐧᐃᓂᐧᐊ ᑫᑯᓀᓇᐣ ᑫᑭᓂᑲᓀᑕᑯᒋᑲᑌᐧᑲᐸᐣ:

ᓂᔑᐣ #2: ᒪᒋᑕᐧᐃᓇᐣ ᑲᐅᓇᒋᑲᑌᑭᐣ ᒋᑭᑭᓂᑲᑌᓂᑭᐣ ᑭᒋᐦᐊᐠ ᐅᐧᐃᑕᒪᑫᐧᐃᓂᐧᐊ ᐃᒪ ᑲᑭᓇ ᐊᓂᔑᓂᓂᐧᐊᐠ ᑲᐃᔑᐊᓂᒧᒥᐧᑕ 1)	
ᒋᐱᒥᓂᔕᐦᐃᑲᑌ ᐸᑫᐱᐦᐃᑲᓂᐠ 35 ᑭᑐᓇᔓᐧᐁᐧᐃᓂᓇᓂᐠ.

ᓂᔑᐣ #2: ᑲᐡᑭᒋᑲᑌ ᑫᑯᐣ ᑲᒪᑕᓄᑲᑌᐠ ᔕᑯᐨ ᑕᐡ ᑲᐯᐦᐃ ᒋᑭᐃᔑ ᐱᒪᓄᑲᑌᑭᐸᐣ2)	
ᓂᔑᐣ #2: ᐃᒪ ᐊᑭᑕᐤ ᐱᒥᓂᔕᐦᐃᑫᐧᐃᓇᐣ, ᑭᒋᐅᓇᑯᓂᑫᐧᐃᑲᒥᑯᐠ ᑲᐅᒋ ᐅᓀᒋᑲᑌᑭᐣ ᓂᐱᑌᓯᓇᐦᐃᑲᑌᐧᐊᐣ3)	
ᐁᑭᑐᒪᑲᐠ ᓂᑲᐣ ᒋᐧᐃᑕᒪᐧᐃᐧᑕ ᒥᓇ ᒋᐊᔑᑎᓂᐧᑕ ᐊᓂᔑᓂᓂᐧᐊᐠ. ᐁᑲ ᐧᐃᑲ ᐅᐧᐁ ᒋᑲᐧᑫ ᐧᐊᓂᑫᑲᓄᐧᐊᐠ.4)	
ᓂᐦᓯᐣ #3: ᑫᒋᓇᐨ ᑲᐃᔑᐸᐯᔑᑯᐨ ᐅᑎᑭᑐᐧᐃᐣ ᒋᒪᓯᓇᐦᐃᑲᑌᓂᐠ ᐃᒪ ᑲᑭᓇ ᐊᓂᔑᓂᓂᐧᐊᐠ ᑲᐃᔑᐊᓂᒧᒥᐧᑕ5)	
ᒋᐱᒥᓂᔕᐦᐃᑲᑌᐠ ᐸᑫᐱᐦᐃᑲᓂᐠ 35 ᑭᑐᓇᔓᐧᐁᐧᐃᓂᓇᓂᐠ6)	
ᓂᐦᓯᐣ #3: ᐊᓄᑭᓇᑲᐣ ᑲᐊᓄᑲᑕᐠ ᓇᓇᑕᐧᐃᑭᑫᒋᐧᐃᓂ, ᒋᑭᑫᑕᐠ ᐁᑲ ᐃᒪ ᒋᐅᒋ ᑲᐧᑫᔓᓂᔭᑫᒋᑲᑌᐠ ᓇᐣᑕ ᐁᑲ ᐧᑲᐣᑕ ᒋᐅᒋ ᐃᓇᐸᒋᒋᑲᑌᐠ7)	

ᐃᑭᑐᐧᐃᐣ: ᐅᓇᓇᑕᐧᐃᑭᑫᒋᑫᐠ ᑲᐧᐃᐃᔕᐧᐊᐨ ᑕᔑᑫᐧᐃᓂᐠ ᓇᑕᐧᐁᑕᑯᓯᐧᐊᐠ ᒋᐧᐊᐸᒪᐧᐊᐨ ᐅᑭᒪᑲᓇᐣ ᒥᓇ ᐅᓇᔓᐧᐁᐧᐃᓂᓂᐧᐊᐠ ᐁᐧᑲ ᐊᐱᐣ ᒋᐊᔭᒥᐦᐊᐧᐊᐨ 

ᐅᑕᓂᔑᓂᓂᒥᐧᐊᐣ, ᑭᐡᐱᐣ ᑌᐧᐯ ᒋᐃᓀᑕᒧᐧᐊᐧᑫᐣ ᒋᐱᓇᓇᑲᒋᒋᑲᓄᐧᐊᓂᐠ.

ᐱᐣᑎᑫᐱᐦᐅᑯᐧᐃᓇᐣ ᑲᐧᑫᐧᑌᐧᐃᓇᐣ

ᐊᒋᓇ

ᒋᐱᒥᓂᔕᐦᐃᑲᑌᐠ ᑲᑭᐃᔑ ᐅᓇᑌᑭᐸᐣ ᒋᑕᐧᐃᓇᒪᐧᐃᐧᑕ ᐊᓂᔑᓂᓂᐧᐊᐠ ᒋᐱᐃᐡᑯᓄᐧᐊᐨ, ᒥᓇ ᒋᓇᐣᑭᓂᑲᑌᑭᐣ ᓂᔑᐣ ᐱᓂᐡ ᓂᐦᓯᐣ ᐊᐱᐧᐃᓇᐣ, 1)	
ᑌᐱᓇᐠ ᐁᑲ ᐅᒋ ᐊᐧᓭᓭᑭᐣ ᒪᒪᐤ ᑕᓯᐣ ᑲᐱᒥᐃᐡᑯᓄᐦᐃᐧᑕ ᐊᓂᔑᓂᓂᐧᐊᐠ ᐯᔑᑯᐊᐦᑭ.

ᐊᐱᑕ

ᓇᑕᐧᐁᑕᐧᑲᐣ ᐅᒪ ᒪᐡᑭᑭᐧᐃ ᐃᐡᑯᓄᐧᐃᓂᐠ ᒋᑭᐅᒋ ᑲᓄᒋᑲᑌᑭᐸᐣ ᑭᔭᐱᐨ ᐊᐧᐊᔑᒣ ᒋᑲᐧᑫ ᐅᑎᓇᒪᐧᐃᐧᑕ ᔓᓂᔭ ᐧᐃᒋᐦᐃᐧᐁᐧᐃᓂ 2)	
ᐃᑭᐧᐁᓂᐧᐊᐠ ᐊᓂᔑᓂᓂᐧᐊᐠ ᑲᒪᐡᑭᑭᐧᐃ ᐃᐡᑯᓄᐧᐃᐧᐊᐨ ᒥᓇ ᑲᒧᐡᑭᓀᐱᐦᐃᑫᐧᐊᐨ (ᑐᑲᐣ ᑲᐊᓂᔑᓂᓂᐧᐃᐧᐊᐨ ᒋᑭᐅᒋ ᐱᒥᑎᐸᐦᐃᑲᑌᓂᑭᐸᐣ 

ᐅᑎᐡᑯᓄᐧᐃᓂᐧᐊ).  

ᓇᑕᐧᐁᑕᐧᑲᐣ ᐅᒪ ᒪᐡᑭᑭᐧᐃ ᐃᐡᑯᓄᐧᐃᓂᐠ ᒋᐅᒋ ᓇᓇᑲᑕᐧᐊᐸᒋᑲᑌᐠ ᒋᐃᐡᐱᓂᑲᑌᐠ ᐧᐃᒋᐦᐃᑯᐧᐃᐣ, ᔑᑭᐡᑲᒪᑫᐧᐃᐣ ᒥᓇ ᑫᐃᔑᐱᒥ ᐊᔭᓱᓂᐧᑕ 3)	
ᑲᐧᐃ ᒪᐡᑭᑭᐧᐃ ᐃᐡᑯᓄᐧᐊᐠ ᐊᓂᔑᓂᓂᐧᐊᐠ, ᑐᑲᐣ:

ᒋᒪᓯᓇᐦᐊᒪᐧᐃᐧᑕ ᓇᐣᑕ ᒪᒋᑭᑐᐧᐃᓂᐠ ᒋᐅᒋ ᑲᓄᓂᐧᑕ ᒋᐅᒋ ᔕᔑᑭᒥᐧᑕ ᒥᓇᐧᐊ ᒋᓇᐱ ᒧᐡᑭᓀᐱᐦᐃᑫᐧᐊᐨ3.1	
ᑲᐊᓂᔑᓂᓂᐧᐃᐨ ᒋᐃᓇᓄᑭᐨ ᒋᓇᓇᑐᓇᐧᐊᐨ ᑫᐃᐡᑯᓄᐧᐊᐨ ᒋᐅᓇᑐᐨ ᐊᓄᑭᐧᐃ ᐧᐊᐸᑕᐦᐃᐧᐁᐧᐃᓇᐣ, ᒋᐸᐸᒥᑭᐅᑫᐨ, ᒋᒪᒪᒋᓂᔕᐦᐊᑭᐣ 3.2	
ᐧᐃᑕᒪᑫᐧᐃᓇᐣ ᑲᑕᔑ ᐃᐡᑯᓄᐧᐊᐨ ᐅᑎᐡᑯᓂᐠ ᐧᐁᑎ ᓫᐁᐟᐦᐁᐟ ᒥᓇ ᓫᐊᕑᐁᐣᐡᔭᐣ ᑭᒋᐃᐡᑯᓄᑲᒥᑯᐠ ᒋᒪᓯᓇᐦᐊᐠ ᒪᐡᑭᑭᐧᐃ ᐃᐡᑯᓄᐧᐃᐣ 

ᐁᑕᐧᑲᓂᐠ ᒥᓇ ᒋᑲᐧᑫᒋᒪᐨ ᒋᑭᓇᓇᑲᑕᐧᐁᑕᒧᐧᐊᐸᐣ ᐅᒪ ᒋᐱᔑᒧᐡᑭᓀᐱᐦᐃᑫᐧᐊᐨ

ᒋᐅᓇᑐᐨ ᑭᐅᑫᐧᐃᓇᐣ ᐧᐁᑎ ᐊᓂᔑᓂᓂᐧᐃ ᐦᐊᔾ ᐢᑯᓫ ᑲᐃᔑᐊᔭᓂᑭᐣ ᒋᐃᔕᐧᐊᐨ ᒪᐡᑭᑭᐧᐃ ᐃᐡᑯᓄᐧᐃᓂᐠ ᑲᐃᐡᑯᓄᐧᐊᐨ 3.3	
ᐊᓂᔑᓂᓂᐧᐊᐠ

ᐊᓂᔑᓂᓂᐧᐃ ᑲᓄᑫᒥᐧᐁᐧᐃᓇᐣ ᒥᓇ ᑯᑕᑭᔭᐣ ᐅᐧᐁ ᐃᔑᒋᑫᐧᐃᓇᐣ ᐧᐁᑎ ᑭᒋᐃᐡᑯᓄᑲᒥᑯᐣ ᒥᓇ ᐦᐊᔾ ᐢᑯᓫ ᑲᐃᔑᐊᔭᑭᐣ3.4	
ᐱᒥᓂᔕᐦᐊᐣ ᑭᐸᐧᐊᒧᐧᐃᐣ ᐃᐡᑯᓄᐧᐃ ᑎᐸᐦᐃᑫᑕᒪᑫᐧᐃᐣ ᒋᐅᒋ ᐧᐃᑯᐱᓂᑯᐧᐊᐨ ᑲᐊᓂᔑᓂᓂᐧᐃᐧᐊᐨ ᐅᑎᐡᑯᓂᐠ (ᒋᐱᒧᐡᑭᓀᐱᐦᐃᑫᐧᐊᐨ)3.5	
ᒋᐧᑲᔭᑕᐱᐦᐊᑲᓄᐨ ᔓᓂᔭ ᑲᐊᓂᔑᓂᓂᐧᐃᐧᐊᐨ ᐅᑎᐡᑯᓂᐠ ᒋᐊᐸᒋᐦᐊᐧᐊᐨ ᐅᐱᒥᔭᐧᐃᓂᐧᐊ ᐊᐱ ᐱᐣᑎᑫᐱᐦᐅᐣᐧᑕ3.6	
ᒋᑭᐧᐁ ᐊᐸᑕᐠ ᒥᓄᔭᐧᐃᐣ ᑲᐃᔑᑲᑭᑫᑕᐧᑲᐠ ᒪᒋᑕᐧᐃᐣ (ᒣᐧᑲᐨ 1980 ᑲᐱᒪᑭᑌᐠ) ᐊᓂᔑᓂᓂᐧᐃ ᒥᓄᔭᐧᐃ ᐱᒥᐧᐃᒋᑫᐧᐃᓂᐠ ᑲᑭᐅᒋ 3.7	
ᐊᓄᑲᑌᑭᐸᐣ..
ᒋᐊᔭᒪᑲᐠ ᐧᐃᒋᐦᐃᐧᐁᐧᐃᐣ ᒋᐧᐃᒋᐦᐃᐧᑕ ᐊᓂᔑᓂᓂᐧᐊᐠ ᐧᐃᒧᐡᑭᓀᐱᐦᐃᑫᐧᐊᐨ ᒥᓇ ᒋᑭᔑᑐᐧᐊᐨ ᐅᒧᐡᑭᓀᐱᐦᐃᑲᓂᐧᐊ ᐊᐣᑎ ᑫᐅᒋ 3.8	
ᔓᓂᔭᐧᐃ ᐧᐃᒋᐦᐃᐧᑕ

ᒋᐊᔭᒪᑲᐠ ᐧᐃᒋᐦᐃᐧᐁᐧᐃᐣ ᒥᓇ ᒪᓯᓇᐦᐃᑲᓇᐣ ᒋᐃᔑᓂᔕᐦᐃᑲᑌᑭᐣ ᐊᓂᔑᓂᓂᐧᐃ ᑕᔑᑫᐧᐃᓇᐣ ᑲᐃᔑᐊᔭᑭᐣ ᐃᒪ ᒋᐅᒋ ᐧᐃᒋᐦᐃᐧᑕ 3.9	
ᑲᐧᐃᒧᐡᑭᓀᐱᐦᐃᑫᐧᐊᐨ ᑲᐧᐃᒪᐡᑭᑭᐧᐃ ᐃᐡᑯᓄᐧᐊᐨ

ᒋᐅᔑᒋᑲᑌᑭᐣ ᑫᐅᒋ ᐧᐃᒋᒋᑲᑌᐠ ᑭᑫᑕᒧᓂᐧᐁᐧᐃᓂᐠ (ᑐᑲᐣ ᓀᑲᐧᐃᓴᑲᐃᑲᓂᐠ ᑕᔑᑫᐧᐃᓂᐠ ᑲᑕᓇᓄᑭᐨ ᑲᑭᐅᔑᑐᐨ ᐅᒪᓯᓇᑌᓯᒋᑲᐣ 3.10	
2006)

ᒋᐧᐃᑕᓄᑭᒥᐧᑕ ᑲᓀᑎᔭᐣ ᐊᓂᔑᓂᓂᐧᐃ ᑲᐡᑭᐦᐅᐧᐃᐣ ᑲᐧᐃᒋᑐᐧᐊᐨ (ᐧᐃᓴᑯᑌᐧᐃᓂᓂᐧᐊᐠ)3.11	
ᐯᔑᐧᑲ ᐯᔑᑯᐊᐦᑭ ᒋᑭᐧᑲ ᓇᓇᑲᒋᒋᑲᑌᑭᐣ ᒪᐡᑭᑭᐧᐃ ᐃᐡᑯᓄᐧᐃ ᐱᐣᑎᑫᐱᐦᐅᑯᐧᐃᓇᐣ ᐊᓂᐣ ᐁᑕᓱᐧᐊᐨ ᑲᐊᓂᔑᓂᓂᐧᐃᐧᐊᐨ ᐅᑎᐡᑯᓂᐠ3.12	
ᒋᓇᓇᑐᓂᑫᑕᒪᐧᐃᐧᑕ ᑫᑭᐅᒋ ᐧᐃᒋᐦᐃᐧᑕ ᑲᐃᔑᐱᒥ ᒣᑎᓂᑲᓄᐧᐊᐠ ᒣᐧᑲᐨ ᑲᐱᒥ ᐅᐣᑕᒥ ᐃᐡᑯᓄᐧᐊᐨ3.13	

 
ᒋᓇᐣᑭᓂᑲᑌᐠ ᑕᐱᐡᑯᐨ ᑲᓂᐱᐠ ᐃᐡᑯᓄ ᑲᐯᔑᐧᐃᐣ ᑲᐃᔑᒋᑲᓄᐧᐊᐠ, ᐃᒪ ᑫᒋᐧᐊᐠ ᐃᐡᑯᓄᑲᒥᑯᐠ ᒥᓇ ᐧᐁᑎ ᐊᓂᔑᓂᓂᐧᐃ ᑕᔑᑫᐧᐃᓂᐠ, ᒋᐅᒋ 4)	
ᐱᒋᓂ ᑭᑫᑕᒧᐧᐊᐨ, ᒋᐅᒋ ᑭᒋᓀᑕᒧᐧᐊᐨ ᒥᓇ ᒋᐅᒋ ᒥᑲᐧᐃᐧᑕ ᑫᑭᐃᐡᑯᓄᐧᐊᐸᐣ ᐅᒪ ᐃᐡᑯᓄᐧᐃᓂᐠ ᐊᓂᔑᓂᓂᐧᐊᐠ

ᐊᓂᔑᓂᓂᐧᐃ ᑕᔑᑫᐧᐃᓇᐣ ᑲᐃᔑᐊᔭᑭᐣ ᒋᑭᔕᔑᑭᒥᐧᑕᐧᐸᐣ ᒋᑭᑎᐸᐦᐃᑫᑕᒪᐧᐊᐧᐊᐸᐣ ᒋᐃᔕᓂᐨ ᓂᐱᓂ ᐃᐡᑯᓄᐧᐃᓂᐠ ᒋᐅᒋ ᑲᑭᑫᑕᒥᓂᐨ 5)	
ᐁᓀᑕᐧᑲᓂᐠ ᒥᓇ ᐃᒪ ᒋᐅᒋ ᐸᑭᑎᓂᑎᓱᓂᐨ ᒋᐅᑕᐱᓇᐠ ᒪᐡᑭᑭᐧᐃ ᐃᐡᑯᓄᐧᐃᓂ.

ᐊᒥ ᐅᓄᐧᐁᓂᐧᐊᐣ ᑲᑭᓇᐧᑫᐧᐁᔑᑐᐧᐊᐨ ᐅᑲᐧᑫᒋᒥᑯᐧᐃᓂᐧᐊ ᑫᑯᓀᓇᐣ ᑫᑭᓂᑲᓀᑕᑯᒋᑲᑌᐧᑲᐸᐣ:

ᑲᑭᓇᐣᑭᐸᑭᑎᓂᑲᑌᐠ ᓂᐱᓂ ᐃᐡᑯᓄᐧᐃᐣ ᒋᑭᐃᔑᐊᒋᑲᑌᑭᐸᐣ ᑲᐧᑫᐧᑌᐧᐃᓂᐠ.1)	
ᓂᔑᐣ #2: ᑭᑲᓯᐱᐦᐃᑲᑌ ᑲᓀᑎᔭᐣ ᐁᐧᑲ ᒥᐡᐧᑲᐨ ᑭᒪᓯᓇᐦᐃᑲᑌ ᒥᓯᐧᐁᑲᒥᐠ2)	
ᓂᐧᐃᐣ #4: ᑕᑲᐧᑫ ᐃᔑᒋᑲᓄᐧᐊᐣ ᒥᓇᐧᐊ ᐊᓂᓂᐱᐠ ᐅᐧᐁ ᒋᐅᓇᒋᑲᑌᐠ.3)	
ᓂᔭᓇᐣ #5: ᑲᐧᐃᓂᐣ ᓇᑐᐠ ᐅᐧᐁ ᓇᐣᑕ, ᒧᒋ ᑭᑭᓇᐧᐊᒋᒋᑫᒪᑲᐣ ᐊᔑᐨ ᐁᐅᒋ ᐅᐱᑲᐸᐧᐃᒋᑲᑌᐠ ᐧᐃᑕᓄᑭᒥᑐᐧᐃᐣ. ᔕᑯᐨ ᑭᒋᓀᑕᐧᑲᐣ ᐊᐁᐡᑲᑦ 4)	
ᒋᑭᐅᒋ ᓇᓇᑲᒋᒋᑲᑌᑭᐸᐣ			 

ᑲᑭᓇᐣᑭᐸᑭᑎᓂᑲᑌᐠ: ᐊᓂᔑᓂᓂᐧᐃ ᒥᓄᔭᐧᐃ ᓇᓇᑕᐧᐃᑭᑫᒋᑫᐧᐃ ᒪᐦᒋᐃᐡᑯᓄᐧᐃᐣ ᒥᓇ ᐊᓂᔑᓂᓂᐧᐃ ᐅᑎᐡᑯᓂ ᐅᐱᒥᐃᐡᑯᓄᐧᐃᐣ 5)	
ᐅᐧᐃᒋᐦᐃᑯᐧᐃᐣ ᑲᑭᐃᔑᑲᐧᑫᐧᑌᓇᓂᐧᐊᐠ.

ᑲᑭᐧᐃᒋᑲᑌᐠ: ᒣᐧᑲᐨ ᐃᑯ ᑲᐊᑲᔐᔑᐧᐊᐨ ᒋᑭᐃᔕᐧᐊᐸᐣ ᓂᐱᓂ ᐃᐡᑯᓄᐧᐃᓂᐠ. ᐊᑎᑲ ᑐᑲᐣ ᐱᒪᑯᐧᐁᐸᐦᐃᑫᐧᐃ ᐃᐡᑯᓄᐧᐃᓂᐠ. ᐊᒥᐦᐅᐧᐁᓂ 6)	
ᑫᑭᐧᐃᑕᒪᐧᐃᐧᑕᐸᐣ ᐊᓂᔑᓂᓂᐧᐊᐠ, ᐧᐃᓴᑯᑌᐧᐃᓂᓂᐧᐊᐠ.

ᑲᐱᒥᐃᐡᑯᓄᐧᐊᐨ ᐅᑎᐡᑯᓂᐠ (ᐊᓂᔑᓇᐯᐣ ᑲᐧᐃᑕᓄᑭᒪᐧᐊᐨ ᒋᐅᒋ ᐧᐃᑕᓄᑭᒥᑯᐧᐊᐨ)7)	
ᐊᒥᐱᑯ ᑭᔭᐱᐨ ᒋᐃᔑᐱᒥ ᐊᓂᒧᒋᑌᐠ ᐅᐧᐁ, ᐁᐧᑲ ᔕᑯᐨ ᑲᑭᐃᔑ ᐅᓇᐸᒋᑲᑌᑭᐸᐣ ᒋᐃᔑ ᐧᐊᐅᑕᐱᓂᐧᑕ ᐅᑎᐡᑯᓂᐠ ᐯᔑᐧᑲᐣ ᒋᐃᓇᑌᐠ ᓇᐣᑕ 8)	
ᑕᔑᑫᐧᐃᓇᐣ ᑲᐃᔑᐸᑯᓭᑕᒧᐧᐊᐨ ᒋᐱᒥᐃᐡᑯᓄᐧᐃᓂᐨ, ᑲᓇᑫ ᐱᑯ ᓂᔑᐣ.

ᒪᐡᑭᑭᐧᐃ ᐃᐡᑯᓄᐧᐃ ᒪᐦᒋᐃᐡᑯᓄᐧᐃᐣ ᑲᐊᓂᐅᑕᐱᓇᒧᐧᐊᐨ ᑲᐅᐡᑭ ᐃᐡᑯᓄᐧᐊᐨ, ᐊᓂᐣ ᑲᑭᐃᑭᑐᐧᐊᐨ ᑲᑭᓄᑌ ᐳᓂᐃᐡᑯᓄᐧᐊᐨ ᒥᓇ ᐁᑲ 9)	
ᒋᓄᑌᐳᓂ ᐃᐡᑯᓄᐧᐊᐨ.

ᐊᓂᐣ ᑲᐃᑭᑐᐧᐊᐨ ᑲᑭᐱᔕᐧᐊᐨ ᒪᐧᐊᒋᐦᐃᑐᐧᐃᓂᐠ.

	

ᑲᑭᒥᐧᓀᑕᒪᐣ...
ᑲᑭᐊᔭᑲᓯ ᐸᐱᐧᑲᐱᐦᐃᑎᓇᓄᐧᐊᐠ•••
ᑭᐧᐃᒋᐦᐃᐧᐁᒪᑲᓄᐣ ᒥᓇ ᑭᓂᓯᑐᑕᐧᑲᓄᐣ ᐧᐃᑕᒪᑫᐧᐃᓇᐣ•••
ᑫᒋᐧᐊᐠ ᑲᑭᐧᐊᐸᒥᐧᑕ ᐃᐡᑯᓄᑲᒥᑯᐠ ᑲᓂᑲᓂᐡᑲᒧᐧᐊᐨ ᒥᓇ ᑲᐅᑭᒪᐧᐃᐧᐊᐨ•••
ᑲᑭᒪᒥᔑᐧᓀᑭᓯᐧᐊᐨ ᐅᒪ ᑲᑭᐱᔕᐧᐊᐨ•••
ᐁᑭ ᐧᐊᐸᑕᐦᐃᐧᑕ ᑭᑌᓂᒥᑯᐧᐃᐣ ᐊᓂᔑᓂᓂᐧᐊᐠ, ᐁᑭᐊᓂᒧᒥᐧᑕ ᒥᓇ ᒋᐅᒋ ᓂᓯᑕᐧᐁᓂᒥᐧᑕ•••
ᑫᒋᐧᐊᐠ ᑲᑭᐱᐧᐃᒋᐧᑕᐧᐊᐨ ᐃᐡᑯᓄᐧᐃᐣ ᑲᐱᒥᐧᐃᑐᐧᐊᐨ ᒥᓇ ᑲᑭᒋᑫᑕᒧᐧᐊᐨ ᑲᑭᐱᔕᑕᒪᑫᐧᐊᐨ•••

ᐁᑲ ᑲᑭᒥᐧᓀᑕᒪᐣ...
ᐁᑲ ᐁᐅᒋᑌᐱᓭᐠ ᒋᑭᔑ ᐊᓂᒧᒋᑲᑌᑭᐣ ᑫᑯᓇᐣ•••
ᓇᐱᐨ ᑭᑲᑭᐧᓇᐧᐊᐣ ᑭᔑᑲᐧᐊᐣ•••
ᐅᓴᑦ ᑭᒥᔕ ᐃᒪ ᑲᑭᐃᔑᒪᒪᐧᐃᐡᑲᓄᐧᐊᐠ, ᐧᐊᐧᐊᓴ ᐁᑭᐃᔑ ᐊᔭᐱᐧᐊᐨ ᒥᓇ ᐁᑲ ᑌᐧᐯ ᐁᐸᔭᑌᑕᑯᓯᐧᐊᐨ ᑲᑭᑲᑭᑐᐧᐊᐨ•••

ᑲᑭ ᑲᑭᑫᑕᒪᐣ...
ᑭᔭᐱᐨ ᓂᑭᐅᒋ ᑭᑫᑕᐣ ᑲᐧᐃᐊᓂᔑ ᐱᒪᓄᑲᑌᐠ ᐅᐧᐁ ᐱᒥᐧᐃᒋᑫᐧᐃᐣ•••
ᑲᑭᐃᔑ ᐱᒋᓂᐡᑲᒪᑲᐠ ᐃᒪ ᒥᓯᐧᐁ ᒪᐡᑭᑭᐧᐃ ᐃᐡᑯᓄ ᐱᒥᐧᐃᒋᑫᐧᐃᓂᐠ ᐊᑯᓇᐠ ᒪᒋᐨ ᑲᑭᒪᐧᐊᒋᐦᐃᑎᓇᓄᐧᐊᐠ •••
ᒥᑐᓂ ᐱᑯ ᐧᑲᔭᐠ ᐁᐱᒥᐧᐃᑐᐧᐊᐨ ᒪᐡᑭᑭᐧᐃ ᐃᐡᑯᓄᐧᐃᓂ ᐃᒪ ᐃᓀᑫ ᑲᓇᐧᐊᐸᒥᑯᓯᐧᐃᓂᐠ•••
ᐊᒥᐦᐅᒪ ᑫᑭᐅᒋ ᑕᐧᐃᓭᓂᐠ ᐊᓂᔑᓂᓂᐧᐊᐠ ᒋᑭᐊᓂ ᒪᐡᑭᑭᐧᐃᓂᓂᐧᐃᐧᐊᐨ•••
ᐣᑎᑭᑐᐧᐃᐣ ᐁᑭ ᑭᒋᓀᒋᑲᑌᐠ, ᓇᐱᐨ ᐁᑭ ᑭᒋᓀᑕᐧᑲᐠ ᐅᒪ ᑫᓂᐣ ᑲᑭᐱᔕᔭᐣ ᒪᐧᐊᒋᐦᐃᑐᐧᐃᓂᐠ•••

ᑫᑭᑐᒋᑲᑌᑭᐸᐣ ᒥᓇᐧᐊ ᒪᐧᐊᒋᐦᐃᑎᓇᓄᐧᐊᐠ...
ᓂᔓᐊᐦᑭ ᑭᐃᓯᓭᐠ ᐊᔕ ᒋᑭᒪᐧᐊᒋᐦᐃᑎᓇᓂᐧᐊᑭᐸᐣ ᒋᐅᒋ ᓇᓇᑲᒋᒋᑲᑌᐠ ᐊᓂᐣ ᐊᔕ ᑲᐊᐱᑕᓄᑲᑌᐧᐊᐧᑫᐣ ᐊᐱᑕ ᒥᓇ••
ᑭᐧᓇᑲᐡ ᐅᓇᒋᑫᐧᐃᓇᐣ • ᑲᐧᑫᐧᑌᐧᐃᓇᐣ••
ᒋᓇᑐᒥᐧᑕ ᐊᓂᔑᓂᓂᐧᐊᐠ ᑲᒪᐡᑭᑭᐧᐃ ᐃᐡᑯᓄᐧᐊᐨ ᒥᓇ ᐃᐡᑯᓄᐧᐃᐣ ᑲᐱᒥᐧᐃᑐᐧᐊᐨ ᒋᐱᑎᐸᒋᒧᐧᐊᐨ. •••
ᓂᔭᑲᓇ ᒋᐱᒋᓂᔕᐦᐃᑲᑌᑭᐣ ᑲᐧᐃᐃᔑᒋᑲᓄᐧᐊᐠ ᒪᐧᐊᒋᐦᐃᑐᐧᐃᓂᐠ, ᑲᑭᐱᔕᐧᐊᐨ ᒪᓯᓇᑭᓯᑲᓇᐣ ᐃᐡᐧᑲᔭᐨ ᒋᒥᓂᐧᑕ.••
ᐱᐧᐊᐱᑯᐠ ᑲᑭᐊᒋᑲᑌᑭᐣ ᑭᐧᐃᒋᐦᐃᐧᐁᒪᑲᐣ ᓂᔭᑲᓇ ᒋᐅᒋ ᑭᑫᒋᑲᑌᑭᐣ ᑫᑯᓇᐣ, ᐊᒥ ᐱᑯ ᐅᐧᐁ ᐃᔑᐱᒥᑐᑕᒧᐠ.••

ᒪᐧᐊᒋᐦᐃᑐᐧᐃᐣ ᓇᓇᑲᒋᒋᑫᐧᐃᐣ

ᑕᓯᐣ ᑲᑭᓇᐧᑫᐧᐁᔑᑐᐧᐊᐨ ᑲᑭᐃᔑᑎᐸᑭᑌᐠ (ᐊᑯᓇᐠ 5)
ᑲᑭᐱ ᑎᐸᒋᒧᐧᐊᐨ 41 4.31 (ᒥᑐᓂ ᑭᒥᐧᓇᔑᐣ)

ᑲᐅᒋ ᐧᐃᑕᓄᑭᒥᑎᐧᐊᐨ ᑲᑭᐅᐧᑲᐱᐦᐃᑎᐧᐊ 40 4.17 (ᒥᑐᓂ ᑭᒥᐧᓇᔑᐣ)

ᒥᓯᐧᐁ ᑲᑭᐃᔑ ᐅᓇᒋᑲᑌᐠ ᒪᐧᐊᒋᐦᐃᑐᐧᐃᐣ 41 4.06 (ᒥᑐᓂ ᑭᒥᐧᓇᔑᐣ)

ᑲᑭᓂᓯᑕᐧᐃᓂᑲᑌᑭᐣ ᐊᓂᔑᓂᓂᐧᐃ 

ᐅᑕᑲᓀᓯᐧᐃ ᑫᑯᓇᐣ

41 3.96 (ᑭᒥᐧᓇᔑᐣ)

ᒥᓯᐧᐁ ᒪᐧᐊᒋᐦᐃᑐᐧᐃᓂᐠᑲᑭᐃᔑᐧᐊᐸᑕᒪᐣ 40 4.49 (ᒥᑐᓂ ᑭᒥᐧᓇᔑᐣ)

ᑭᒋᐦᐊᐠ ᑫᐧᐃᓇᐧᐊ ᒋᐅᐧᑲᐱᐦᐃᐧᑕ ᒋᐱᐧᐊᐧᐃᑕᒪᑫᐧᐊᐨ. ᒋᐱᐧᐊᐧᐃᑕᒪᑫᐧᐊᐨ ᑲᐊᓂᔑᓂᓂᐧᐃ ᓇᑕᐧᐃᐦᐃᐧᐁᐧᐊᐨ. •••
ᒋᐸᑭᑎᓂᑲᑌᐠ ᐊᓂᔑᓂᓂ ᐅᑕᑲᓀᓯᐧᐃᐣ ᑭᑭᓄᐦᐊᒪᑫᐧᐃᐣ ᒋᐅᒋ ᓂᓯᑕᐧᐁᒋᑲᑌᐠ ᐊᔑᐨ ᑲᑭᓇ ᑲᐊᓂᔑᓂᓂᐧᐃᐧᐊᐨ.••
ᓇᓇᑕᐧᐃᑭᑫᒋᑫᐧᐃᐣ ᒥᓇ ᑭᑫᑕᒪᐧᐃᐣ. •••
ᒋᐧᐊᐧᐃᑕᒪᑲᓄᐧᐊᐠ ᐁᔑᐱᒥᓂᔕᐦᐃᑲᑌᐠ ᐱᐣᑎᑫᐱᐦᐅᑯᐧᐃᓇᐣ ᒥᓇ ᑲᒪᐧᐊᑐᓂᐧᑕ ᑭᔭᐱᐨ ᐊᐧᐊᔑᒣ ᐊᓂᔑᓂᓂᐧᐊᐠ••
ᒋᒧᐡᑭᓀᐱᐦᐃᑫᐧᐊᐨ ᒪᐡᑭᑭᐧᐃ ᐃᐡᑯᓄᐧᐃᓂᐠ ᓇᐣᑕ ᒥᓇ ᐃᐡᑯᓄᐦᐃᐧᐁᐧᐃᓂᐠ. •••

ᑯᑕᑭᔭᐣ ᐃᑭᑐᐧᐃᓇᐣ...
ᑲᑭᓇ ᑲᐱᔕᑕᒪᑫᐧᐊᐨ ᓇᑕᐧᐁᑕᑯᓯᐧᐊᐠ ᒋᑭᐧᐁᑕᒪᑫᐧᐊᐨ ᐅᓄᐧᐁᓂᐧᐊᐣ ᐧᐃᑕᒪᑫᐧᐃᓇᐣ ᐧᐁᑎ ᐅᑕᔑᑫᐧᐃᓂᐧᐊᐠ ᒥᓇ ᐱᑯ ᑲᐅᒋ ᐯᔓᓇᐧᑲᓂᑭᐣ ••
ᐅᑕᔑᑫᐧᐃᓂᐧᐊᐠ. ᐁᐧᑲ ᑕᐡ ᒋᑲᐧᑫᒋᒪᔦᐠ ᑭᑕᔑᑫᐧᐃᓂᐠ ᑲᐊᔭᐧᐊᐨ ᐊᓂᐣ ᑫᑭᐃᔑᐧᐃᒋᑐᐧᐊᐸᐣ ᐅᐧᐁᓂ ᒪᐡᑭᑭᐧᐃ ᐃᐡᑯᓄᐧᐃ ᒪᒋᑕᐧᐃᓂ. ᐸᓂᒪ 

ᒥᓇᐧᐊ ᑲᐧᐊᐸᒥᑯ ᒪᐧᐊᒋᐦᐃᑎᓇᓄᐧᐊᐠ.

ᐊᐣᑕᐡ ᒥᓇᐧᐊ ᑫᐊᓂᑐᒋᑲᑌᐠ.

ᒥᑕᐡ ᐃᒪ ᑲᑭᐅᒋ ᑲᐡᑭᒋᑲᑌᐠ ᒋᐊᓂᔑᒪᑕᓄᑲᑌᐠ ᐅᐧᐁ ᐅᐡᑭ 

ᒪᐡᑭᑭᐧᐃ ᐃᐡᑯᓄᐧᐃᐣ ᑲᑭᐃᔑ ᑲᐧᑫᐧᑌᐧᐃᓇᓄᐧᐊᑭᐸᐣ ᒋᐃᔑᓇᐧᑲᐠ ᓂᐢᑕᑦ 

ᑲᑭᒪᐧᐊᒋᐦᐃᑎᐧᐊᐸᐣ ᑲᐃᔑ ᓇᓄᑌᓭᑭᐣ ᐊᑯᓯᐧᐃ ᐧᐃᒋᐦᐃᐧᐁᐧᐃᓇᐣ ᐧᐁᑎ 

ᑭᐧᐁᑎᓄᐠ ᐅᐣᑌᕑᐃᔪ.  ᐃᑭᐧᐁᓂᐧᐊᐠ ᑕᐡ ᒪᐧᐊᐨ ᑲᑭ ᑭᒋᐧᐃᒋᑐᐧᐊᐨ 

ᑫᐊᓂᔑᓇᑯᒋᑲᑌᐠ ᐅᓇᒋᑫᐧᐃᐣ ᐊᓂᔑᓇᐯᐠ ᑲᐊᐱᑕᒪᑫᐧᐊᐨ 

ᑲᑭ ᐧᐊᐧᐃᑕᒪᑫᐧᐊᐨ ᐊᓂᔑᓂᓂᐧᐊᐠ ᑲᐊᐃᓀᑕᒧᐧᐊᐨ, ᒪᐡᑭᑭᐧᐃ 

ᐊᓄᑭᑕᒪᑫᐧᐃᓇᐣ ᒥᓇ ᑫᐊᓂᔑᐱᒪᓄᑭᒪᑲᐠ ᒪᐡᑭᑭᐧᐃ ᐃᐡᑯᓄᐧᐃᐣ. 

ᑯᑕᑭᔭᐣ ᒥᓇ ᑲᑭᐊᓂ ᒪᑕᓄᑲᑌᑭᐣ ᐊᓂᔑᓇᐯᐣ ᑲᐅᒋᐧᐃᑕᓄᑭᒪᐧᐊᐨ 

ᒥᓇ ᒪᐡᑭᑭᐧᐃᓂ ᑲᑭᐊᓂᔑ ᒪᒋᒋᑫᑕᒪᑫᐨ ᐃᐡᑯᓄᐧᐃ ᐊᓄᑭᐧᐃᓇᐣ, 

ᐊᒥ ᐅᑯᐧᐁᓂᐧᐊᐠ ᑫᐧᐃᓇᐧᐊ ᑲᑭ ᑭᒋᐧᐃᒋᐦᐃᐧᐁᐧᐊᐨ ᑲᑭᐅᓇᑐᐧᐊᐨ 

ᒋᒪᐧᐊᒋᐦᐃᑎᓇᓄᐧᐊᓂᐠ ᒥᓇ ᑲᑭᐅᔑᒋᑲᑌᐠ ᐅᐧᐁ ᑎᐸᒋᒧᐧᐃᐣ.

ᑲᑭᐱᔕᑕᒪᑫᐧᐊᐨ ᒥᐧᑫᐣᑕᐣ ᒪᐧᐊᒋᐦᐃᑐᐧᐃᓂᐠ ᑲᑭᐸᑭᑎᓇᒧᐧᐊᐨ ᐅᑲᐧᑫᐧᑌᐧᐃᓂᐧᐊ ᐅᒪ ᑎᐸᒋᒧᐧᐃᓂᐠ ᑭᐅᒋ ᐧᐃᒋᐦᐃᐧᐁᒪᑲᐣ ᒋᐅᒋ ᓇᐣᑭ ᐧᐃᒋᐦᐃᑯᐧᐊᐨ 

ᐊᓂᔑᓇᐯᐠ ᑲᐊᐱᑕᒪᑫᐧᐊᐨ ᒥᓇ ᐱᑯ ᐃᐡᑯᓄ ᐱᒥᐧᐃᑫᐧᐃᓂᐠ ᑲᓂᑲᓂᐡᑲᒧᐧᐊᐨ. ᐊᐱ ᑕᐡ ᑲᑭᐃᐡᐧᑲ ᒪᐧᐊᒋᐦᐃᑎᐧᐊᐸᐣ, ᐅᒪ ᑲᐅᒋ ᑲᓇᐧᐊᐸᒋᑫᑕᒪᑫᐧᐊᐨ 

ᐅᑭ ᑭᒋᐊᓄᑲᑕᓇᐧᐊ ᐁᑲᐧᑫ ᐅᓇᑐᐧᐊᐨ ᑲᐧᑫᐧᑌᐧᐃᓇᐣ ᐃᒪ ᐅᓇᒋᑫᐧᐃᓂᐠ ᒋᔑᐊᒋᑲᑌᑭᐣ.

ᐊᔕᐊᓂᔑᓇᐯᐠ ᑲᐊᐱᑕᒪᑫᐧᐊᐨ ᐅᑕᓂᑭᔕᓄᑲᑕᓇᐧᐊ 2007 ᒥᓇ 2009 ᐅᓇᒋᑫᐧᐃᓇᐣ. ᐊᒥᐦᐃᒪ ᑲᑭᐅᒋᒪᑲᐠ ᑎᐸᒋᒧᐧᐃᐣ ᒥᐧᑫᐣᑕᐣ ᒪᐧᐊᒋᐦᐃᑐᐧᐃᓂᐠ 

ᑲᑭᐸᑭᑎᓂᑲᑌᐧᑲᐸᐣ ᑲᐧᑫᐧᑌᐧᐃᓇᐣ ᐅᒪ ᑲᑭᐧᐃᐣᒋᑲᑌᑭᐣ. ᐅᒪ ᑲᑭᐃᔑ ᐧᐃᒋᐦᐃᑎᓇᓄᐧᐊᐠ, ᐊᓂᔑᓇᐯᐠ ᑲᐊᐱᑕᒪᑫᐧᐊᐨ ᐅᑕᓄᑭᐧᐃ ᐅᓇᒋᑫᐧᐃᓂᐧᐊ 

ᑭᐅᓇᓯᓇᐦᐃᑲᑌᓂᐧᐊᐣ ᒪᐡᑭᑭᐧᐃ ᐃᐡᑯᓄᐧᐃ ᐊᓄᑭᐧᐃ ᐅᓇᒋᑫᐧᐃᓂᐠ, ᐊᔭᐧᐊᐣ ᐃᒪ ᐱᐧᐊᐱᑯᐠ ᑭᐡᐱᐣ ᐧᐃᓇᐸᓯᓇᐦᐊᒪᐣ www.normed.ca/about_us/
vision_mission/ StrategicPlan_06-09.pdf, ᐁᐧᑲ ᒥᓇ ᐊᓂᔑᓂᓂᐧᐊᐠ ᑲᐅᒋ ᒪᒪᐧᐃᓄᐧᐊᐨ ᐅᑕᓄᑭᐧᐃ ᐅᓇᒋᑫᐧᐃᓂᐧᐊ 2007 ᒥᓇ 2008 ᐊᐦᑭᐧᐊᓂᐠ. 

ᑭᐅᓇᓯᓇᐦᐃᑲᑌᐧᐊᐣ ᑫᐊᓂᓇᓄᑲᑌᑭᐣ ᐅᓇᒋᑫᐧᐃᓇᐣ ᒋᐱᒥᓂᔕᐦᐃᑲᑌᑭᐣ ᑲᑭᐅᓀᑕᒧᐧᐊᐸᐣ ᐃᒪ ᑲᑭᒪᐧᐊᒋᐦᐃᑎᐧᐊᐨ ᑫᑯᓀᓇᐣ ᓂᑲᐣ ᑫᐊᓂ ᒪᑕᓄᑲᑌᑭᐣ 

ᐁᐧᑲ ᐊᑎᐟ ᐊᔕ ᑭᒪᑕᓄᑲᑌᐧᐊᐣ ᑫᑯᓇᐣ. ᐊᐱ ᒥᓇᐧᐊ ᐊᓂᔑᓂᓂᐧᐊᐠ ᒪᐧᐊᒋᐦᐃᑎᐧᐊᐨ 2009 ᐊᐦᑭᐧᐊᓂᐠ, ᐃᑭᐧᐁᓂᐧᐊᐠ ᑫᐱᔕᑕᒪᑫᐧᐊᐨ ᒥᓇᐧᐊ 

ᑕᐃᔑᒋᑫᐧᐊᐠ ᒋᑎᐸᐸᑕᒧᐧᐊᐨ ᐊᓂᐣ ᒪᐡᑭᑭᐧᐃ ᐃᐡᑯᓄᐧᐃᐣ ᑲᐱᔑ ᑲᐡᑭᐦᐅᒪᑲᓄᐧᑫᐣ ᑲᑭᐊᔑᑎᓂᑲᑌᑭᐣ ᑲᐧᑫᐧᑌᐧᐃᓇᐣ ᒥᓇ ᑭᔭᐱᐨ ᒋᐸᑭᑎᓇᒧᐧᐊᐨ 

ᐅᑭᑭᓄᐡᑲᒪᑫᐧᐃᓂᐧᐊ ᑫᐊᓂᔑ ᐱᒋᓂᐡᑲᒪᑲᐠ ᒥᓇ ᒪᐡᑲᐧᐃᑲᐸᐧᐃᒪᑲᐠ.  ᐊᒥ ᐱᑯ ᑭᔭᐱᐨ ᐊᓂᔑᓇᐯᐠ ᑲᐊᐱᑕᒪᑫᐧᐊᐨ ᑫᐃᔑᐱᒥ ᐊᓄᑭᑕᒪᑫᐧᐊᐨ ᐅᒪ 

ᑲᑭᒋᓀᑕᐧᑲᓂᐠ ᐅᑕᓄᑭᑕᒪᑫᐧᐃᓂᐧᐊ.

ᒪᒋᐨ ᐃᑭᑐᐧᐃᐣ

ᒪᒪᑲᑌᑕᐧᑲᐣ ᑲᑭᐃᔑ ᑲᐡᑭᒋᑲᑌᐠ ᒋᒪᒋᒋᑲᑌᐠ ᐅᐧᐁ ᐅᐡᑭ ᐃᐡᑯᓄᐧᐃᐣ ᒋᐅᒋ ᐧᐃᒋᒋᑲᑌᑭᐣ ᑲᐃᔑ ᓇᓄᑌᓭᑭᐣ ᐊᑯᓯᐧᐃ ᐧᐃᒋᐦᐃᐧᐁᐧᐃᓇᐣ ᐧᐁᑎ 

ᑭᐧᐁᑎᓄᐠ ᒥᓇ ᐁᑭᐅᑕᐱᓂᑲᑌᓂᐠ ᑲᑭᐧᐃᑕᒧᐧᐊᐨ ᒋᑭ ᒪᒋᒋᑲᑌᑭᐸᐣ ᒥᑕᐡ ᐅᐧᐁ ᐊᔕ ᑲᐧᐊᐸᑕᒪᐠ ᑲᐱᒪᓄᑲᑌᐠ. ᑭᔭᐱᐨ ᒥᐢᑕᐦᐃ ᐃᔑᓇᐧᑲᐣ 

ᒋᐱᒪᓄᑲᑌᐠ ᒥᓂᑯᐠ ᑫᑭᐊᓂ ᒥᑐᓂ ᑎᐱᑐᒋᑲᑌᐠ ᑲᐃᔑᓇᑕᐧᐁᑕᐧᑲᐠ ᒋᐃᔑᐱᒥᐧᐃᒋᑲᑌᐠ ᐅᐧᐁ ᑲᑭᒪᒋᒋᑲᑌᐠ. ᑕᓇᑕᐧᐁᑕᐧᑲᐣ ᒋᐱᒥᐊᐸᑕᑭᐣ ᐅᐡᑭ 

ᑫᑯᓇᐣ ᑫᑭᑕᐸᑕᑭᐣ ᐃᒪ ᒋᐅᒋ ᓇᑯᒋᑲᑌᐠ ᑲᓇᐧᐊᐸᒥᑯᓯᐧᐃᐣ ᑲᑭᐃᓇᔓᐧᐊᑌᐠ, ᐊᔑᐨ ᒥᓇ ᒋᐃᔑᐱᒥ ᐧᐃᑕᓄᑭᒥᐧᑕ ᐊᓂᔑᓂᓂᐧᐊᐠ ᒥᓇ ᐅᑕᔑᑫᐧᐃᓂᐧᐊᐠ, 

ᒥᓇ ᒋᐅᑕᐱᓂᑲᑌᓂᑭᐣ ᑲᐃᔑᓇᑕᐧᐁᑕᒧᐧᐊᐨ ᒥᓇ ᒋᐊᓄᑲᑌᓂᑭᐣ ᑲᐧᐊᐸᑕᒧᐧᐊᐨ ᐁᑲ ᑲᐃᔑᓇᐦᐃᓭᐧᐊᑫᑕᒧᐧᐊᐨ.

ᓂᔑᐣ ᑭᒋᑫᑯᓇᐣ ᑭᐅᒋ ᑲᐡᑭᒋᑲᑌᐧᐊᐣ ᑲᐱᒪᓄᑲᑌᐠ ᒪᐡᑭᑭᐧᐃ ᐃᐡᑯᓄᐧᐃᐣ ᑲᑭᐅᓂᓂᐧᑕᐸᐣ ᐊᓂᔑᓇᐯᐠ ᒋᐊᐱᑕᒪᑫᐧᐊᐨ. ᑭᑌᐱᓂᑲᑌ ᑕᐡ ᒋᑭᑭᒪᑲᐠ 

ᐊᓂᔑᓂᓂᐧᐃ ᐧᐃᑕᓄᑭᒥᑐᐧᐃᐣ ᒥᓇ ᑲᐯᐦᐃ ᐱᒥᐡᑲᒪᑲᐣ ᐁᐱᒥᐊᔭᒥᐦᐃᐧᑕ ᐊᓂᔑᓂᓂᐧᐊᐠ. ᐃᒪ ᑕᐡ ᑭᐅᒋ ᑲᐡᑭᒋᑲᑌ ᐧᐃᑕᓄᑭᒥᑐᐧᐃᐣ ᒋᑕᐧᑲᐠ ᐊᔕ 

ᐅᑕᓇᐠ ᐁᑭᐱ ᐧᑲᔭᒋᐧᐃᑕᓄᑭᒥᑐᐧᐊᐸᐣ ᒥᓯᐧᐁ ᐅᒪ ᐅᐣᑌᕑᐃᔪ ᑲᐊᔭᒪᑲᑭᐣ ᐊᓂᔑᓂᓂᐧᐃ ᓂᑲᓂᑕᒪᑫᐧᐃᓇᐣ ᒥᓇ ᐱᑯ ᐊᓄᑭᑕᒪᑫᐧᐃ ᐱᒥᐧᐃᒋᑫᐧᐃᓇᐣ 

ᐁᐧᑲ ᐊᐱᐣ ᑲᑭ ᐊᔑᑎᓂᑲᑌᐠ ᒋᐊᔭᒪᑲᐠ ᐊᓂᔑᓂᓂᐧᐃ ᐊᐱᑕᒪᑫᐧᐃᐣ. ᐃᒪ ᑲᐃᔑᐊᐱᑕᒪᑫᐧᐊᐨ ᐅᐱᒥᐧᐃᑐᓇᐧᐊ ᒥᓇ ᐅᐱᒥᓂᔕᐦᐊᓇᐧᐊ ᑲᐊᓂ 

ᐊᐃᔑᐡᑲᒪᑲᓂᐠ ᑫᑯᓇᐣ, ᒥᓇ ᐅᓂᓯᑕᐧᐃᓇᓇᐧᐊ ᑲᐃᔑ ᐧᐃᒋᐧᐃᑎᒪᑲᓂᐠ ᒥᓇ ᑲᐃᔑ ᐸᐸᒥᓯᒪᑲᓂᐠ ᑲᐧᐃᐣ ᐱᑯ ᐁᑕ ᐅᐱᒥᐧᐃᒋᑫᐧᐃᓂᐧᐊᐠ ᒥᓇ 

ᐅᑕᔑᑫᐧᐃᓂᐧᐊᐠ, ᐃᒪ ᐱᑯ ᑲᔦ ᐅᑕᑭᒥᐧᐊᐠ ᒥᓇ ᑲᑭᐃᔑᐅᔑᒋᑲᑌᓂᐠ ᐊᐦᑭᓂ. ᐃᐧᐁᓂ ᑲᑭᐃᔑ ᐅᓇᑕᒪᓱᐧᐊᐨ ᐅᑕᓄᑭᐧᐃᓂᐧᐊ, ᐊᔑᐨ ᐊᓂᔑᓇᐯᐣ 

ᑲᐅᒋ ᐧᐃᑕᓄᑭᒪᐧᐊᐨ ᒥᓇ ᐱᑯ ᑯᑕᑭᔭᐠ ᐅᒪ ᐃᐡᑯᓄᐧᐃᓂᐠ, ᐊᒥᐦᐅᒪ ᑫᐅᒋ ᑭᑭᓇᐧᐊᐸᒋᑫᒪᑲᐠ ᒥᓇ ᑲᐃᔑᓇᒪᐠ ᑲᑭᓇ ᐃᒪ ᒋᑭᐅᒋ ᒥᓄᓭᐦᐃᑯᔭᐠ.

ᐊᓂᔑᓇᐯᐠ ᑲᐊᐱᑕᒪᑫᐧᐊᐨ ᒥᓇ ᒪᐡᑭᑭᐧᐃ ᐃᐡᑯᓄᐧᐃᐣ ᑕᐱᒥ ᐧᐊᐸᑕᐦᐃᐧᐁᐧᐊᐠ ᑲᑭᐃᐧᓇᓱᐧᐊᐨ ᒋᔑᐱᒪᓄᑭᐧᐊᐨ ᒥᓇ ᐧᐁᑎ ᐊᓂᔑᓂᓂᐧᐃ ᑕᔑᑫᐧᐃᓇᐣ 

ᑲᐅᒋ ᑲᓄᒋᑲᑌᑭᐣ ᑫᑯᓇᐣ ᑌᐧᐯ ᐱᑯ ᐁᑭᑫᑕᑯᒋᑲᑌᓂᑭᐣ. ᒪᐡᑭᑭᐧᐃ ᐃᐡᑯᓄᐧᐃᐣ ᑲᓂᑲᓂᐡᑲᒧᐧᐊᐨ ᑭᐃᑭᑐᐧᐊᐠ ᑲᐯᐦᐃ ᒋᐧᐃᒋᑲᐸᐧᐃᑕᐧᐊᐧᐊᐨ 

ᐊᓂᔑᓂᓂᐧᐊᐠ ᑲᐃᔑᐊᐱᑕᒪᑫᐧᐊᐨ, ᐊᓂᔑᓇᐯᐠ ᑲᐅᒋ ᐧᐃᑕᓄᑭᒪᐧᐊᐨ, ᑭᒋᐦᐊᐧᐃ ᒪᒪᐧᐊᐱᐧᐃᐣ, ᒥᓇ ᐱᑯ ᑯᑕᑭᔭᐣ ᑲᒥᔑᓇᑭᐣ ᐧᐃᑕᓄᑭᒥᑐᐧᐃᓇᐣ ᒋᑭᐅᒋ 

ᐧᐃᒋᐦᐃᑯᐧᐊᐨ ᐅᑎᐡᑯᓂᐠ ᐧᑲᔭᐠ ᒋᐃᓯᓭᓂᐠ ᐅᑎᐡᑯᓄᐦᐃᑯᐧᐃᓂᐧᐊ. ᒥᑕᐡ ᐃᑯ ᑫᐃᔑ ᐱᒥᓂᔕᐦᐃᑲᑌᐠ ᑲᑭᐃᔑ ᐅᓇᒋᑲᑌᑭᐸᐣ ᐃᔑᓇᒧᐧᐃᐣ ᒋᐅᒋ 

ᐧᐃᒋᐦᐃᐧᐁᓭᐠ ᒋᓄᑕᐧᐃᐧᑕ ᐊᓂᔑᓂᓂᐧᐊᐠ ᒥᓇ ᒋᐊᓂ ᑐᒋᑲᑌᓂᐠ ᑲᐊᓂᐃᑭᑐᐧᐊᐨ.

ᐅᐧᐁ ᑎᐸᒋᒧᐧᐃᐣ, ᐊᔑᐨ ᒥᓇ ᑯᑕᑭᔭᐣ ᐧᐃᑕᒪᑫᐧᐃᓇᐣ ᒥᐧᑫᐣᑕᐣ ᒪᐧᐊᒋᐦᐃᑐᐧᐃᓂᐠ ᑲᑭᐅᑎᓂᑲᑌᑭᐣ: ᑲᑲᓇᐧᐁᑕᒥᐣ ᐃᔑᓇᒧᐧᐃᐣ - ᑲᐱᒪᓄᑲᑕᒥᐣ ᐊᔕ 

ᑲᑭᐃᔑᒪᑕᓄᑲᑕᒪᐠ ᒪᐧᐊᒋᐦᐃᑐᐧᐃᐣ 2006 ᐊᔭᐧᐊᐣ ᑭᐡᐱᐣ ᐧᐃᓇᓴᐸᓯᓇᐦᐊᒪᐣ: 

http://www.normed.ca/units/aboriginal_affairs/documents/Default.aspx

ᑭᐡᐱᐣ ᓇᑕᐧᐁᑕᒪᐣ ᒪᓯᓇᐦᐃᑲᐣ ᑲᑭᒪᓯᓇᐦᐃᑲᑌᐠ ᐅᒪ ᑎᐸᒋᒧᐧᐃᐣ ᒥᓇ ᑯᑕᑭᔭᐣ ᑫᑯᓇᐣ ᑲᑭᐊᓂᒧᒋᑲᑌᑭᐣ ᐧᐁᑎ ᐃᔑ ᓇᓇᑐᐡᑲᐣ ᒋᐃᔑᑭᑐᔭᐣ ᒪᐡᑭᑭᐧᐃ 

ᐃᐡᑯᓄᐧᐃᓂᐠ ᐊᓂᔑᓇᐯᐣ ᑲᐧᐃᑕᓄᑭᒪᐧᐊᐨ ᑲᑕᓇᓄᑭᐧᐊᐨ ᐁᓇᑭᑕᓱᔭᐠ 807-766-7322.

